
1  ܘܩܪܐ ܡܪܝܐ ܠܡܘܫܐ ܘܡܠܠ ܥܡܗ ܡܢ ܡܫܟܢ ܙܒܢܐ 

0109  ܠܡܪܝܐ 

10  ܘܐܢ ܡܢ ܥܢܐ ܩܘܪܒܢܗ ܡܢ ܐܡܪܐ ܐܘ ܡܢ ܥܙܐ ܠܥܠܬܐ ܕܟܪܐ ܕܠܐ ܡܘܡ ܢܩܪܒܝܘܗܝ 11  ܘܢܟܣܝܘܗܝ ܥܠ ܫܦܘܠܘܗܝ ܕܡܕܒܚܐ ܡܢ ܓܪܒܝܗ ܩܕܡ ܡܪܝܐ ܘܢܪܙܦܘܢ ܟܗܢܐ ܒܢܝ ܐܗܪܘܢ ܕܡܗ ܥܠ ܡܕܒܚܐ ܟܕ ܚܕܪ 12  ܘܢܦܫܚ ܗܕܡܘܗܝ ܘܪܫܗ ܘܬܪܒܗ ܘܢܣܕܘܪ ܐܢܘܢ ܟܗܢܐ ܥܠ ܩܝܣܐ ܕܒܢܘܪܐ ܕܥܠ ܡܕܒܚܐ 13  ܘܓܘܝܗ ܘܟܪܥܘܗܝ ܢܫܝܓ ܒܡܝܐ ܘܢܩܪܒܝܘܗܝ ܟܗܢܐ ܟܘܠܗ ܘܢܣܩܝܘܗܝ ܠܡܕܒܚܐ ܥܠܬܐ ܗܘ ܩܘܪܒܢܐ ܠܪܝܚ ܢܝܚܐ ܠܡܪܝܐ 14  ܘܐܢ ܡܢ ܥܘܦܐ ܥܠܬܐ ܩܘܪܒܢܗ ܠܡܪܝܐ ܢܩܪܒ ܡܢ ܫܘܦܢܝܢܐ ܠܡܪܝܐ ܐܘ ܡܢ ܒܢܝ ܝܘܢܐ ܩܘܪܒܢܗ 15  ܘܢܩܪܒܝܘܗܝ ܟܗܢܐ ܠܡܕܒܚܐ ܘܢܡܠܘܓ ܪܫܗ ܘܢܣܩ ܥܠ ܡܕܒܚܐ ܘܢܡܨܐ ܕܡܗ ܥܠ ܐܣܬܐ ܕܡܕܒܚܐ ܟܕ ܚܕܪ 16  ܘܢܥܒܪ ܩܘܪܒܢܗ ܒܐܘܟܠܗ ܘܢܪܡܝܘܗܝ ܥܠ ܓܢܒ ܡܕܒܚܐ ܡܢ ܡܕܢܚܐ ܒܕܘܟܬܐ ܕܩܛܡܐ 17  ܘܢܫܛܦܝܘܗܝ ܒܝܬ ܓܦܘܗܝ ܘܠܐ ܢܦܪܫ ܘܢܣܩܝܘܗܝ ܟܗܢܐ ܠܡܕܒܚܐ ܥܠ ܩܝܣܐ ܕܥܠ ܢܘܪܐ ܥܠܬܐ ܗܘ ܩܘܪܒܢܐ ܠܪܝܚ ܣܘܬܐ ܠܡܪܝܐ 

  
2
1  ܘܢܦܫܐ ܟܕ ܬܩܪܒ ܩܘܪܒܢܐ ܕܣܡܝܕܐ ܠܡܪܝܐ ܢܫܝܦܐ ܢܗܘܐ ܩܘܪܒܢܗ ܘܢܣܘܟ ܥܠܘܗܝ ܡܫܚܐ ܘܢܣܝܡ ܥܠܘܗܝ ܠܒܘܢܬܐ 2  ܘܢܝܬܝܘܗܝ ܠܘܬ ܟܗܢܐ ܒܪ ܐܗܪܘܢ ܘܢܙܘܪ ܡܢ ܬܡܢ ܡܠܐ ܙܘܪܗ ܡܢ ܢܫܝܦܐ ܘܡܢ ܡܫܚܐ ܕܥܠ ܟܠܗ ܠܒܘܢܬܐ ܘܢܣܩ ܟܗܢܐ ܕܘܟܪܢܗ ܥܠ ܡܕܒܚܐ ܩܘܪܒܢܐ ܠܪܝܚ ܣܘܬܐ ܠܡܪܝܐ 3  ܘܕܡܫܬܚܪ ܡܢ ܣܡܝܕܐ ܠܐܗܪܘܢ ܘܠܒܢܘܗܝ ܩܕܘܫ ܩܘܕܫܝܢ ܗܘ ܡܢ ܩܘܪܒܢܘܗܝ ܕܡܪܝܐ 4  ܘܟܕ ܬܩܪܒ ܩܘܪܒܢܐ ܕܣܡܝܕܐ ܕܡܬܐܦܐ ܒܬܢܘܪܐ ܢܫܝܦܐ ܚܚܪܬܐ ܦܛܝܪܬܐ ܕܦܝܠܢ ܒܡܫܚܐ ܘܠܓܢܐ ܦܛܝܪܐ ܕܦܝܠܝܢ ܒܡܫܚܐ 5  ܘܐܢ ܣܡܝܕܐ ܕܥܠ ܛܐܓܢܐ ܩܘܪܒܢܟ ܢܫܝܦܐ ܦܛܝܪܐ ܕܦܝܠ ܒܡܫܚܐ ܢܗܘܐ 6  ܘܦܘܬܝܗܝ ܦܬܐ ܘܣܘܟ ܥܠܘܗܝ ܡܫܚܐ ܥܠ ܣܡܝܕܐ ܗܘ 7  ܘܐܢ ܣܡܝܕܐ ܗܘ ܕܛܪܛܩܠ ܩܘܪܒܢܟ ܣܡܝܕܐ ܢܫܝܦܐ ܒܡܫܚܐ ܢܬܥܒܕ 8  ܘܬܝܬܐ ܣܡܝܕܐ ܕܡܬܥܒܕ ܡܢ ܗܠܝܢ ܠܡܪܝܐ ܘܬܩܪܒܝܘܗܝ ܠܟܗܢܐ ܘܢܣܩܝܘܗܝ ܠܡܕܒܚܐ ܠܡܪܝܐ 9  ܘܢܦܪܘܫ ܟܗܢܐ ܡܢ ܣܡܝܕܐ ܕܘܟܪܢܗ ܘܢܣܩ ܠܡܕܒܚܐ ܩܘܪܒܢܐ ܠܪܝܚ ܣܘܬܐ ܠܡܪܝܐ 10  ܘܕܡܫܬܚܪ ܡܢ ܣܡܝܕܐ ܠܐܗܪܘܢ ܘܠܒܢܘܗܝ ܩܕܘܫ ܩܘܕܫܝܢ ܡܢ ܩܘܪܒܢܘܗܝ ܕܡܪܝܐ 11  ܟܠ ܣܡܝܕܐ ܕܬܩܪܒܘܢ ܠܡܪܝܐ ܠܐ ܢܬܥܒܕ ܚܡܝܥܐ ܡܛܠ ܕܟܠ ܚܡܝܪ ܘܟܠ ܕܒܫ ܠܐ ܬܣܩܘܢ ܡܢܗ ܩܘܪܒܢܐ ܠܡܪܝܐ 12  ܩܘܪܒܢܐ ܪܝܫܝܬܐ ܬܩܪܒܘܢ ܐܢܘܢ ܠܡܪܝܐ ܘܥܠ ܡܕܒܚܐ ܠܐ ܢܣܩܘܢ ܠܪܝܚ ܣܘܬܐ 13  ܘܟܠܗ ܩܘܪܒܢܐ ܕܣܡܝܕܟ ܒܡܠܚܐ ܬܡܠܘܚ ܘܠܐ ܬܒܛܠ ܡܠܚܐ ܕܩܝܡܗ ܕܐܠܗܟ ܡܢ ܣܡܝܕܟ ܥܠ ܟܠ ܩܘܪܒܢܝܟ ܬܩܪܒ ܡܠܚܐ 14  ܘܐܢ ܬܩܪܒ ܩܘܪܒܢܐ ܕܒܟܪܐ ܠܡܪܝܐ ܟܦܐ ܕܡܚܪܟܐ ܒܢܘܪܐ ܦܪܝܟܬܐ ܡܕܟܝܬܐ ܬܩܪܒ ܩܘܪܒܢܐ ܕܒܟܪܝܟ 15  ܘܬܬܠ ܡܫܚܐ ܥܠܘܗܝ ܘܠܒܘܢܬܐ ܩܘܪܒܢܐ ܗܘ 16  ܘܢܣܩ ܟܗܢܐ ܕܘܟܪܢܗ ܡܢ ܦܪܝܟܬܐ ܘܡܢ ܡܫܚܐ ܥܠ ܟܠܗ ܠܒܘܢܬܐ ܩܘܪܒܢܐ ܠܡܪܝܐ 

1  ܘܐܢ ܕܒܚܐ ܫܠܡܐ ܩܘܪܒܢܗ ܐܢ ܡܢ ܬܘܪܐ ܗܘ ܡܩܪܒ ܕܟܪܐ ܐܘ ܢܩܒܬܐ ܕܠܐ ܡܘܡ ܢܩܪܒ ܩܕܡ ܡܪܝܐ 2  ܘܢܣܡܘܟ ܐܝܕܗ ܥܠ ܪܝܫ ܩܘܪܒܢܗ ܘܢܟܣܝܘܗܝ ܒܬܪܥܐ ܕܡܫܟܢ ܙܒܢܐ 

5  ܒܢܝ ܐܗܪܘܢ ܠܡܕܒܚܐ ܥܠ ܥܠܬܐ ܘܥܠ ܩܝܣܐ ܕܥܠ ܢܘܪܐ ܩܘܪܒܢܐ ܠܪܝܚ ܣܘܬܐ ܠܡܪܝܐ 6  ܘܐܢ ܡܢ ܥܢܐ ܩܘܪܒܢܗ ܠܕܒܚܐ ܥܠܬܐ ܠܡܪܝܐ ܕܟܪܐ ܐܘ ܢܩܒܬܐ ܕܠܐ ܡܘܡ ܢܩܪܒܝܘܗܝ 7  ܘܐܢ ܡܢ ܐܡܪܐ ܗܘ ܡܩܪܒ ܩܘܪܒܢܗ ܢܩܪܒܝܘܗܝ ܩܕܡ ܡܪܝܐ 8  ܘܢܣܡܘܟ ܐܝܕܗ ܥܠ ܪܝܫ ܩܘܪܒܢܗ ܘܢܟܣܝܘܗܝ ܩܕܡ ܡܪܝܐ ܒܬܪܥܐ ܕܡܫܟܢ ܙܒܢܐ ܒܢܝ ܐܗܪܘܢ ܕܡܗ ܥܠ ܡܕܒܚܐ ܟܕ ܚܕܪ 9  ܘܢܩܪܒ ܡܢ ܕܒܚܐ ܕܥܠܬܐ ܩܘܪܒܢܐ ܠܡܪܝܐ ܬܪܒܗ ܘܐܠܝܬܗ ܟܕ ܫܠܡܐ ܠܘܩܒܠ ܡܬܢܬܗ ܢܥܒܕܝܘܗܝ ܘܚܠܒܐ ܕܩܪܝܡ ܠܓܘܝܐ ܘܟܠܗ ܬܪܒܐ ܕܥܠ ܓܘܝܐ 10  ܘܬܪܬܝܢ ܟܘܠܝܢ ܘܬܪܒܐ ܕܥܠܝܗܝܢ ܕܥܠ ܣܛܪܐ ܘܚܨܪ ܟܒܕܐ ܥܡ ܟܘܠܝܬܐ ܢܥܒܕܝܗ 11  ܘܢܣܩܝܘܗܝ ܟܗܢܐ ܠܡܕܒܚܐ ܠܚܡ ܩܘܪܒܢܐ ܠܡܪܝܐ 12  ܘܐܢ ܥܠܬܐ ܡܢ ܥܙܐ ܩܘܪܒܢܗ ܢܩܪܒܝܗ ܩܕܡ ܡܪܝܐ 13  ܘܢܣܡܘܟ ܐܝܕܗ ܥܠ ܪܝܫܗ ܘܢܟܣܝܗ ܩܕܡ ܡܫܟܢ ܙܒܢܐ 14  ܩܘܪܒܢܐ ܠܡܪܝܐ ܚܠܒܐ ܕܩܪܝܡ ܠܓܘܝܐ ܘܟܠܗ ܬܪܒܐ ܕܥܠ ܓܘܝܐ 15  ܘܬܪܬܝܢ ܟܘܠܝܢ ܘܬܪܒܐ ܕܥܠܝܗܝܢ ܕܥܠ ܣܛܪܐ ܘܚܨܪ ܟܒܕܐ ܥܡ ܟܘܠܝܬܐ ܢܥܒܕܝܗ 16  ܘܢܣܩ ܐܢܘܢ ܟܗܢܐ ܠܡܕܒܚܐ ܠܚܡ ܩܘܪܒܢܐ ܠܪܝܚ ܣܘܬܐ ܟܠ ܬܪܒ ܠܡܪܝܐ 17  ܩܝܡܐ ܠܥܠܡ ܠܕܪܝܟܘܢ ܒܟܠܗ ܒܝܬ ܡܥܡܪܟܘܢ ܟܠ ܬܪܒ ܘܟܠ ܕܡ ܠܐ ܬܐܟܠܘܢ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܢܦܫܐ ܟܕ ܬܚܛܐ ܒܛܘܥܝܝ ܡܢ ܟܠ ܦܘܩܕܢܘܗܝ ܕܡܪܝܐ ܕܠܐ ܡܬܥܒܕܝܢ ܘܢܥܒܕ ܚܕ ܡܢܗܘܢ 3  ܐܢ ܟܗܢܐ ܕܡܫܝܚ ܢܚܛܐ ܠܚܘܒܘܗܝ ܕܥܡܐ ܢܩܪܒ ܥܠ ܚܛܗܐ ܕܚܛܐ ܬܘܪܐ ܒܪ ܒܩܪܐ ܕܠܐ ܡܘܡ ܠܡܪܝܐ ܠܚܛܗܗ 4  ܘܢܝܬܝܘܗܝ ܠܬܘܪܐ ܠܬܪܥܐ ܕܡܫܟܢ ܙܒܢܐ ܕܬܘܪܐ ܘܢܟܣܝܘܗܝ ܠܬܘܪܐ ܩܕܡ ܡܪܝܐ 5  ܘܢܣܒ ܟܗܢܐ ܕܡܫܝܚ ܡܢ ܕܡܐ ܕܬܘܪܐ ܘܢܝܬܝܘܗܝ ܠܬܪܥܐ ܕܡܫܟܢ ܙܒܢܐ 8  ܕܩܪܝܡ ܠܓܘܝܐ ܘܟܠܗ ܬܪܒܐ ܕܥܠ ܓܘܝܐ 9  ܘܬܪܬܝܢ ܟܘܠܝܢ ܘܬܪܒܐ ܕܥܠܝܗܘܢ ܕܥܠ ܣܛܪܐ ܘܚܨܪ ܟܒܕܐ ܥܡ ܟܘܠܝܬܐ ܢܥܒܕܝܗ 10  ܐܝܟ ܕܡܬܦܪܫ ܡܢ ܬܘܪܐ ܕܕܒܚܐ ܕܥܠܬܐ ܘܢܣܩ ܐܢܘܢ ܟܗܢܐ ܥܠ ܡܕܒܚܐ ܕܥܠܬܐ 11  ܘܡܫܟܗ ܕܬܘܪܐ ܘܟܠܗ ܒܣܪܗ ܥܡ ܦܪܬܗ ܘܥܡ ܪܫܗ ܘܥܡ ܟܪܥܘܗܝ ܘܥܡ ܓܘܝܗ 12  ܢܦܩܝܘܗܝ ܠܟܠܗ ܬܘܪܐ ܠܒܪ ܡܢ ܡܫܪܝܬܐ ܠܕܘܟܬܐ ܕܕܟܝܐ ܠܐܬܪ ܕܪܡܝܢ ܩܛܡܐ ܘܢܘܩܕܝܘܗܝ ܥܠ ܩܝܣܐ ܕܥܠ ܢܘܪܐ ܐܬܪ ܕܪܡܝܢ ܩܛܡܐ ܢܐܩܕ 13  ܘܐܢ ܟܠܗ ܟܢܘܫܬܐ ܕܐܝܣܪܝܠ ܢܛܥܘܢ ܘܬܛܫܐ ܡܠܬܐ ܡܢ ܥܝܢܝܗ ܕܟܢܘܫܬܐ ܘܢܥܒܕܘܢ ܚܕ ܡܢ ܟܠ ܦܘܩܕܢܘܗܝ ܕܡܪܝܐ ܕܠܐ ܡܬܥܒܕܝܢ ܘܢܬܚܝܒܘܢ 14  ܘܢܬܝܕܥ ܚܛܗܐ ܕܚܛܘ ܒܗ ܢܩܪܒܘܢ ܟܠܗ ܟܢܘܫܬܐ ܬܘܪܐ ܚܕ ܒܪ ܒܩܪܐ ܠܚܛܗܐ ܘܢܝܬܘܢܝܗܝ ܩܕܡ ܡܫܟܢ ܙܒܢܐ 20  ܕܥܒܕ ܠܬܘܪܐ ܕܚܛܗܐ ܗܟܢܐ ܢܥܒܕ ܠܗ ܘܢܚܣܐ ܥܠܝܗܘܢ ܟܗܢܐ ܘܢܫܬܒܩ ܠܗܘܢ 21  ܘܢܦܩܝܘܗܝ ܠܬܘܪܐ ܠܒܪ ܡܢ ܡܫܪܝܬܐ ܘܢܘܩܕܝܘܗܝ ܐܝܟ ܕܐܘܩܕ ܠܬܘܪܐ ܩܕܡܝܐ ܚܛܗܐ ܗܘ ܕܟܢܘܫܬܐ 22  ܘܐܢ ܪܒܐ ܢܚܛܐ ܘܢܥܒܕ ܚܕ ܡܢ ܟܠܗܘܢ ܦܘܩܕܢܘܗܝ ܕܡܪܝܐ ܐܠܗܗ ܐܝܠܝܢ ܕܠܐ ܡܬܥܒܕܝܢ ܒܛܘܥܝܝ ܘܢܚܘܒ 23  ܐܢ ܐܬܝܕܥ ܠܗ ܚܛܗܐ ܕܚܛܐ ܒܗ ܢܝܬܐ ܩܘܪܒܢܗ ܨܦܪܝܐ ܕܥܙܐ ܕܟܪܐ ܕܠܐ ܡܘܡ 24  ܘܢܣܡܘܟ ܐܝܕܗ ܥܠ ܪܫܗ ܕܨܦܪܝܐ ܘܢܟܣܝܘܗܝ ܒܕܘܟܬܐ ܕܢܟܣ ܥܠܬܐ ܩܕܡ ܡܪܝܐ ܚܛܗܐ ܗܘ 25  ܘܢܣܒ ܟܗܢܐ ܡܢ ܕܡܐ ܕܚܛܗܐ ܒܨܒܥܗ ܘܢܬܠ ܥܠ ܩܪܢܬܗ ܕܡܕܒܚܐ ܕܥܠܬܐ ܘܕܡܗ ܢܐܫܘܕ ܥܠ ܫܦܘܠܝ ܡܕܒܚܐ ܕܥܠܬܐ 26  ܘܟܠܗ ܬܪܒܗ ܢܣܩ ܠܡܕܒܚܐ ܐܝܟ ܬܪܒܐ ܕܕܒܚܐ ܕܥܠܬܐ ܘܢܚܣܐ ܥܠܘܗܝ ܟܗܢܐ ܡܢ ܚܛܗܐ ܕܚܛܐ ܘܢܫܬܒܩ ܠܗ 27  ܘܐܢ ܢܦܫܐ ܚܕܐ ܬܚܛܐ ܒܛܘܥܝܝ ܡܢ ܥܡܐ ܕܐܪܥܐ ܘܬܥܒܕ ܚܕ ܡܢ ܦܘܩܕܢܘܗܝ ܕܡܪܝܐ ܕܠܐ ܡܬܥܒܕܝܢ ܘܢܚܘܒ 28  ܐܢ ܐܬܝܕܥ ܠܗ ܚܛܗܐ ܕܚܛܐ ܢܝܬܐ ܩܘܪܒܢܗ ܨܦܪܝܬܐ ܕܥܙܐ ܢܩܒܬܐ ܕܠܐ ܡܘܡ ܥܠ ܚܛܗܐ ܕܚܛܐ 29  ܘܢܣܡܘܟ ܐܝܕܗ ܥܠ ܪܫܗ ܕܚܛܗܐ ܘܢܟܣܝܘܗܝ ܠܚܛܗܐ ܒܕܘܟܬܐ ܕܢܟܣ ܥܠܬܐ 30  ܘܢܣܒ ܟܗܢܐ ܡܢ ܕܡܐ ܕܚܛܗܐ ܒܨܒܥܗ ܘܢܪܘܣ ܥܠ ܩܪܢܬܗ ܕܡܕܒܚܐ ܕܥܠܬܐ ܘܟܠܗ ܕܡܐ ܢܐܫܘܕ ܥܠ ܫܦܘܠܝ ܡܕܒܚܐ ܕܥܠܬܐ 31  ܘܟܠܗ ܬܪܒܗ ܢܣܒ ܡܢܗ ܐܝܟܢܐ ܕܡܬܢܣܒ ܬܪܒܐ ܡܢ ܕܒܚܐ ܕܥܠܬܐ ܘܢܣܩ ܟܗܢܐ ܥܠ ܡܕܒܚܐ ܠܪܝܚ ܣܘܬܐ ܩܘܪܒܢܐ ܠܡܪܝܐ ܘܢܚܣܐ ܥܠܘܗܝ ܟܗܢܐ ܘܢܫܬܒܩ ܠܗ 32  ܘܐܢ ܡܢ ܐܡܪܐ ܢܝܬܐ ܩܘܪܒܢܗ ܠܚܛܗܐ ܢܩܒܬܐ ܕܠܐ ܡܘܡ ܢܝܬܐ 33  ܘܢܣܡܘܟ ܐܝܕܗ ܥܠ ܪܫܗ ܕܚܛܗܐ ܘܢܟܣܝܘܗܝ ܠܚܛܗܐ ܒܕܘܟܬܐ ܕܢܟܣ ܥܠܬܐ 34  ܘܢܣܒ ܟܗܢܐ ܡܢ ܕܡܐ ܕܚܛܗܐ ܒܨܒܥܗ ܘܢܪܘܣ ܥܠ ܩܪܢܬܗ ܕܡܕܒܚܐ ܕܥܠܬܐ ܘܟܠܗ ܕܡܗ ܢܐܫܘܕ ܥܠ ܫܦܘܠܘܗܝ ܕܡܕܒܚܐ 35  ܘܟܠܗ ܬܪܒܗ ܢܥܒܕ ܐܝܟ ܕܥܒܕ ܠܬܪܒܐ ܕܐܡܪܐ ܡܢ ܕܒܚܐ ܕܥܠܬܐ ܘܢܣܩ ܐܢܘܢ ܟܗܢܐ ܠܡܕܒܚܐ ܥܠ ܩܘܪܒܢܘܗܝ ܕܡܪܝܐ ܘܢܚܣܐ ܥܠܘܗܝ ܟܗܢܐ ܥܠ ܚܛܗܐ ܕܚܛܐ ܘܢܫܬܒܩ ܠܗ 

1  ܘܢܦܫܐ ܟܕ ܬܚܛܐ ܘܬܫܡܥ ܩܠܐ ܕܡܘܡܬܐ ܘܗܘ ܣܗܕ ܐܘ ܚܙܐ ܐܘ ܝܕܥ ܐܠܐ ܢܚܘܐ ܢܩܒܠ ܚܛܗܗ 2  ܐܘ ܢܦܫܐ ܕܬܩܪܘܒ ܒܟܠ ܡܕܡ ܕܛܡܐ ܐܘ ܒܦܓܪܐ ܕܚܝܘܬܐ ܛܡܐܬܐ ܐܘ ܒܦܓܪܐ ܕܒܥܝܪܐ ܛܡܐܬܐ ܐܘ ܒܦܓܪܐ ܕܪܚܫܐ ܛܡܐܐ ܘܢܗܡܐ ܡܢܗ ܘܗܘ ܐܬܛܡܐ ܘܚܛܐ 3  ܐܘ ܐܢ ܢܩܪܘܒ ܒܛܡܐܘܬܐ ܕܐܢܫܐ ܠܟܠ ܛܡܐܘܬܐ ܕܢܬܛܡܐ ܒܗ ܘܢܗܡܐ ܡܢܗ ܘܗܘ ܝܕܥ ܕܚܛܐ 4  ܐܘ ܢܦܫܐ ܟܕ ܬܐܡܐ ܒܦܘܪܫܢܐ ܕܣܦܘܬܐ ܠܡܒܐܫܘ ܐܘ ܠܡܛܐܒܘ ܒܟܠ ܕܦܪܫ ܐܢܫܐ ܒܡܘܡܬܐ ܘܢܗܡܐ ܡܢܗ ܘܗܘ ܝܕܥ ܕܚܛܐ ܒܚܕܐ ܡܢ ܗܠܝܢ 5  ܘܢܗܘܐ ܟܕ ܢܚܛܐ ܒܚܕܐ ܡܢ ܗܠܝܢ ܘܢܘܕܐ ܕܚܛܐ ܥܠܝܗ 6  ܢܝܬܐ ܩܘܪܒܢܗ ܠܡܪܝܐ ܥܠ ܚܛܗܐ ܕܚܛܐ ܢܩܒܬܐ ܦܪܬܐ ܡܢ ܥܢܐ ܐܘ ܨܦܪܝܬܐ ܕܥܙܐ ܠܚܛܗܗ ܘܢܚܣܐ ܥܠܘܗܝ ܟܗܢܐ ܡܢ ܚܛܗܗ 7  ܘܐܠܐ ܡܛܐ ܒܐܝܕܘܗܝ ܕܢܝܬܐ ܦܪܬܐ ܢܝܬܐ ܩܘܪܒܢܐ ܕܚܛܗܗ ܬܪܝܢ ܫܘܦܢܝܢܝܢ ܐܘ ܬܪܝܢ ܒܢܝ ܝܘܢܐ ܚܕ ܠܚܛܗܐ ܘܚܕ ܠܥܠܬܐ 8  ܘܢܝܬܐ ܐܢܘܢ ܠܟܗܢܐ ܘܢܩܪܒ ܕܥܠ ܚܛܗܐ ܩܕܡܝܬ ܘܢܡܠܘܓ ܪܫܗ ܡܢ ܠܘܩܒܠ ܩܕܠܗ ܘܠܐ ܢܦܪܫ 9  ܘܢܪܘܣ ܡܢ ܕܡܐ ܕܚܛܗܐ ܥܠ ܐܣܬܐ ܕܡܕܒܚܐ ܘܕܝܬܪ ܡܢ ܕܡܐ ܢܡܨܐ ܥܠ ܫܦܘܠܝ ܡܕܒܚܐ ܚܛܗܐ ܗܘ 10  ܘܐܚܪܢܐ ܢܥܒܕ ܠܥܠܬܐ ܐܝܟ ܙܕܩܗ ܘܢܚܣܐ ܥܠܘܗܝ ܟܗܢܐ ܥܠ ܚܛܗܐ ܕܚܛܐ ܘܢܫܬܒܩ ܠܗ 11  ܘܐܠܐ ܡܛܐ ܒܐܝܕܘܗܝ ܬܪܝܢ ܫܘܦܢܝܢܝܢ ܐܘ ܬܪܝܢ ܒܢܝ ܝܘܢܐ ܢܝܬܐ ܩܘܪܒܢܗ ܕܚܛܗܐ ܕܚܛܐ ܚܕ ܡܢ ܥܣܪܐ ܠܣܐܬܐ ܢܫܝܦܐ ܠܚܛܗܐ ܘܠܐ ܢܣܘܟ ܥܠܘܗܝ ܡܫܚܐ ܘܠܐ ܢܣܝܡ ܥܠܘܗܝ ܠܒܘܢܬܐ ܡܛܠ ܕܚܛܗܐ ܗܘ 12  ܘܢܝܬܝܘܗܝ ܠܟܗܢܐ ܘܢܙܘܪ ܟܗܢܐ ܡܢܗ ܡܠܐ ܙܘܪܗ ܕܘܟܪܢܐ ܘܢܣܩ ܠܡܕܒܚܐ ܥܠ ܩܘܪܒܢܘܗܝ ܕܡܪܝܐ ܚܛܗܐ ܗܘ 13  ܘܢܚܣܐ ܥܠܘܗܝ ܟܗܢܐ ܥܠ ܚܛܗܐ ܕܚܛܐ ܒܚܕܐ ܡܢ ܗܠܝܢ ܘܢܫܬܒܩ ܠܗ ܘܬܗܘܐ ܠܟܗܢܐ ܐܝܟ ܣܡܝܕܐ 14  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 15  ܢܦܫܐ ܟܕ ܬܥܠܐ ܥܘܠܐ ܘܬܚܛܐ ܒܛܘܥܝܝ ܡܢ ܩܘܕܫܘܗܝ ܕܡܪܝܐ ܢܝܬܐ ܩܘܪܒܢܗ ܠܡܪܝܐ ܕܟܪܐ ܕܠܐ ܡܘܡ ܡܢ ܥܢܐ ܒܕܡܝܐ ܟܣܦ ܡܬܩܠܝܢ ܒܡܬܩܠܐ ܕܩܘܕܫܐ ܠܩܘܪܒܢܐ 16  ܘܕܚܛܐ ܡܢ ܩܘܕܫܐ ܢܦܪܘܥ ܘܚܘܡܫܗ ܢܘܣܦ ܥܠܘܗܝ ܘܢܬܠܝܘܗܝ ܠܟܗܢܐ ܘܟܗܢܐ ܢܚܣܐ ܥܠܘܗܝ ܒܕܟܪܐ ܕܩܘܪܒܢܐ ܘܢܫܬܒܩ ܠܗ 17  ܘܐܢ ܢܦܫܐ ܬܚܛܐ ܘܬܥܒܕ ܚܕ ܡܢ ܟܠ ܦܘܩܕܢܘܗܝ ܕܡܪܝܐ ܕܠܐ ܡܬܥܒܕܝܢ ܘܠܐ ܝܕܥ ܕܚܛܐ ܢܩܒܠ ܚܛܗܗ 18  ܘܢܝܬܐ ܕܟܪܐ ܕܠܐ ܡܘܡ ܡܢ ܥܢܐ ܒܕܡܝܐ ܩܘܪܒܢܐ ܠܟܗܢܐ ܘܢܚܣܐ ܥܠܘܗܝ ܟܗܢܐ ܥܠ ܛܘܥܝܝ ܕܛܥܐ ܘܗܘ ܠܐ ܝܕܥ ܘܢܫܬܒܩ ܠܗ 19  ܩܘܪܒܢܐ ܗܘ ܚܠܦ ܚܛܗܐ ܢܝܬܐ ܩܘܪܒܢܐ ܠܡܪܝܐ 20  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 21  ܢܦܫܐ ܟܕ ܬܚܛܐ ܘܬܥܠܐ ܥܘܠܐ ܒܡܪܝܐ ܘܢܕܓܠ ܒܚܒܪܗ ܒܓܘܥܠܢܐ ܐܘ ܒܫܘܬܦܘܬܐ ܕܐܝܕܐ ܐܘ ܒܩܛܝܪܐ ܐܘ ܛܠܡ ܠܚܒܪܗ 22  ܐܘ ܐܫܟܚ ܐܒܕܬܐ ܘܢܕܓܠ ܒܗ ܘܢܐܡܐ ܒܕܓܠܘܬܐ ܥܠ ܚܕܐ ܡܢ ܟܠ ܕܥܒܕ ܐܢܫܐ ܠܡܚܛܐ ܒܗܝܢ 23  ܘܢܗܘܐ ܟܕ ܢܚܛܐ ܘܢܬܚܝܒ ܢܦܢܐ ܡܕܡ ܕܫܩܠ ܒܩܛܝܪܐ ܐܘ ܛܠܘܡܝܐ ܕܛܠܡ ܐܘ ܓܘܥܠܢܐ ܕܐܓܥܠܘܗܝ ܐܘ ܐܒܕܬܐ ܕܐܫܟܚ 24  ܐܘ ܡܢ ܟܠܡܕܡ ܕܢܐܡܐ ܥܠܘܗܝ ܒܕܓܠܘܬܐ ܢܦܪܥܝܘܗܝ ܒܩܪܢܗ ܘܚܘܡܫܗ ܢܘܣܦ ܥܠܘܗܝ ܠܡܢ ܕܕܝܠܗ ܗܘ ܢܬܠܝܘܗܝ ܒܝܘܡܐ ܕܩܘܪܒܢܗ 25  ܘܩܘܪܒܢܗ ܢܝܬܐ ܠܡܪܝܐ ܕܟܪܐ ܕܠܐ ܡܘܡ ܡܢ ܥܢܐ ܒܕܡܝܐ ܩܘܪܒܢܐ ܠܟܗܢܐ 26  ܘܢܚܣܐ ܥܠܘܗܝ ܟܗܢܐ ܩܕܡ ܡܪܝܐ ܘܢܫܬܒܩ ܠܗ ܥܠ ܚܕܐ ܡܢ ܟܠ ܕܥܒܕ ܐܢܫܐ ܠܡܚܛܐ ܒܗܝܢ ܥܠ ܢܘܪܐ ܕܩܘܕܫܐ ܕܠܐ ܬܕܥܟ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܦܩܕ ܠܐܗܪܘܢ ܘܠܒܢܘܗܝ ܘܐܡܪ ܠܗܘܢ ܗܢܘ ܢܡܘܣܐ ܕܥܠܬܐ ܗܝ ܥܠܬܐ ܕܝܩܕܐ ܥܠ ܡܕܒܚܐ ܟܠܗ ܠܠܝܐ ܥܕܡܐ ܠܨܦܪܐ ܘܢܘܪܐ ܕܡܕܒܚܐ ܬܗܘܐ ܝܩܕܐ ܒܗ 3  ܘܢܠܒܫ ܟܗܢܐ ܠܒܘܫܐ ܕܒܘܨܐ ܘܡܐܢܐ ܕܒܘܨܐ ܢܠܒܫ ܥܠ ܒܣܪܗ ܘܢܦܪܘܫ ܩܛܡܐ ܕܐܟܠܬ ܢܘܪܐ ܠܥܠܬܐ ܕܥܠ ܡܕܒܚܐ ܘܢܣܝܡܝܘܗܝ ܥܠ ܓܢܒ ܡܕܒܚܐ 4  ܘܢܫܠܚ ܟܗܢܐ ܡܐܢܘܗܝ ܘܢܠܒܫ ܡܐܢܐ ܐܚܪܢܐ ܘܢܦܩ ܩܛܡܐ ܠܒܪ ܡܢ ܡܫܪܝܬܐ ܠܕܘܟܬܐ ܕܕܟܝܐ 5  ܘܢܘܪܐ ܬܗܘܐ ܝܩܕܐ ܥܠ ܡܕܒܚܐ ܘܠܐ ܬܕܥܟ ܘܢܟܫܐ ܥܠܘܗܝ ܟܗܢܐ ܩܝܣܐ ܡܢ ܨܦܪ ܠܨܦܪ ܘܢܣܕܘܪ ܥܠܘܗܝ ܥܠܬܐ ܘܢܣܩ ܥܠܘܗܝ ܬܪܒܐ ܕܫܠܡܐ 6  ܘܢܘܪܐ ܐܡܝܢܐܝܬ ܬܗܘܐ ܝܩܕܐ ܥܠ ܡܕܒܚܐ ܘܠܐ ܬܕܥܟ 7  ܘܗܢܐ ܢܡܘܣܐ ܕܣܡܝܕܐ ܢܩܪܒܘܢܗ ܒܢܝ ܐܗܪܘܢ ܩܕܡ ܡܪܝܐ ܩܕܡ ܡܕܒܚܐ 8  ܘܢܦܪܘܫ ܡܢܗ ܡܠܐ ܙܘܪܗ ܡܢ ܢܫܝܦܐ ܕܣܡܝܕܐ ܘܡܢ ܡܫܚܐ ܘܡܢ ܟܠܗ ܠܒܘܢܬܐ ܕܥܠ ܣܡܝܕܐ ܘܢܣܩ ܥܠ ܡܕܒܚܐ ܠܪܝܚ ܢܝܚܐ ܕܘܟܪܢܐ ܠܡܪܝܐ 9  ܘܕܡܫܬܚܪ ܡܢܗ ܢܐܟܠܘܢ ܐܗܪܘܢ ܘܒܢܘܗܝ ܦܛܝܪܐ ܢܬܐܟܠ ܒܐܬܪܐ ܩܕܝܫܐ ܒܕܪܬܐ ܕܡܫܟܢ ܙܒܢܐ ܢܐܟܠܘܢܗ 10  ܠܐ ܢܬܐܦܐ ܚܡܝܥ ܡܢܬܗܘܢ ܝܗܒܬܗ ܡܢ ܩܘܪܒܢܝ ܩܕܘܫ ܩܘܕܫܝܢ ܗܘ ܐܝܟ ܚܛܗܐ ܘܐܝܟ ܩܘܪܒܢܐ 11  ܟܠ ܕܟܪܐ ܕܒܢܝ ܐܗܪܘܢ ܢܐܟܠܘܢܗ ܩܝܡܐ ܗܘ ܠܥܠܡ ܠܕܪܝܟܘܢ ܡܢ ܩܘܪܒܢܘܗܝ ܡܪܝܐ ܟܠ ܕܢܩܪܘܒ ܠܗܘܢ ܢܬܩܕܫ 12  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 13  ܗܢܘ ܩܘܪܒܢܐ ܕܐܗܪܘܢ ܘܕܒܢܘܗܝ ܕܢܩܪܒܘܢ ܠܡܪܝܐ ܒܝܘܡܐ ܕܡܬܡܫܚ ܚܕ ܡܢ ܥܣܪܐ ܠܣܐܬܐ ܢܫܝܦܐ ܣܡܝܕܐ ܐܡܝܢܐܝܬ ܦܠܓܗ ܒܨܦܪܐ ܘܦܠܓܗ ܒܪܡܫܐ ܐܡܝܢܐܝܬ 14  ܥܠ ܛܐܓܢܐ ܒܡܫܚܐ ܢܬܥܒܕ ܡܪܥܕܐ ܢܥܒܕܝܘܗܝ ܘܦܘܬܝܗܝ ܠܣܡܝܕܐ ܦܬܝܢ ܦܬܝܢ ܘܩܪܒ ܪܝܚ ܣܘܬܐ ܠܡܪܝܐ 15  ܘܟܗܢܐ ܕܡܬܡܫܚ ܒܬܪܗ ܡܢ ܒܢܘܗܝ ܢܥܒܕܝܘܗܝ ܩܝܡܐ ܠܥܠܡ ܠܡܪܝܐ ܡܫܡܠܝܐܝܬ ܬܣܩ 16  ܘܟܠܗ ܣܡܝܕܐ ܕܟܗܢܐ ܡܫܡܠܝܐܝܬ ܢܗܘܐ ܘܠܐ ܢܬܐܟܠ 17  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 18  ܡܠܠ ܥܡ ܐܗܪܘܢ ܘܥܡ ܒܢܘܗܝ ܘܐܡܪ ܠܗܘܢ ܗܢܘ ܢܡܘܣܐ ܕܚܛܗܐ ܒܐܬܪܐ ܕܡܬܢܟܣܐ ܥܠܬܐ ܢܬܢܟܣ ܚܛܗܐ ܩܕܡ ܡܪܝܐ ܩܕܘܫ ܩܘܕܫܝܢ ܗܘ 19  ܘܟܗܢܐ ܕܡܕܟܐ ܠܗ ܢܐܟܠܝܘܗܝ ܒܐܬܪܐ ܩܕܝܫܐ ܢܬܐܟܠ ܒܕܪܬܐ ܕܡܫܟܢ ܙܒܢܐ 

3  ܘܚܠܒܐ ܕܩܪܝܡ ܠܓܘܝܐ 

4  ܘܬܪܬܝܢ ܟܘܠܝܢ ܘܬܪܒܗܘܢ ܘܚܨܪ ܟܒܕܐ ܥܡ ܟܘܠܝܬܐ ܢܥܒܕܝܗ 5  ܘܢܣܩ ܐܢܘܢ ܟܗܢܐ ܠܡܕܒܚܐ ܩܘܪܒܢܐ ܠܡܪܝܐ ܚܛܗܐ ܗܘ 6  ܟܠ ܕܟܪܐ ܕܒܢܝ ܐܗܪܘܢ ܢܐܟܠܘܢܗ ܒܐܬܪܐ ܩܕܝܫܐ ܢܬܐܟܠ ܩܕܘܫ ܩܘܕܫܝܢ ܗܘ 7  ܐܝܟ ܚܛܗܐ ܗܟܢܐ ܩܘܪܒܢܐ ܢܡܘܣܐ ܚܕ ܢܗܘܐ ܠܟܘܢ ܘܟܗܢܐ ܕܡܚܣܐ ܒܗ ܠܗ ܢܗܘܐ 8  ܘܟܗܢܐ ܕܡܩܪܒ ܚܠܦ ܚܛܗܗ ܕܓܒܪܐ ܝܩܕܐ ܫܠܡܐ ܡܫܟܗ ܕܝܩܕܐ ܫܠܡܐ ܕܡܩܪܒ ܠܟܗܢܐ ܢܗܘܐ 9  ܘܟܠܗ ܣܡܝܕܐ ܕܡܬܐܦܐ ܒܬܢܘܪܐ ܘܟܠ ܕܡܬܥܒܕ ܒܛܪܛܩܠ ܘܥܠ ܛܐܓܢܐ ܠܟܗܢܐ ܕܡܩܪܒ ܠܗ ܢܗܘܐ 10  ܘܟܠ ܣܡܝܕܐ ܕܡܬܬܦܝܠ ܒܡܫܚܐ ܘܕܝܒܝܫ ܠܟܠܗܘܢ ܒܢܝ ܐܗܪܘܢ ܢܗܘܐ ܠܐܢܫ ܐܝܟ ܕܡܛܐ ܠܗ 11  ܗܢܘ ܢܡܘܣܐ ܕܕܒܚܐ ܕܥܠܬܐ ܕܡܬܩܪܒ ܠܡܪܝܐ 12  ܐܢ ܥܠ ܬܘܕܝܬܐ ܢܩܪܒܝܘܗܝ ܢܩܪܒ ܥܠ ܕܒܚܐ ܕܬܘܕܝܬܗ ܚܚܪܬܐ ܦܛܝܪܬܐ ܕܦܝܠܢ ܒܡܫܚܐ ܘܠܓܢܐ ܦܛܝܪܐ ܕܡܫܝܚܢ ܒܡܫܚܐ ܢܫܝܦܐ ܕܡܪܥܕ ܚܚܪܬܐ ܕܦܝܠܝܢ ܒܡܫܚܐ 13  ܥܠ ܚܚܘܪܬܐ ܕܠܚܡܐ ܚܡܝܥܐ ܢܩܪܒ ܩܘܪܒܢܗ ܥܠ ܕܒܚܐ ܕܥܠܬܐ ܕܬܘܕܝܬܗ 14  ܘܕܢܩܪܒ ܚܕ ܡܢ ܗܠܝܢ ܟܠܗܘܢ ܩܘܪܒܢܐ ܦܘܪܫܢܐ ܠܡܪܝܐ ܠܟܗܢܐ ܕܪܐܣ ܕܡܐ ܕܥܠܬܐ ܠܗ ܢܗܘܐ 15  ܘܒܣܪܐ ܕܕܒܚܐ ܕܥܠܬܐ ܕܬܘܕܝܬܗ ܒܝܘܡܐ ܕܡܩܪܒ ܠܗ ܢܬܐܟܠ ܘܠܐ ܢܫܬܒܩ ܡܢܗ ܡܕܡ ܠܨܦܪܐ 16  ܘܐܢ ܢܕܪܐ ܗܘ ܐܘ ܦܘܪܫܢܐ ܕܒܚܐ ܕܩܘܪܒܢܗ ܒܝܘܡܐ ܕܡܬܩܪܒ ܕܒܚܐ ܢܬܐܟܠ ܘܐܦ ܠܝܘܡܐ ܐܚܪܢܐ ܡܕܡ ܕܝܬܪ ܡܢܗ ܬܘܒ ܢܬܐܟܠ 17  ܘܡܕܡ ܕܡܫܬܚܪ ܡܢ ܒܣܪܐ ܕܕܒܚܐ ܠܝܘܡܐ ܕܬܠܬܐ ܒܢܘܪܐ ܢܐܩܕ 18  ܘܐܢ ܡܬܐܟܠܘ ܢܬܐܟܠ ܡܢ ܒܣܪܐ ܕܕܒܚܐ ܕܥܠܬܐ ܠܝܘܡܐ ܕܬܠܬܐ ܠܐ ܢܬܩܒܠ ܘܡܢ ܕܡܩܪܒ ܠܗ ܠܐ ܢܬܚܫܒ ܠܗ ܐܠܐ ܢܗܘܐ ܡܣܠܝܐ ܘܢܦܫܐ ܕܬܐܟܘܠܝ ܡܢܗ ܚܛܝܬܐ ܬܩܒܠܝ 19  ܘܒܣܪܐ ܕܢܩܪܘܒ ܠܟܠܡܕܡ ܕܛܡܐ ܠܐ ܢܬܐܟܠ ܐܠܐ ܒܢܘܪܐ ܢܐܩܕ ܘܟܠ ܕܕܟܐ ܢܐܟܘܠ ܒܣܪܐ 20  ܘܢܦܫܐ ܕܬܐܟܘܠܝ ܡܢ ܒܣܪܐ ܕܕܒܚܐ ܫܠܡܐ ܕܡܪܝܐ ܟܕ ܛܡܐܘܬܗ ܥܠܘܗܝ ܬܐܒܕ ܢܦܫܐ ܗܝ ܡܢ ܥܡܗ 21  ܘܢܦܫܐ ܟܕ ܬܩܪܘܒܝ ܒܟܠܗ ܛܡܐܘܬܐ ܕܐܢܫܐ ܐܘ ܒܒܥܝܪܐ ܛܡܐܬܐ ܐܘ ܒܟܠ ܪܚܫܐ ܛܡܐܐ ܘܢܐܟܘܠ ܡܢ ܒܣܪܐ ܕܕܒܚܐ ܕܥܠܬܐ ܕܡܪܝܐ ܬܐܒܕ ܢܦܫܐ ܗܝ ܡܢ ܥܡܗ 22  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 23  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܟܠ ܬܪܒܐ ܕܬܘܪܐ ܘܕܐܡܪܐ ܘܕܥܙܐ ܠܐ ܬܐܟܠܘܢ 24  ܘܬܪܒܐ ܕܦܓܪܐ ܘܬܪܒܐ ܕܐܝܕܐ ܕܐܟܝܠܐ ܠܚܝܘܬܐ ܢܬܥܒܕ ܠܟܠ ܥܒܕ ܘܡܐܟܠ ܠܐ ܬܐܟܠܘܢܗ 25  ܡܛܠ ܕܟܠ ܡܢ ܕܢܐܟܘܠ ܬܪܒܐ ܡܢ ܒܥܝܪܐ ܕܡܬܩܪܒ ܡܢܗ ܩܘܪܒܢܐ ܠܡܪܝܐ ܬܐܒܕ ܢܦܫܐ ܗܝ ܕܐܟܠܐ ܡܢ ܥܡܗ 26  ܘܟܠ ܕܡܐ ܠܐ ܬܐܟܠܘܢ ܒܟܠܗ ܒܝܬ ܡܥܡܪܟܘܢ ܕܦܪܚܬܐ ܘܕܒܥܝܪܐ 27  ܟܠ ܢܦܫܐ ܕܬܐܟܘܠܝ ܕܡܐ ܬܐܒܕ ܢܦܫܐ ܗܝ ܡܢ ܥܡܗ 28  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 29  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܡܢ ܕܡܩܪܒ ܕܒܚܐ ܫܠܡܐ ܠܡܪܝܐ ܢܝܬܐ ܩܘܪܒܢܗ ܠܡܪܝܐ ܡܢ ܕܒܚܐ ܕܥܠܬܐ 30  ܐܝܕܘܗܝ ܢܝܬܝܢ ܩܘܪܒܢܗ ܕܡܪܝܐ ܘܬܪܒܐ ܕܥܠ ܚܕܝܐ ܢܝܬܐ ܘܢܥܐ ܕܡܬܦܪܫ ܦܘܪܫܢܗ ܩܕܡ ܡܪܝܐ 31  ܘܢܣܩ ܟܗܢܐ ܬܪܒܐ ܠܡܕܒܚܐ ܘܢܗܘܐ ܢܥܐ ܠܐܗܪܘܢ ܘܠܒܢܘܗܝ 32  ܘܫܩܐ ܕܝܡܝܢܐ ܬܬܠܘܢ ܦܘܪܫܢܐ ܠܡܪܝܐ ܡܢ ܕܒܚܝܟܘܢ ܫܠܡܐ 33  ܕܡܩܪܒ ܕܡܐ ܘܬܪܒܐ ܕܥܠܬܐ ܡܢ ܒܢܝ ܐܗܪܘܢ ܠܗ ܬܗܘܐ ܡܢܬܐ ܫܩܐ ܕܝܡܝܢܐ 34  ܡܛܠ ܕܚܕܝܐ ܕܦܘܪܫܢܐ ܘܫܩܐ ܕܦܘܪܫܢܐ ܢܣܒܬ ܡܢ ܒܢܝ ܐܝܣܪܐܝܠ ܡܢ ܕܒܚܝܗܘܢ ܫܠܡܐ ܘܝܗܒܬ ܐܢܘܢ ܠܐܗܪܘܢ ܟܗܢܐ ܘܠܒܢܘܗܝ ܩܝܡܐ ܠܥܠܡ ܡܢ ܠܘܬ ܒܢܝ ܐܝܣܪܝܠ 35  ܗܕܐ ܗܝ ܡܫܝܚܘܬܐ ܕܐܗܪܘܢ ܘܡܫܝܚܘܬܐ ܕܒܢܘܗܝ ܡܢ ܩܘܪܒܢܘܗܝ ܕܡܪܝܐ ܒܝܘܡܐ ܕܡܬܩܪܒ ܠܡܫܡܫܘ ܠܡܪܝܐ 36  ܕܦܩܕ ܡܪܝܐ ܠܡܬܠ ܠܗܘܢ ܡܢ ܒܢܝ ܐܝܣܪܝܠ ܒܝܘܡܐ ܕܡܫܚ ܐܢܘܢ ܩܝܡܐ ܠܥܠܡ ܠܕܪܝܗܘܢ 37  ܗܢܐ ܢܡܘܣܐ ܕܝܩܕܐ ܕܥܠܬܐ ܘܠܣܡܝܕܐ ܘܠܚܛܗܐ ܘܠܩܘܪܒܢܐ ܘܠܫܘܡܠܝܐ ܘܠܕܒܚܐ ܕܥܠܬܐ 38  ܕܦܩܕ ܡܪܝܐ ܠܡܘܫܐ ܒܛܘܪܐ ܕܣܝܢܝ ܒܝܘܡܐ ܕܦܩܕܗ ܥܠ ܒܢܝ ܐܝܣܪܝܠ ܕܢܩܪܒ ܩܘܪܒܢܝܗܘܢ ܠܡܪܝܐ ܒܡܕܒܚܐ ܕܣܝܢܝ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܕܒܪ ܠܐܗܪܘܢ ܘܠܒܢܘܗܝ ܥܡܗ ܘܣܒ ܠܒܘܫܐ ܘܡܫܚܐ ܕܡܫܝܚܘܬܐ ܘܬܘܪܐ ܕܚܛܗܐ ܘܬܪܝܢ ܕܟܪܝܢ ܘܣܠܐ ܕܦܛܝܪܐ 3  ܘܟܢܫ ܟܠܗ ܟܢܘܫܬܐ ܠܬܪܥܐ ܕܡܫܟܢ ܙܒܢܐ 5  ܗܢܘ ܦܘܩܕܢܐ ܕܦܩܕ ܡܪܝܐ ܠܡܥܒܕ 6  ܘܩܪܒ ܡܘܫܐ ܠܐܗܪܘܢ ܘܠܒܢܘܗܝ ܘܐܣܚܝ ܐܢܘܢ ܒܡܝܐ 7  ܘܐܠܒܫܗ ܟܘܬܝܢܐ ܘܐܣܪܗ ܗܡܝܢܐ ܘܐܥܛܦܗ ܦܪܝܣܐ ܘܡܚܐ ܦܪܙܘܡܐ ܒܚܨܘܗܝ ܘܝܗܒ ܥܠܘܗܝ ܦܕܬܐ ܘܚܙܩܗ ܒܗܡܝܢܐ ܕܦܕܬܐ 8  ܘܝܗܒ ܥܠܝܗ ܦܪܝܣܐ ܘܝܗܒ ܥܠ ܦܪܝܣܐ ܝܕܥܬܐ ܘܩܘܫܬܐ 9  ܘܣܡ ܡܨܢܦܬܐ ܒܪܫܗ ܘܣܡ ܥܠ ܡܨܢܦܬܐ ܠܘܩܒܠ ܐܦܘܗܝ ܟܠܝܠܐ ܕܕܗܒܐ ܟܠܝܠ ܩܘܕܫܐ ܐܝܟܢܐ ܕܦܩܕ ܡܪܝܐ ܠܡܘܫܐ 10  ܘܢܣܒ ܡܘܫܐ ܡܫܚܐ ܕܡܫܝܚܘܬܐ ܘܡܫܚ ܠܡܫܟܢܐ ܘܠܟܠܡܕܡ ܕܐܝܬ ܒܗ ܘܩܕܫ ܐܢܘܢ 11  ܘܪܣ ܡܢܗ ܥܠ ܡܕܒܚܐ ܫܒܥ ܙܒܢܝܢ ܘܡܫܚ ܠܡܕܒܚܐ ܘܠܟܠܗܘܢ ܡܐܢܘܗܝ ܘܠܠܩܢܐ ܘܠܟܢܗ ܡܫܚ ܘܩܕܫ ܐܢܘܢ 12  ܘܢܣܟ ܡܢ ܡܫܚܐ ܕܡܫܝܚܘܬܐ ܒܪܫܗ ܕܐܗܪܘܢ ܘܡܫܚܗ ܘܩܕܫܗ 13  ܘܩܪܒ ܡܘܫܐ ܠܒܢܝ ܐܗܪܘܢ ܘܐܠܒܫ ܐܢܘܢ ܟܘܬܝܢܝܬܐ ܘܐܣܪ ܐܢܘܢ ܗܡܝܢܐ ܘܥܒܕ ܠܗܘܢ ܟܠܘܐ ܐܝܟܢܐ ܕܦܩܕ ܡܪܝܐ ܠܡܘܫܐ 14  ܘܩܪܒ ܬܘܪܐ ܕܚܛܗܐ ܘܣܡܘ ܐܗܪܘܢ ܘܒܢܘܗܝ ܐܝܕܝܗܘܢ ܥܠ ܪܫܗ ܕܬܘܪܐ ܕܚܛܗܐ 15  ܘܢܟܣܗ ܘܢܣܒ ܡܘܫܐ ܡܢ ܕܡܐ ܒܨܒܥܗ ܘܪܣ ܥܠ ܩܪܢܬܗ ܕܡܕܒܚܐ ܟܕ ܚܕܪ ܘܕܟܝܗ ܠܡܕܒܚܐ ܘܕܡܐ ܢܣܟ ܥܠ ܫܦܘܠܘܗܝ ܕܡܕܒܚܐ ܘܩܕܫܗ ܘܚܣܝܗ 16  ܘܢܣܒ ܟܠܗ ܬܪܒܐ ܕܩܪܝܡ ܥܠ ܓܘܝܐ ܘܚܨܪ ܟܒܕܐ ܘܬܪܬܝܢ ܟܘܠܝܢ ܘܬܪܒܗܝܢ ܘܐܣܩ ܡܘܫܐ ܠܡܕܒܚܐ 17  ܘܬܘܪܐ ܘܡܫܟܗ ܘܒܣܪܗ ܘܦܪܬܗ ܐܘܩܕ ܒܢܘܪܐ ܠܒܪ ܡܢ ܡܫܪܝܬܐ ܐܝܟܢܐ ܕܦܩܕ ܡܪܝܐ ܠܡܘܫܐ 18  ܘܩܪܒ ܕܟܪܐ ܕܝܩܕܐ ܕܥܠܬܐ ܘܣܡܘ ܐܗܪܘܢ ܘܒܢܘܗܝ ܐܝܕܝܗܘܢ ܥܠ ܪܫܗ ܕܕܟܪܐ 19  ܘܢܟܣܗ ܡܘܫܐ ܘܪܣ ܡܢ ܕܡܗ ܥܠ ܡܕܒܚܐ ܟܕ ܚܕܪ 20  ܘܠܗ ܠܕܟܪܐ ܦܫܚ ܗܕܡܝܢ ܗܕܡܝܢ ܘܐܣܩ ܡܘܫܐ ܪܫܐ ܘܗܕܡܐ ܘܬܪܒܐ 21  ܘܓܘܝܐ ܘܟܪܥܐ ܐܫܝܓ ܒܡܝܐ ܘܐܣܩܗ ܡܘܫܐ ܠܕܟܪܐ ܟܠܗ ܠܡܕܒܚܐ ܝܩܕܐ ܠܥܠܬܐ ܠܪܝܚ ܣܘܬܐ ܩܘܪܒܢܐ ܠܡܪܝܐ ܐܝܟ ܕܦܩܕ ܡܪܝܐ ܠܡܘܫܐ 22  ܘܩܪܒ ܕܟܪܐ ܕܬܪܬܝܢ ܕܟܪܐ ܕܫܘܡܠܝܐ ܘܣܡܘ ܐܗܪܘܢ ܘܒܢܘܗܝ ܐܝܕܝܗܘܢ ܥܠ ܪܫܗ ܕܕܟܪܐ 23  ܘܢܟܣܗ ܡܘܫܐ ܘܢܣܒ ܡܢ ܕܡܗ ܘܪܣ ܥܠ ܛܪܦܐ ܕܐܕܢܗ ܕܐܗܪܘܢ ܕܝܡܝܢܐ ܘܥܠ ܟܪܬܐ ܕܐܝܕܗ ܕܝܡܝܢܐ ܘܥܠ ܟܪܬܐ ܕܪܓܠܗ ܕܝܡܝܢܐ 24  ܘܩܪܒ ܠܒܢܝ ܐܗܪܘܢ ܘܪܣ ܡܘܫܐ ܡܢ ܕܡܐ ܥܠ ܛܪܦܐ ܕܐܕܢܝܗܘܢ ܕܝܡܝܢܐ ܘܥܠ ܟܪܘܬܐ ܕܐܝܕܝܗܘܢ ܕܝܡܝܢܐ ܘܥܠ ܟܪܘܬܐ ܕܪܓܠܝܗܘܢ ܕܝܡܝܢܐ ܘܪܣ ܡܘܫܐ ܕܡܐ ܥܠ ܡܕܒܚܐ ܟܕ ܚܕܪ 25  ܘܢܣܒ ܬܪܒܐ ܘܐܠܝܬܐ ܘܟܠܗ ܚܠܒܐ ܕܩܪܝܡ ܠܓܘܝܐ ܘܚܨܪ ܟܒܕܐ ܘܬܪܬܝܢ ܟܘܠܝܢ ܘܬܪܒܗܝܢ ܘܫܩܐ ܕܝܡܝܢܐ 26  ܘܡܢ ܣܠܐ ܕܦܛܝܪܐ ܕܩܕܡ ܡܪܝܐ ܢܣܒ ܚܚܘܪܬܐ ܚܕܐ ܦܛܝܪܬܐ ܘܚܚܘܪܬܐ ܚܕܐ ܕܡܫܚܐ ܘܠܓܢܐ ܚܕ ܘܣܡ ܥܠ ܬܪܒܐ ܘܥܠ ܫܩܐ ܕܝܡܝܢܐ 27  ܘܣܡ ܐܢܘܢ ܟܠܗܘܢ ܒܐܝܕܝ ܐܗܪܘܢ ܘܒܐܝܕܝ ܒܢܘܗܝ ܘܦܪܫ ܐܢܘܢ ܦܘܪܫܢܐ ܩܕܡ ܡܪܝܐ 28  ܘܢܣܒ ܐܢܘܢ ܡܘܫܐ ܡܢ ܐܝܕܝܗܘܢ ܘܐܣܩ ܐܢܘܢ ܠܡܕܒܚܐ ܝܩܕܐ ܕܥܠܬܐ ܕܢܗܘܘܢ ܫܘܡܠܝܐ ܠܪܝܚ ܣܘܬܐ ܩܘܪܒܢܐ ܠܡܪܝܐ 29  ܘܢܣܒ ܡܘܫܐ ܚܕܝܐ ܘܦܪܫܗ ܦܘܪܫܢܐ ܩܕܡ ܡܪܝܐ ܘܡܢ ܕܟܪܐ ܕܫܘܡܠܝܐ ܠܡܘܫܐ ܗܘܬ ܡܢܬܐ ܐܝܟ ܕܦܩܕ ܡܪܝܐ ܠܡܘܫܐ 30  ܘܢܣܒ ܡܘܫܐ ܡܢ ܡܫܚܐ ܕܡܫܝܚܘܬܐ ܘܡܢ ܕܡܐ ܕܥܠ ܡܕܒܚܐ ܘܪܣ ܥܠ ܐܗܪܘܢ ܘܥܠ ܠܒܘܫܘܗܝ ܘܥܠ ܒܢܘܗܝ ܘܥܠ ܠܒܘܫܐ ܕܒܢܘܗܝ ܥܡܗ ܘܩܕܫ ܠܐܗܪܘܢ ܘܠܠܒܘܫܘܗܝ ܘܠܒܢܘܗܝ ܘܠܠܒܘܫܐ ܕܒܢܘܗܝ ܥܡܗ 31  ܘܐܡܪ ܡܘܫܐ ܠܐܗܪܘܢ ܘܠܒܢܘܗܝ ܒܫܠܘ ܒܣܪܐ ܒܬܪܥܐ ܕܡܫܟܢ ܙܒܢܐ ܘܬܡܢ ܐܘܟܠܘܗܝ ܠܗ ܘܠܠܚܡܐ ܕܒܣܠܐ ܕܫܘܡܠܝܐ ܐܝܟ ܕܐܬܦܩܕܬ ܕܐܗܪܘܢ ܘܒܢܘܗܝ ܢܐܟܠܘܢܗ 32  ܘܡܕܡ ܕܡܫܬܚܪ ܡܢ ܒܣܪܐ ܘܡܢ ܠܚܡܐ ܒܢܘܪܐ ܬܘܩܕܘܢܗ 33  ܘܡܢ ܬܪܥܐ ܕܡܫܟܢ ܙܒܢܐ 35  ܕܡܪܝܐ ܘܠܐ ܬܡܘܬܘܢ ܡܛܠ ܕܗܟܢܐ ܐܬܦܩܕܬ 36  ܘܥܒܕ ܐܗܪܘܢ ܘܒܢܘܗܝ ܟܠܗܘܢ ܦܬܓܡܐ ܕܦܩܕ ܡܪܝܐ ܒܐܝܕܐ ܕܡܘܫܐ 

1  ܘܗܘܐ ܒܝܘܡܐ ܬܡܝܢܝܐ ܩܪܐ ܡܘܫܐ ܠܐܗܪܘܢ ܘܠܒܢܘܗܝ ܘܠܣܒܐ ܕܒܢܝ ܐܝܣܪܝܠ 2  ܘܐܡܪ ܠܐܗܪܘܢ ܣܒ ܠܟ ܥܓܠܐ ܚܕ ܒܪ ܒܩܪܐ ܠܚܛܗܐ ܘܕܟܪܐ ܕܕܟܐ ܡܢ ܡܘܡܐ ܠܝܩܕܐ ܫܠܡܐ ܘܩܪܒ ܩܕܡ ܡܪܝܐ 3  ܘܐܡܪ ܠܒܢܝ ܐܝܣܪܝܠ ܣܒܘ ܠܟܘܢ ܨܦܪܝܐ ܕܥܙܐ ܠܚܛܗܐ ܘܥܓܠܐ ܘܐܡܪܐ ܒܢܝ ܫܢܬܐ ܕܠܝܬ ܒܗܘܢ ܡܘܡܐ ܠܝܩܕܐ ܕܥܠܬܐ 4  ܘܬܘܪܐ ܘܕܟܪܐ ܠܕܒܚܐ ܫܠܡܐ ܩܕܡ ܡܪܝܐ ܘܣܡܝܕܐ ܕܦܝܠ ܒܡܫܚܐ ܡܛܠ ܕܝܘܡܢܐ ܡܬܚܙܐ ܠܟܘܢ ܡܪܝܐ 5  ܘܢܣܒܘ ܟܠܡܕܡ ܕܦܩܕ ܐܢܘܢ ܡܘܫܐ ܘܐܬܘ ܩܕܡ ܡܫܟܢ ܙܒܢܐ 7  ܡܕܒܚܐ ܘܩܪܒ ܚܛܗܟ ܘܝܩܕܟ ܫܠܡܐ ܘܚܣܐ ܥܠܝܟ ܘܥܠ ܥܡܐ ܘܩܪܒ ܩܘܪܒܢܐ ܕܥܡܐ ܘܚܣܐ ܥܠܝܗܘܢ ܐܝܟܢܐ ܕܦܩܕ ܡܪܝܐ 8  ܘܩܪܒ ܐܗܪܘܢ ܠܘܬ ܡܕܒܚܐ ܘܢܟܣ ܥܓܠܐ ܕܚܛܗܐ 9  ܘܩܪܒܘ ܠܗ ܕܡܐ ܒܢܘܗܝ ܕܐܗܪܘܢ ܘܨܒܥ ܨܒܥܗ ܒܕܡܐ ܘܪܣ ܥܠ ܩܪܢܬܗ ܕܡܕܒܚܐ ܘܕܡܐ ܐܫܕ ܥܠ ܫܦܘܠܘܗܝ ܕܡܕܒܚܐ 10  ܘܬܪܒܐ ܘܟܘܠܝܬܐ ܘܚܨܪ ܟܒܕܐ ܡܢ ܚܛܗܐ ܐܣܩ ܠܡܕܒܚܐ ܐܝܟ ܕܦܩܕ ܡܪܝܐ ܠܡܘܫܐ 11  ܘܒܣܪܐ ܘܡܫܟܐ ܐܘܩܕ ܒܢܘܪܐ ܠܒܪ ܡܢ ܡܫܪܝܬܐ 12  ܘܢܟܣ ܝܩܕܐ ܫܠܡܐ ܘܡܛܝܘ ܠܗ ܕܡܐ ܒܢܝ ܐܗܪܘܢ ܘܪܣܗ ܥܠ ܡܕܒܚܐ ܟܕ ܚܕܪ 13  ܘܝܩܕܐ ܫܠܡܐ ܡܛܝܘ ܠܗ ܘܦܫܚܗ ܗܕܡ ܗܕܡ ܘܪܫܐ ܐܣܩ ܠܡܕܒܚܐ 14  ܘܐܫܝܓ ܓܘܝܐ ܘܟܪܥܐ ܘܐܣܩ ܝܩܕܐ ܫܠܡܐ ܠܡܕܒܚܐ 15  ܘܩܪܒ ܩܘܪܒܢܐ ܕܥܡܐ ܘܢܣܒ ܨܦܪܝܐ ܕܚܛܗܐ ܕܥܡܐ ܘܢܟܣܗ ܘܕܟܝܗ ܐܝܟ ܩܕܡܝܐ 16  ܘܩܪܒ ܝܩܕܐ ܫܠܡܐ ܘܥܒܕܗ ܐܝܟ ܙܕܩܗ 17  ܘܩܪܒ ܣܡܝܕܐ ܘܡܠܐ ܐܝܕܗ ܡܢܗ ܘܐܣܩ ܥܠ ܡܕܒܚܐ ܠܒܪ ܡܢ ܝܩܕܐ ܫܠܡܐ ܕܨܦܪܝܐ 18  ܘܢܟܣ ܠܬܘܪܐ ܘܠܕܟܪܐ ܕܒܚܐ ܫܠܡܐ ܕܥܡܐ ܘܡܛܝܘ ܠܗ ܒܢܝ ܐܗܪܘܢ ܕܡܐ ܘܪܣܗ ܥܠ ܡܕܒܚܐ ܟܕ ܚܕܪ 19  ܘܬܪܒܐ ܕܬܘܪܐ ܘܕܕܟܪܐ ܘܐܠܝܬܐ ܘܩܪܡܐ ܕܓܘܝܐ ܘܟܘܠܝܬܐ ܘܚܨܪ ܟܒܕܐ 20  ܘܣܡ ܬܪܒܐ ܥܠ ܚܕܘܬܐ ܘܐܣܩ ܬܪܒܐ ܠܡܕܒܚܐ 21  ܘܚܕܘܬܐ ܘܫܩܐ ܕܝܡܝܢܐ ܦܪܫ ܐܗܪܘܢ ܦܘܪܫܢܐ ܩܕܡ ܡܪܝܐ ܐܝܟ ܕܐܬܦܩܕ ܡܘܫܐ 22  ܘܐܪܝܡ ܐܗܪܘܢ ܐܝܕܘܗܝ ܥܠ ܥܡܐ ܘܒܪܟ ܐܢܘܢ ܘܢܚܬ ܟܕ ܩܪܒ ܚܛܗܐ ܘܝܩܕܐ ܫܠܡܐ ܘܕܒܚܐ ܫܠܡܐ 23  ܘܥܠܘ ܡܘܫܐ ܘܐܗܪܘܢ ܠܡܫܟܢ ܙܒܢܐ ܟܠܗ ܥܡܐ 24  ܘܢܦܩܬ ܢܘܪܐ ܡܢ ܩܕܡ ܡܪܝܐ ܘܐܟܠܬ ܥܠ ܡܕܒܚܐ ܬܪܒܐ ܕܝܩܕܐ ܫܠܡܐ ܘܚܙܐ ܟܠܗ ܥܡܐ ܘܫܒܚܘ ܘܢܦܠܘ ܥܠ ܐܦܝܗܘܢ 

1  ܘܢܣܒܘ ܒܢܝ ܐܗܪܘܢ ܢܕܒ ܘܐܒܝܗܘ ܓܒܪ ܦܝܪܡܗ ܘܣܡܘ ܒܗܘܢ ܢܘܪܐ ܘܣܡܘ ܒܗܘܢ ܒܣܡܐ ܘܩܪܒܘ ܩܕܡ ܡܪܝܐ ܢܘܪܐ ܢܘܟܪܝܬܐ ܕܠܐ ܒܙܒܢܗ ܕܠܐ ܦܩܕ ܐܢܘܢ 2  ܘܢܦܩܬ ܢܘܪܐ ܡܢ ܩܕܡ ܡܪܝܐ ܘܐܟܠܬ ܐܢܘܢ ܘܡܝܬܘ ܩܕܡ ܡܪܝܐ 3  ܘܐܡܪ ܡܘܫܐ ܠܐܗܪܘܢ ܗܕܐ ܗܝ ܕܐܡܪ ܡܪܝܐ ܕܒܩܪܝܒܝ ܐܬܩܕܫ ܘܩܕܡ ܟܠܗ ܥܡܐ ܐܫܬܒܚ ܘܫܬܩ ܐܗܪܘܢ 4  ܘܩܪܐ ܡܘܫܐ ܠܡܢܫܐܝܠ ܘܠܐܠܝܨܦܢ ܒܢܝ ܥܘܙܝܠ ܕܕܗ ܕܐܗܪܘܢ ܘܐܡܪ ܠܗܘܢ ܩܪܘܒܘ ܫܩܘܠܘ ܐܚܝܟܘܢ ܡܢ ܩܕܡ ܐܦܝ ܩܘܕܫܐ ܠܒܪ ܡܢ ܡܫܪܝܬܐ 5  ܘܩܪܒܘ ܘܫܩܠܘ ܐܢܘܢ ܒܟܘܬܝܢܝܬܗܘܢ ܘܐܦܩܘ ܐܢܘܢ ܠܒܪ ܡܢ ܡܫܪܝܬܐ ܐܝܟܢܐ ܕܐܡܪ ܡܘܫܐ 6  ܘܐܡܪ ܡܘܫܐ ܠܐܗܪܘܢ ܘܠܐܠܝܥܙܪ ܘܠܐܝܬܡܪ ܒܢܘܗܝ ܕܐܫܬܚܪܘ ܠܗ ܪܝܫܝܟܘܢ ܠܐ ܬܦܪܥܘܢ ܘܡܐܢܝܟܘܢ ܠܐ ܬܨܪܘܢ ܕܠܐ ܬܡܘܬܘܢ ܘܢܗܘܐ ܪܘܓܙܐ ܥܠ ܟܠܗ ܟܢܘܫܬܐ ܘܟܠܗܘܢ ܐܚܝܟܘܢ ܕܒܝܬ ܐܝܣܪܝܠ ܢܒܟܘܢ ܥܠ ܡܘܩܕܐ ܕܐܘܩܕ ܡܪܝܐ 7  ܘܡܢ ܬܪܥܐ ܕܡܫܟܢ ܙܒܢܐ 

*****

9  ܚܡܪܐ ܘܫܟܪܐ ܠܐ ܬܫܬܐ ܐܢܬ ܘܒܢܝܟ ܥܡܟ ܡܐ ܕܥܐܠܝܢ ܐܢܬܘܢ ܠܡܫܟܢ ܙܒܢܐ 

*****

12  ܕܐܫܬܚܪܘ ܠܗ ܣܒܘ ܣܡܝܕܐ ܕܝܬܪ ܡܢ ܩܘܪܒܢܘܗܝ ܕܡܪܝܐ ܘܐܘܟܠܘܗܝ ܦܛܝܪܐ ܥܠ ܓܢܒ ܡܕܒܚܐ ܡܛܠ ܕܩܕܘܫ ܩܘܕܫܝܢ ܗܘ 13  ܘܐܘܟܠܘܗܝ ܒܐܬܪܐ ܩܕܝܫܐ ܡܛܠ ܕܩܝܡܬܟ ܗܝ ܘܩܝܡܬܐ ܕܒܢܝܟ ܥܡܟ ܡܢ ܩܘܪܒܢܘܗܝ ܕܡܪܝܐ ܡܛܠ ܕܗܟܢܐ ܐܬܦܩܕܬ 14  ܘܚܕܝܐ ܕܦܘܪܫܢܐ ܘܫܩܐ ܕܦܘܪܫܢܐ ܐܟܘܠ ܒܐܬܪܐ ܕܕܟܐ ܐܢܬ ܘܒܢܝܟ ܘܒܢܬܟ ܥܡܟ ܡܛܠ ܕܩܝܡܬܟ ܗܝ ܘܩܝܡܬܐ ܕܒܢܝܟ ܥܡܟ ܐܬܝܗܒܬ ܡܢ ܕܒܚܐ ܫܠܡܐ ܕܒܢܝ ܐܝܣܪܝܠ 15  ܘܫܩܐ ܕܦܘܪܫܢܐ ܘܚܕܝܐ ܕܦܘܪܫܢܐ ܥܠ ܩܘܪܒܢܐ ܕܬܪܒܐ ܢܝܬܘܢ ܠܡܦܪܫ ܦܘܪܫܢܐ ܩܕܡ ܡܪܝܐ ܘܢܗܘܐ ܠܟ ܘܠܒܢܝܟ ܥܡܟ ܩܝܡܐ ܠܥܠܡ ܐܝܟܢܐ ܕܦܩܕ ܡܪܝܐ <ܕܐܗܪܘܢ ܘܒܢܘܗܝ 16  ܘܨܦܪܝܐ ܕܚܛܗܐ ܡܬܒܥ ܬܒܥܗ ܡܘܫܐ ܘܗܐ ܝܩܕ ܘܪܓܙ ܥܠ ܐܠܝܥܙܪ ܘܥܠ ܐܝܬܡܪ ܒܢܘܗܝ ܕܐܗܪܘܢ ܕܐܫܬܚܪܘ ܠܗ ܘܐܡܪ ܠܗܘܢ 17  ܡܛܠ ܡܢܐ ܠܐ ܐܟܠܬܘܢ ܚܛܗܐ ܒܐܬܪܐ ܩܕܝܫܐ ܡܛܠ ܕܩܕܘܫ ܩܘܕܫܝܢ ܗܘ ܘܠܗ ܗܘ ܝܗܒܬ ܠܟܘܢ ܕܢܫܩܘܠ ܚܛܗܗ ܕܟܢܘܫܬܐ ܘܢܚܣܐ ܥܠܝܗܘܢ ܩܕܡ ܡܪܝܐ 18  ܗܐ ܠܐ ܥܐܠ ܡܢ ܕܡܗ ܠܩܘܕܫܐ ܓܘܝܐ ܐܟܠܬܘܢܝܗܝ ܕܝܢ ܒܩܘܕܫܐ ܐܝܟ ܕܐܬܦܩܕܬ ܕܐܗܪܘܢ ܘܒܢܘܗܝ ܢܐܟܠܘܢܗ 19  ܘܐܡܪ ܐܗܪܘܢ ܠܡܘܫܐ ܗܐ ܝܘܡܢܐ ܩܪܒܘ ܚܛܗܝܗܘܢ ܘܝܩܕܝܗܘܢ ܫܠܡܐ ܩܕܡ ܡܪܝܐ ܘܡܛܝܢܝ ܗܠܝܢ ܟܠܗܝܢ ܘܐܠܘ ܐܟܠܬ ܚܛܗܐ ܝܘܡܢܐ ܫܦܝܪ ܗܘܐ ܩܕܡ ܡܪܝܐ 20  ܘܫܡܥ ܡܘܫܐ ܘܫܦܪ ܒܥܝܢܘܗܝ 

1  ܘܡܠܠ ܡܪܝܐ ܥܡ ܡܘܫܐ ܘܥܡ ܐܗܪܘܢ ܘܐܡܪ ܠܗܘܢ 2  ܡܠܠܘ ܥܡ ܒܢܝ ܐܝܣܪܐܝܠ ܘܐܡܪܘ ܠܗܘܢ ܗܕܐ ܚܝܘܬܐ ܗܘܝܬܘܢ ܐܟܠܝܢ ܡܢ ܟܠ ܒܥܝܪܐ ܕܒܐܪܥܐ 3  ܟܠ ܕܨܪܝܐ ܦܪܣܬܗ ܘܦܠܝܓܐ ܠܬܪܝܢ ܘܡܬܓܘܪܪܐ ܠܗ ܐܟܘܠܘ 4  ܘܗܠܝܢ ܠܐ ܬܐܟܠܘܢ ܡܢ ܐܝܠܝܢ ܕܡܬܓܘܪܪܝܢ ܘܡܢ ܐܝܠܝܢ ܕܨܪܝܢ ܦܪܣܬܗܘܢ ܓܡܠܐ ܕܡܬܓܘܪܪ ܘܦܪܣܬܗ ܠܐ ܨܪܝܐ ܛܡܐ ܗܘ ܠܟܘܢ 5  ܘܚܓܣܐ ܕܡܬܓܘܪܪ ܘܦܪܣܬܗ ܠܐ ܨܪܝܐ ܛܡܐ ܗܘ ܠܟܘܢ 6  ܘܐܪܢܒܐ ܕܡܬܓܘܪܪܐ ܘܦܪܣܬܗ ܠܐ ܨܪܝܐ ܛܡܐܐ ܗܝ ܠܟܘܢ 7  ܘܚܙܝܪܐ ܕܨܪܝܐ ܦܪܣܬܗ ܘܦܠܝܓܐ ܠܬܪܝܢ ܘܠܐ ܡܬܓܘܪܪ ܛܡܐ ܗܘ ܠܟܘܢ 8  ܡܢ ܒܣܪܗܘܢ ܠܐ ܬܐܟܠܘܢ ܘܠܦܓܪܝܗܘܢ ܠܐ ܬܬܩܪܒܘܢ ܛܡܐܝܢ ܐܢܘܢ ܠܟܘܢ 9  ܘܗܠܝܢ ܬܐܟܠܘܢ ܡܢ ܟܠ ܕܐܝܬ ܒܡܝܐ ܟܠ ܕܐܝܬ ܠܗ ܓܦܐ ܘܩܠܦܐ ܒܡܝܐ ܒܝܡܡܐ ܘܒܪܓܠܬܐ ܐܟܘܠܘ 10  ܘܟܘܠ ܕܠܝܬ ܠܗ ܓܦܐ ܘܩܠܦܐ ܒܝܡܡܐ ܘܒܪܓܠܬܐ ܒܟܠܗ ܪܚܫܐ ܕܡܝܐ ܘܒܟܠܗ ܢܦܫܐ ܚܝܬܐ ܕܒܡܝܐ ܛܡܐܝܢ ܐܢܘܢ ܠܟܘܢ 11  ܡܢ ܒܣܪܗܘܢ ܠܐ ܬܐܟܠܘܢ ܘܠܦܓܪܝܗܘܢ ܬܛܡܐܘܢ 12  ܘܟܠ ܕܠܝܬ ܠܗ ܓܦܐ ܘܩܠܦܐ ܒܡܝܐ ܛܡܐ ܗܘ ܠܟܘܢ 13  ܘܗܠܝܢ ܐܣܠܘ ܡܢ ܦܪܚܬܐ ܘܠܐ ܢܬܐܟܠܘܢ ܡܛܠ ܕܛܡܐܝܢ ܐܢܘܢ ܢܫܪܐ 14  ܘܕܝܬܐ 15  ܘܢܥܒܐ ܒܓܢܣܝܗܘܢ 16  ܘܢܥܡܐ ܘܢܨܐ ܠܓܢܣܝܗܘܢ 17  ܘܥܘܕܐ ܘܫܠܐ ܢܘܢܐ ܘܩܦܘܦܐ 18  ܘܟܘܟܒܝ ܘܩܩܐ ܘܫܪܩܪܩܐ 19  ܘܚܘܪܒܐ ܘܐܢܦܐ ܠܓܢܣܝܗܘܢ ܘܬܪܢܓܘܠ ܒܪܐ ܘܛܘܣܐ 20  ܘܟܠܗ ܝܠܕܐ ܕܦܪܚܬܐ ܕܡܗܠܟܐ ܥܠ ܐܪܒܥ ܛܡܐܐ ܗܝ ܠܟܘܢ 21  ܘܗܠܝܢ ܐܟܘܠܘ ܡܢ ܟܠܗ ܝܠܕܐ ܕܦܪܚܬܐ ܕܡܗܠܟ ܥܠ ܐܪܒܥ ܕܐܝܬ ܠܗ ܛܦܪܐ ܠܥܠ ܡܢ ܪܓܠܝܘܗܝ ܕܢܒܪ ܒܗܝܢ ܒܐܪܥܐ 22  ܗܠܝܢ ܐܟܘܠܘ ܡܢܗܘܢ ܩܡܨܐ ܠܓܢܣܗ ܘܚܪܓܠܐ ܠܓܢܣܗ 23  ܘܟܠܗ ܝܠܕܐ ܕܦܪܚܬܐ ܕܐܝܬ ܠܗ ܐܪܒܥ ܪܓܠܝܢ ܛܡܐ ܗܘ ܠܟܘܢ 24  ܘܒܗܠܝܢ ܬܬܛܡܐܘܢ ܟܠ ܕܩܪܒ ܠܦܓܪܝܗܘܢ ܢܗܘܐ ܛܡܐ ܥܕܡܐ ܠܪܡܫܐ 25  ܘܟܠ ܕܫܩܠ ܦܓܪܝܗܘܢ ܢܚܠܠ ܡܐܢܘܗܝ ܘܢܗܘܐ ܛܡܐ ܥܕܡܐ ܠܪܡܫܐ 26  ܘܟܠܗ ܒܥܝܪܐ ܕܨܪܝܐ ܦܪܣܬܗ ܘܠܐ ܗܘܬ ܦܠܝܓܐ ܠܬܪܝܢ ܘܠܐ ܡܬܓܘܪܪܐ ܛܡܐܐ ܗܝ ܠܟܘܢ ܘܟܠ ܕܢܩܪܘܒ ܠܗܘܢ ܢܗܘܐ ܛܡܐ ܥܕܡܐ ܠܪܡܫܐ 27  ܘܟܠ ܕܡܗܠܟ ܥܠ ܐܝܕܘܗܝ ܘܟܠܗ ܚܝܘܬܐ ܕܡܗܠܟܐ ܥܠ ܐܪܒܥ ܛܡܐ ܗܝ ܠܟܘܢ ܘܟܠ ܕܩܪܒ ܠܦܓܪܝܗܘܢ ܢܗܘܐ ܛܡܐ ܥܕܡܐ ܠܪܡܫܐ 28  ܘܡܢ ܕܫܩܠ ܦܓܪܝܗܘܢ ܢܚܠܠ ܡܐܢܘܗܝ ܘܢܗܘܐ ܛܡܐܐ ܥܕܡܐ ܠܪܡܫܐ ܡܛܠ ܕܛܡܐܝܢ ܐܢܘܢ ܠܟܘܢ 29  ܘܗܠܝܢ ܛܡܐܝܢ ܒܟܠܗ ܪܚܫܐ ܕܪܚܫ ܥܠ ܐܪܥܐ ܟܟܘܫܬܐ ܘܥܘܩܒܪܐ ܘܚܪܕܢܐ ܠܓܢܣܝܗܘܢ 30  ܘܐܡܩܬܐ ܘܚܘܠܕܐ ܘܨܪܘܪܝܬܐ ܘܚܘܠܡܛܐ ܘܝܕܝܕܐ 31  ܗܠܝܢ ܛܡܐܝܢ ܒܟܠܗ ܪܚܫܐ ܟܠ ܕܩܪܒ ܠܗܘܢ ܟܕ ܡܝܬܝܢ ܢܗܘܐ ܛܡܐ ܥܕܡܐ ܠܪܡܫܐ 32  ܘܟܠ ܕܢܦܠ ܥܠܘܗܝ ܡܢܗܘܢ ܟܕ ܡܝܬ ܢܬܛܡܐ ܘܟܠ ܡܐܢܐ ܕܩܝܣܐ ܐܘ ܠܒܘܫܐ ܐܘ ܡܫܟܐ ܐܘ ܣܩܐ ܐܘ ܟܘܠ ܡܐܢ ܕܡܬܥܒܕ ܒܗܘܢ ܥܒܕܐ ܒܡܝܐ ܢܨܒܥܘܢ ܐܢܘܢ ܘܢܗܘܘܢ ܛܡܐܝܢ ܥܕܡܐ ܠܪܡܫܐ ܘܢܬܕܟܘܢ 33  ܘܟܠ ܡܐܢܐ ܕܦܚܪܐ ܕܢܦܠ ܡܢܗܘܢ ܒܓܘܗ ܟܠ ܕܒܓܘܗ ܢܗܘܐ ܛܡܐ ܘܠܗ ܬܒܪܘ 34  ܘܡܢ ܟܠ ܡܐܟܘܠܬܐ ܕܡܬܐܟܠܐ ܕܢܦܠܝܢ ܥܠܝܗ ܡܝܐ ܬܬܛܡܐ ܘܟܠ ܡܫܬܝܐ ܕܡܫܬܬܐ ܒܟܠ ܡܐܢ ܢܬܛܡܐ 35  ܘܟܠ ܕܢܦܠ ܡܢ ܦܓܪܝܗܘܢ ܥܠܘܗܝ ܢܗܘܐ ܛܡܐ ܬܢܘܪܐ ܘܒܝܬ ܬܦܝܐ ܢܬܥܩܪܘܢ ܛܡܐܝܢ ܐܢܘܢ ܘܛܡܐܝܢ ܢܗܘܘܢ ܠܟܘܢ 36  ܒܪܡ ܡܥܝܢܐ ܘܓܘܒܐ ܘܩܒܝܬܐ ܕܡܝܐ ܢܗܘܘܢ ܕܟܝܢ ܘܡܢ ܕܢܩܪܘܒ ܠܦܓܪܝܗܘܢ ܢܗܘܐ ܛܡܐ 37  ܘܐܢ ܢܦܠ ܡܢ ܦܓܪܝܗܘܢ ܥܠ ܟܠ ܒܪ ܙܪܥܐ ܕܙܪܥܐ ܕܡܙܕܪܥ ܕܟܐ ܗܘ 38  ܘܐܢ ܢܦܠܘ ܡܝܐ ܥܠ ܒܪ ܙܪܥܐ ܘܢܦܠܘ ܡܢ ܦܓܪܝܗܘܢ ܥܠܘܗܝ ܛܡܐ ܗܘ ܠܟܘܢ 39  ܘܐܢ ܢܡܘܬ ܡܢ ܒܥܝܪܐ ܕܕܟܝܐ ܠܟܘܢ ܠܡܐܟܠ ܟܠ ܕܢܩܪܘܒ ܠܦܓܪܗ ܢܗܘܐ ܛܡܐ ܥܕܡܐ ܠܪܡܫܐ 40  ܘܕܢܫܩܘܠ ܡܢ ܦܓܪܗ ܢܚܠܠ ܡܐܢܘܗܝ ܘܢܗܘܐ ܛܡܐ ܥܕܡܐ ܠܪܡܫܐ 41  ܘܟܠ ܪܚܫܐ ܕܪܚܫ ܥܠ ܐܪܥܐ ܛܢܦܐ ܗܘ ܠܟܘܢ 
*****

42  ܠܐ ܬܐܟܠܘܢ 

1141  ܘܟܠ ܕܫܐܦ ܥܠ ܟܪܣܗ 

1142  ܘܟܠ ܕܡܗܠܟ ܥܠ ܐܪܒܥ ܘܟܠ ܣܘܓܐܐ ܕܪܓܠܐ ܡܢ ܟܠ ܪܚܫܐ ܕܪܚܫ ܥܠ ܐܪܥܐ ܠܐ ܬܐܟܠܘܢ ܡܢܗܘܢ ܡܛܠ ܕܛܡܐܝܢ ܐܢܘܢ 

43  ܠܐ ܬܛܡܐܘܢ ܢܦܫܬܟܘܢ ܒܟܠܗ ܪܚܫܐ ܕܪܚܫ ܥܠ ܐܪܥܐ ܕܠܐ ܬܬܛܡܐܘܢ ܒܗܘܢ ܠܐ ܬܬܛܡܐܘܢ ܒܗܘܢ 44  ܡܛܠ ܕܐܢܐ ܐܢܐ ܡܪܝܐ ܐܠܗܟܘܢ ܘܬܬܩܕܫܘܢ ܘܬܗܘܘܢ ܩܕܝܫܝܢ ܡܛܠ ܕܩܕܝܫ ܐܢܐ ܠܐ ܬܛܡܐܘܢ ܢܦܫܬܟܘܢ ܒܟܠܗ ܪܚܫܐ ܕܪܚܫ ܥܠ ܐܪܥܐ 45  ܡܛܠ ܕܐܢܐ ܐܢܐ ܡܪܝܐ ܐܠܗܟܘܢ ܕܐܣܩܬܟܘܢ ܡܢ ܐܪܥܐ ܕܡܨܪܝܢ ܕܐܗܘܐ ܠܟܘܢ ܐܠܗܐ ܘܬܗܘܘܢ ܩܕܝܫܝܢ ܡܛܠ ܕܩܕܝܫ ܐܢܐ 46  ܗܢܘ ܢܡܘܣܐ ܕܒܥܝܪܐ ܘܕܦܪܚܬܐ ܘܕܟܠ ܢܦܫܐ ܚܝܬܐ ܕܪܚܫܐ ܒܡܝܐ ܘܕܟܠ ܢܦܫܐ ܕܪܚܫܐ ܒܐܪܥܐ 47  ܘܠܡܦܪܫ ܒܝܬ ܛܡܐܐ ܠܕܟܝܐ ܘܒܝܬ ܚܝܘܬܐ ܕܡܬܐܟܠܐ ܠܒܝܬ ܚܝܘܬܐ ܕܠܐ ܡܬܐܟܠܐ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܐܢܬܬܐ ܟܕ ܬܒܛܢ ܘܬܐܠܕ ܕܟܪܐ ܬܗܘܐ ܛܡܐܐ ܫܒܥܐ ܝܘܡܝܢ ܐܝܟ ܝܘܡܬܐ ܕܟܦܣܗ ܬܗܘܐ ܛܡܐܐ 3  ܘܠܝܘܡܐ ܕܬܡܢܝܐ ܢܓܙܪܘܢ ܒܣܪܐ ܕܥܘܪܠܘܬܗ 4  ܘܬܠܬܝܢ ܘܬܠܬܐ ܝܘܡܝܢ ܬܬܒ ܥܠ ܕܡܐ ܕܟܝܐ ܘܒܟܠ ܩܘܕܫܐ ܠܐ ܬܬܩܪܒ ܘܠܡܩܕܫܐ ܠܐ ܬܥܘܠ ܥܕܡܐ ܕܢܡܠܘܢ ܝܘܡܝ ܕܟܝܘܬܗ 5  ܘܐܢ ܢܩܒܬܐ ܬܐܠܕ ܬܗܘܐ ܛܡܐܐ ܐܪܒܬܥܣܪ ܝܘܡܝܢ ܐܝܟ ܟܦܣܗ ܘܫܬܝܢ ܘܫܬܐ ܝܘܡܝܢ ܬܬܒ ܥܠ ܕܡܐ ܕܟܝܐ 6  ܘܡܐ ܕܡܠܘ ܝܘܡܬܐ ܕܕܟܝܘܬܗ ܕܒܪܐ ܐܘ ܕܒܪܬܐ ܬܝܬܐ ܐܡܪܐ ܒܪ ܫܢܬܐ ܠܝܩܕܐ ܫܠܡܐ ܘܫܘܦܢܝܢܐ ܐܘ ܒܪ ܝܘܢܐ ܠܚܛܗܐ ܠܬܪܥܐ ܕܡܫܟܢ ܙܒܢܐ 7  ܢܡܘܣܐ ܕܐܝܕܐ ܕܝܠܕܐ ܕܟܪܐ ܐܘ ܢܩܒܬܐ 8  ܘܐܢ ܠܐ ܡܛܐ ܒܐܝܕܝܗ ܕܬܝܬܐ ܐܡܪܐ ܬܣܒ ܬܪܝܢ ܫܘܦܢܝܢܝܢ ܐܘ ܬܪܝܢ ܒܢܝ ܝܘܢܐ ܚܕ ܠܚܛܗܐ ܘܚܕ ܠܝܩܕܐ ܫܠܡܐ ܘܢܚܣܐ ܥܠܝܗ ܟܗܢܐ ܘܬܬܕܟܐ 

1  ܘܡܠܠ ܡܪܝܐ ܥܡ ܡܘܫܐ ܘܥܡ ܐܗܪܘܢ ܘܐܡܪ ܠܗܘܢ 2  ܐܢܫܐ ܟܕ ܬܗܘܐ ܒܡܫܟܐ ܕܒܣܪܗ ܫܘܡܬܐ ܐܘ ܩܠܦܝܬܐ ܐܘ ܒܗܩܝܬܐ ܘܬܗܘܐ ܒܡܫܟܐ ܕܒܣܪܗ ܫܘܡܬܐ ܕܡܚܘܬܐ ܕܓܪܒܐ ܢܝܬܘܢܗ ܠܘܬ ܐܗܪܘܢ ܟܗܢܐ ܐܘ ܠܘܬ ܚܕ ܡܢ ܒܢܘܗܝ ܟܗܢܐ 3  ܘܢܚܙܝܗ ܟܗܢܐ ܠܡܚܘܬܐ ܒܡܫܟܐ ܕܒܣܪܗ ܐܢ ܗܠܟܬ ܡܚܘܬܐ ܒܡܫܟܐ ܕܒܣܪܗ ܘܣܥܪܐ ܕܡܚܘܬܐ ܐܬܗܦܟ ܠܡܚܘܪ ܘܚܙܘܗ ܕܡܚܘܬܐ ܥܡܝܩ ܗܘ ܡܢ ܡܫܟܐ ܕܒܣܪܗ ܡܚܘܬܐ ܗܝ ܕܓܪܒܐ ܢܚܙܝܗ ܟܗܢܐ ܘܢܛܡܐܝܗ 4  ܘܐܢ ܒܗܩܝܬܐ ܚܘܪܬ ܒܡܫܟܐ ܕܒܣܪܗ ܘܥܡܝܩܐ ܘܠܐ ܡܬܚܙܝܐ ܡܢ ܡܫܟܐ ܘܣܥܪܐ ܠܐ ܐܬܗܦܟ ܕܢܚܘܪ ܢܣܓܪܝܗ ܟܗܢܐ ܠܡܚܘܬܐ ܫܒܥܐ ܝܘܡܝܢ 5  ܘܢܚܙܝܗ ܟܗܢܐ ܒܝܘܡܐ ܕܫܒܥܐ ܐܢ ܩܡܬ ܡܚܘܬܐ ܒܕܘܟܬܗ ܘܠܐ ܗܠܟܬ ܡܚܘܬܐ ܒܡܫܟܐ ܢܣܓܪܝܗ ܟܗܢܐ ܫܒܥܐ ܝܘܡܝܢ ܐܚܪܢܝܢ 6  ܘܢܚܙܝܗ ܟܗܢܐ ܒܬܪ ܫܒܥܐ ܝܘܡܝܢ ܐܚܪܢܝܢ ܐܢ ܕܥܟܬ ܡܚܘܬܐ ܘܠܐ ܗܠܟܬ ܡܚܘܬܐ ܗܝ ܒܡܫܟܐ ܢܕܟܝܗ ܟܗܢܐ ܡܛܠ ܕܚܙܙܝܬܐ ܗܝ ܘܢܚܠܠ ܡܐܢܘܗܝ ܘܢܬܕܟܐ 7  ܘܐܢ ܡܗܠܟܘ ܬܗܠܟ ܒܗܩܝܬܐ ܒܡܫܟܐ ܡܢ ܒܬܪ ܕܚܙܗ ܟܗܢܐ ܘܕܟܝܗ ܢܚܘܘܢܗ ܬܘܒ ܠܟܗܢܐ 8  ܘܢܚܙܐ ܟܗܢܐ ܐܢ ܗܠܟܬ ܒܗܩܝܬܐ ܒܡܫܟܐ ܢܛܡܐܝܗ ܟܗܢܐ ܡܛܘܠ ܕܓܪܒܐ ܗܘ 9  ܘܡܚܘܬܐ ܕܓܪܒܐ ܟܕ ܬܗܘܐ ܒܐܢܫܐ ܢܝܬܘܢܗ ܠܘܬ ܟܗܢܐ 10  ܘܢܚܙܐ ܟܗܢܐ ܐܢ ܫܘܡܬܐ ܚܘܪܬܐ ܒܡܫܟܐ ܘܗܝ ܗܦܟܬ ܣܥܪܗ ܠܡܚܘܪ ܘܪܘܫܡܐ ܕܒܣܪܐ ܚܝܐ ܒܫܘܡܬܐ 11  ܓܪܒܐ ܗܘ ܥܬܝܩܐ ܒܡܫܟܐ ܕܒܣܪܗ ܢܛܡܐܝܘܗܝ ܟܗܢܐ ܘܠܐ ܢܣܓܪܝܘܗܝ ܡܛܠ ܕܛܡܐ ܗܘ 12  ܘܐܢ ܡܦܪܚ ܢܦܪܚ ܓܪܒܐ ܒܡܫܟܗ ܘܢܟܣܝܘܗܝ ܓܪܒܐ ܠܟܠܗ ܡܫܟܗ ܡܢ ܪܫܗ ܘܥܕܡܐ ܠܪܓܠܘܗܝ ܟܠ ܕܚܙܝܢ ܥܝܢܘܗܝ ܕܟܗܢܐ 13  ܢܚܙܐ ܟܗܢܐ ܐܢ ܟܣܝ ܓܪܒܐ ܠܟܠܗ ܒܣܪܗ ܢܕܟܝܗ ܠܡܚܘܬܐ ܟܠܗ ܓܝܪ ܐܬܗܦܟ ܠܡܚܘܪ ܡܛܠ ܕܕܟܐ ܗܘ 14  ܘܒܝܘܡܐ ܕܢܬܚܙܐ ܒܗ ܒܣܪܐ ܚܝܐ ܢܗܘܐ ܛܡܐ 15  ܘܢܚܙܐ ܟܗܢܐ ܒܣܪܐ ܚܝܐ ܘܢܛܡܐܝܘܗܝ ܠܒܣܪܐ ܚܝܐ ܛܡܐ ܗܘ ܡܛܠ ܕܓܪܒܐ ܗܘ 16  ܘܐܢ ܗܘ ܕܐܬܗܦܟ ܒܣܪܐ ܚܝܐ ܠܡܚܘܪ ܢܝܬܘܢܗ ܠܘܬ ܟܗܢܐ 17  ܘܢܚܙܐ ܟܗܢܐ ܐܢ ܐܬܗܦܟܬ ܡܚܘܬܐ ܠܡܚܘܪ ܢܕܟܝܗ ܟܗܢܐ ܠܡܚܘܬܐ ܡܛܠ ܕܕܟܝܐ ܗܝ 18  ܘܒܣܪܐ ܐܢ ܢܗܘܐ ܫܘܚܢܐ ܒܡܫܟܗ ܘܢܬܐܣܐ 19  ܘܬܗܘܐ ܒܕܘܟܬܗ ܕܫܘܚܢܐ ܫܘܡܬܐ ܚܘܪܬܐ ܐܘ ܒܗܩܝܬܐ ܕܚܘܪܐ ܐܘ ܕܣܘܡܩܐ ܢܚܘܘܢܗ ܠܟܗܢܐ 20  ܘܢܚܙܐ ܟܗܢܐ ܐܢ ܚܙܘܗ ܡܟܝܟ ܡܢ ܡܫܟܐ ܘܣܥܪܗ ܐܬܗܦܟ ܠܡܚܘܪ ܢܛܡܐܝܗ ܟܗܢܐ ܡܛܠ ܕܡܚܘܬܐ ܗܝ ܕܓܪܒܐ ܘܒܫܘܚܢܐ ܣܓܝܬ 21  ܘܐܢ ܢܚܙܐ ܟܗܢܐ ܕܠܝܬ ܒܗ ܣܥܪܐ ܚܘܪܐ ܘܠܐ ܗܘܬ ܡܟܝܟܐ ܡܢ ܡܫܟܐ ܐܠܐ ܫܘܝܐ ܗܝ ܢܣܓܪܝܗ ܟܗܢܐ ܫܒܥܐ ܝܘܡܝܢ 22  ܘܐܢ ܡܗܠܟܘ ܬܗܠܟ ܒܡܫܟܐ ܢܛܡܐܝܗ ܟܗܢܐ ܡܛܠ ܕܡܚܘܬܐ ܗܝ ܕܓܪܒܐ 23  ܘܐܢ ܒܕܘܟܬܗ ܩܡܬ ܒܗܩܝܬܐ ܘܠܐ ܗܠܟܬ ܫܘܡܬܐ ܗܝ ܕܫܘܚܢܐ ܢܕܟܝܗ ܟܗܢܐ 24  ܘܒܣܪܐ ܐܢ ܢܗܘܐ ܒܡܫܟܗ ܟܘܝܐ ܕܢܘܪܐ ܘܬܗܘܐ ܒܫܘܡܬܐ ܕܟܘܝܐ ܒܗܩܝܬܐ ܕܚܘܪܐ ܐܘ ܕܣܘܡܩܐ ܐܘ ܕܡܚܘܪܐ 25  ܢܚܙܐ ܟܗܢܐ ܐܢ ܐܬܗܦܟ ܣܥܪܐ ܠܡܚܘܪ ܒܒܗܩܝܬܐ ܘܚܙܘܗ ܥܡܝܩ ܡܢ ܡܫܟܐ ܓܪܒܐ ܗܘ ܒܟܘܝܐ ܦܪܚ ܢܛܡܐܝܗ ܟܗܢܐ ܡܛܠ ܕܡܚܘܬܐ ܗܝ ܕܓܪܒܐ 26  ܘܐܢ ܢܚܙܐ ܟܗܢܐ ܕܠܝܬ ܒܒܗܩܝܬܐ ܣܥܪܐ ܚܘܪܐ ܘܠܐ ܗܘܬ ܡܟܝܟܐ ܡܢ ܡܫܟܐ ܐܠܐ ܫܘܝܐ ܗܝ ܢܣܓܪܝܗ ܟܗܢܐ ܫܒܥܐ ܝܘܡܝܢ 27  ܘܢܚܙܐ ܟܗܢܐ ܒܝܘܡܐ ܫܒܝܥܝܐ ܐܢ ܗܠܟܬ ܒܗܩܝܬܐ ܒܡܫܟܐ ܢܛܡܐܝܗ ܟܗܢܐ ܡܛܠ ܕܡܚܘܬܐ ܗܝ ܕܓܪܒܐ 28  ܘܐܢ ܒܕܘܟܬܗ ܩܡܬ ܒܗܩܝܬܐ ܘܠܐ ܗܠܟܬ ܒܡܫܟܐ ܐܠܐ ܫܘܝܐ ܗܝ ܫܘܡܬܐ ܗܝ ܕܟܘܝܐ ܢܕܟܝܗ ܟܗܢܐ ܡܛܠ ܕܫܘܡܬܐ ܗܝ ܕܟܘܝܐ 29  ܘܓܒܪܐ ܐܘ ܐܢܬܬܐ ܐܢ ܬܗܘܐ ܒܗ ܡܚܘܬܐ ܒܪܫܗ ܗܘ ܒܕܩܢܗ 30  ܢܚܙܝܗ ܟܗܢܐ ܠܡܚܘܬܐ ܐܢ ܚܙܘܗ ܥܡܝܩ ܡܢ ܡܫܟܐ ܘܐܢ ܐܝܬ ܒܗ ܣܥܪ ܫܡܫܐ ܩܛܝܢܐ ܢܛܡܐܝܗ ܟܗܢܐ ܡܛܠ ܕܡܚܘܬܐ ܗܝ ܕܓܪܒܐ ܕܪܫܐ ܐܘ ܕܕܩܢܐ 31  ܘܐܢ ܢܚܙܝܗ ܟܗܢܐ ܠܡܚܘܬܐ ܕܠܐ ܗܘܐ ܥܡܝܩ ܚܙܘܗ ܡܢ ܡܫܟܐ ܘܣܥܪܐ ܐܘܟܡܐ ܠܝܬ ܒܗ ܢܣܓܪܝܗ ܟܗܢܐ ܠܡܚܘܬܐ ܗܝ ܫܒܥܐ ܝܘܡܝܢ 32  ܘܢܚܙܝܗ ܟܗܢܐ ܠܡܚܘܬܐ ܗܝ ܒܝܘܡܐ ܕܫܒܥܐ ܐܢ ܠܐ ܗܠܟܬ ܡܚܘܬܐ ܘܐܢ ܠܐ ܗܘܐ ܒܗ ܣܥܪ ܫܡܫܐ ܘܚܙܘܗ ܕܡܚܘܬܐ ܠܐ ܗܘܐ ܥܡܝܩ ܡܢ ܡܫܟܐ 33  ܢܓܪܘܥ ܣܛܪܝܗ ܕܡܚܘܬܐ ܘܠܗ ܠܐ ܢܓܪܘܥ ܘܢܣܓܪܝܗ ܟܗܢܐ ܠܡܚܘܬܐ ܫܒܥܐ ܝܘܡܝܢ ܐܚܪܢܝܢ 34  ܘܢܚܙܝܗ ܟܗܢܐ ܠܡܚܘܬܐ ܒܝܘܡܐ ܕܫܒܥܐ ܐܢ ܠܐ ܗܠܟܬ ܡܚܘܬܐ ܒܡܫܟܐ ܘܚܙܘܗ ܠܐ ܗܘܐ ܥܡܝܩ ܡܢ ܡܫܟܐ ܢܕܟܝܗ ܟܗܢܐ ܘܢܚܠܠ ܡܐܢܘܗܝ ܘܢܬܕܟܐ 35  ܘܐܢ ܡܗܠܟܘ ܬܗܠܟ ܡܚܘܬܐ ܒܡܫܟܐ ܡܢ ܒܬܪ ܕܐܬܕܟܝ 36  ܢܚܙܐ ܟܗܢܐ ܐܢ ܗܠܟܬ ܡܚܘܬܐ ܒܡܫܟܐ ܠܐ ܢܫܐܠ ܟܗܢܐ ܥܠ ܣܥܪ ܫܡܫܐ ܡܛܠ ܕܛܡܐ ܗܘ 37  ܘܐܢ ܒܕܘܟܬܗ ܩܡܬ ܡܚܘܬܐ ܘܣܥܪܐ ܐܘܟܡܐ ܝܥܐ ܒܗ ܡܬܐܣܝܐ ܡܚܘܬܐ ܡܛܠ ܕܕܟܝܐ ܗܝ ܢܕܟܝܗ ܟܗܢܐ 38  ܘܓܒܪܐ ܐܘ ܐܢܬܬܐ ܐܢ ܬܗܘܐ ܒܡܫܟܐ ܕܒܣܪܗܘܢ ܒܗܩܝܬܐ ܕܡܒܗܩܐ ܘܚܘܪܐ 39  ܢܚܙܐ ܟܗܢܐ ܐܢ ܐܝܬ ܒܡܫܟܐ ܕܒܣܪܗܘܢ ܒܗܩܝܬܐ ܕܚܘܪܐ ܐܘ ܕܣܘܡܩܐ ܩܠܦܝܬܐ ܣܓܝܬ ܒܡܫܟܐ ܕܟܐ ܗܘ 40  ܘܓܒܪܐ ܐܢ ܢܬܪ ܣܥܪܗ ܘܢܩܪܚ ܕܟܐ ܗܘ 41  ܘܐܢ ܡܢ ܠܘܩܒܠ ܐܦܘܗܝ ܢܬܪ ܣܥܪܗ ܓܒܚܐ ܗܘ ܕܟܐ ܗܘ 42  ܘܐܢ ܬܗܘܐ ܒܩܪܚܘܬܗ ܐܘ ܒܓܒܚܘܬܗ ܡܚܘܬܐ ܕܚܘܪܐ ܐܘ ܕܣܘܡܩܐ ܓܪܒܐ ܗܘ ܣܓܝ ܒܩܪܚܘܬܗ ܐܘ ܒܓܒܚܘܬܗ 43  ܢܚܙܝܗ ܟܗܢܐ ܠܫܘܡܬܐ ܕܡܚܘܬܐ ܐܢ ܚܘܪܬ ܘܐܢ ܣܡܩܬ ܒܩܪܚܘܬܗ ܐܘ ܒܓܒܚܘܬܗ ܐܝܟ ܚܙܘܐ ܕܓܪܒܐ ܕܐܝܬ ܒܡܫܟܐ ܕܒܣܪܗ 44  ܓܪܒܐ ܗܘ ܓܒܪܐ ܗܘ ܘܛܡܐܐ ܗܘ ܢܛܡܐܝܘܗܝ ܟܗܢܐ ܡܛܠ ܕܡܚܘܬܐ ܒܪܫܗ ܗܝ 45  ܘܐܝܢܐ ܕܓܪܒ ܘܐܝܬ ܒܗ ܡܚܘܬܐ ܡܐܢܘܗܝ ܢܗܘܘܢ ܡܦܪܡܝܢ ܘܪܫܗ ܢܗܘܐ ܦܪܝܥ ܘܥܠ ܣܦܘܬܗ ܢܬܥܛܦ ܘܛܡܐܐ ܢܩܪܐ ܢܦܫܗ 46  ܟܠ ܝܘܡܬܐ ܕܐܝܬ ܒܗ ܡܚܘܬܐ ܢܗܘܐ ܛܡܐ ܡܛܠ ܕܛܡܐ ܗܘ ܒܠܚܘܕܘܗܝ ܢܬܒ ܘܠܒܪ ܡܢ ܡܫܪܝܬܐ ܢܗܘܐ ܡܘܬܒܗ 47  ܘܡܪܛܘܛܐ ܐܢ ܬܗܘܐ ܒܗ ܡܚܘܬܐ ܕܓܪܒܐ ܒܡܪܛܘܛܐ ܕܥܡܪܐ ܐܘ ܒܡܪܛܘܛܐ ܕܟܬܢܐ 48  ܐܘ ܒܫܬܝܐ ܐܘ ܒܟܪܟܐ ܕܟܬܢܐ ܐܘ ܕܥܡܪܐ ܐܘ ܒܡܫܟܐ ܐܘ ܒܟܠ ܥܒܕ ܕܡܫܟܐ 49  ܘܬܗܘܐ ܡܚܘܬܐ ܝܘܪܩܐ ܐܘ ܣܘܡܩܐ ܒܡܪܛܘܛܐ ܐܘ ܒܡܫܟܐ ܐܘ ܒܫܬܝܐ ܐܘ ܒܟܪܟܐ ܐܘ ܒܟܘܠ ܡܐܢܐ ܕܡܫܟܐ ܡܚܘܬܐ ܗܝ ܕܓܪܒܐ ܢܚܘܘܢܗ ܠܟܗܢܐ 50  ܘܢܚܙܝܗ ܟܗܢܐ ܠܡܚܘܬܐ ܘܢܣܓܪܝܗ ܟܗܢܐ ܠܡܚܘܬܐ ܫܒܥܐ ܝܘܡܝܢ 51  ܘܢܚܙܝܗ ܟܗܢܐ ܠܡܚܘܬܐ ܒܝܘܡܐ ܕܫܒܥܐ ܐܢ ܗܠܟܬ ܡܚܘܬܐ ܒܡܪܛܘܛܐ ܐܘ ܒܫܬܝܐ ܐܘ ܒܟܪܟܐ ܐܘ ܒܡܫܟܐ ܐܘ ܒܟܠ ܡܫܟܐ ܕܡܬܥܒܕ ܠܥܒܕܐ ܡܚܘܬܐ ܗܝ ܕܓܪܒܐ ܡܪܝܪܐ ܛܡܐ ܗܘ 52  ܢܘܩܕܝܘܗܝ ܠܡܪܛܘܛܐ ܐܘ ܠܫܬܝܐ ܐܘ ܠܟܪܟܐ ܕܥܡܪܐ ܐܘ ܕܟܬܢܐ ܐܘ ܠܟܠ ܡܐܢܐ ܕܡܫܟܐ ܕܬܗܘܐ ܒܗ ܡܚܘܬܐ ܒܢܘܪܐ ܢܘܩܕܝܘܗܝ ܡܛܠ ܕܓܪܒܐ ܗܘ ܡܪܝܪܐ 53  ܘܐܢ ܢܚܙܐ ܟܗܢܐ ܕܠܐ ܗܠܟܬ ܡܚܘܬܐ ܒܡܪܛܘܛܐ ܐܘ ܒܫܬܝܐ ܐܘ ܒܟܪܟܐ ܐܘ ܒܟܠ ܡܐܢ ܕܡܫܟܐ 54  ܢܦܩܘܕ ܟܗܢܐ ܘܢܚܠܠܘܢ ܡܕܡ ܕܐܝܬ ܒܗ ܡܚܘܬܐ ܘܢܣܓܪܝܗ ܟܗܢܐ ܫܒܥܐ ܝܘܡܝܢ ܐܚܪܢܝܢ 55  ܘܢܚܙܝܗ ܟܗܢܐ ܠܡܚܘܬܐ ܡܢ ܒܬܪ ܕܚܠܠܘܗ ܠܡܚܘܬܐ ܐܠܐ ܐܬܚܠܦ ܚܙܘܗ ܕܡܚܘܬܐ ܘܡܚܘܬܐ ܠܐ ܐܬܚܠܦܬ ܘܠܐ ܗܠܟܬ ܛܡܐ ܗܘ ܐܘܩܕܘܗܝ ܒܢܘܪܐ ܡܚܘܬܐ ܗܝ ܒܚܕܬܘܬܗ ܐܘ ܒܒܠܝܘܬܗ 56  ܘܐܢ ܢܚܙܐ ܟܗܢܐ ܕܫܘܝܐ ܗܝ ܡܚܘܬܐ ܡܢ ܒܬܪ ܕܐܬܚܠܠ ܢܩܘܕ ܢܫܩܠܝܗ ܡܢ ܡܪܛܘܛܐ ܐܘ ܡܢ ܡܫܟܐ ܐܘ ܡܢ ܫܬܝܐ ܐܘ ܡܢ ܟܪܟܐ 57  ܘܐܢ ܬܘܒ ܬܬܚܙܐ ܒܡܪܛܘܛܐ ܐܘ ܒܫܬܝܐ ܐܘ ܒܟܪܟܐ ܐܘ ܒܟܠ ܡܐܢ ܕܡܫܟܐ ܢܘܩܕܘܢܗ ܒܢܘܪܐ ܡܛܠ ܕܣܓܝܬ ܒܗ ܡܚܘܬܐ 58  ܘܡܪܛܘܛܐ ܐܘ ܫܬܝܐ ܐܘ ܟܪܟܐ ܐܘ ܟܠ ܡܐܢܐ ܕܡܫܟܐ ܕܡܬܚܠܠ ܘܦܪܩܐ ܡܢܗܘܢ ܡܚܘܬܐ ܢܬܚܠܠ ܬܪܬܝܢ ܙܒܢܝܢ ܘܢܬܕܟܐ 59  ܗܢܐ ܗܘ ܢܡܘܣܐ ܕܡܚܘܬܐ ܕܓܪܒܐ ܕܡܪܛܘܛܐ ܕܥܡܪܐ ܐܘ ܕܟܬܢܐ ܐܘ ܕܫܬܝܐ ܐܘ ܕܟܪܟܐ ܐܘ ܕܟܠ ܡܐܢܐ ܕܡܫܟܐ ܕܢܕܟܝܘܗܝ ܐܘ ܕܢܛܡܐܝܘܗܝ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܗܢܐ ܢܗܘܐ ܢܡܘܣܐ ܕܓܪܒܐ ܒܝܘܡܐ ܕܡܬܕܟܐ ܢܝܬܘܢܗ ܠܘܬ ܟܗܢܐ 3  ܘܢܦܘܩ ܟܗܢܐ ܠܒܪ ܡܢ ܡܫܪܝܬܐ ܘܢܚܙܐ ܟܗܢܐ ܐܢ ܐܬܐܣܝܬ ܡܚܘܬܐ ܕܓܪܒܐ ܡܢ ܓܒܪܐ 4  ܢܦܩܘܕ ܟܗܢܐ ܘܢܝܬܘܢ ܠܗܘ ܕܡܬܕܟܐ ܬܪܬܝܢ ܨܦܪܝܢ ܚܝܬܐ ܕܟܝܬܐ ܘܩܝܣܐ ܕܐܪܙܐ ܘܨܘܒܥܐ ܕܙܚܘܪܝܬܐ ܘܙܘܦܐ 5  ܘܢܦܩܘܕ ܟܗܢܐ ܘܢܟܣܘܢ ܨܦܪܐ ܚܕܐ ܒܡܐܢܐ ܕܦܚܪܐ ܥܠ ܡܒܘܥܐ ܕܡܝܐ 6  ܘܢܣܒ ܠܨܦܪܐ ܗܝ ܚܝܬܐ ܐܚܪܬܐ ܘܩܝܣܐ ܕܐܪܙܐ ܘܨܘܒܥܐ ܕܙܚܘܪܝܬܐ ܘܙܘܦܐ ܘܢܨܒܘܥ ܐܢܘܢ ܠܗܘܢ ܘܠܨܦܪܐ ܚܝܬܐ ܒܕܡܐ ܕܨܦܪܐ ܕܐܬܢܟܣܬ ܥܠ ܡܝܐ ܕܡܒܘܥܐ 7  ܘܢܪܘܣ ܥܠ ܗܘ ܕܡܬܕܟܐ ܡܢ ܓܪܒܐ ܫܒܥ ܙܒܢܝܢ ܘܢܬܕܟܐ ܘܢܦܪܚܝܗ ܠܨܦܪܐ ܚܝܬܐ ܠܐܦܝ ܚܩܠܐ 8  ܘܢܚܠܠ ܡܐܢܘܗܝ ܗܘ ܕܡܬܕܟܐ ܘܢܓܪܘܥ ܟܠܗ ܣܥܪܗ ܘܢܣܚܐ ܒܡܝܐ ܘܢܬܕܟܐ ܘܡܢ ܒܬܪܟܢ ܢܥܘܠ ܠܡܫܪܝܬܐ ܘܢܬܒ ܠܒܪ ܡܢ ܡܫܟܢܗ ܫܒܥܐ ܝܘܡܝܢ 9  ܘܒܝܘܡܐ ܕܫܒܥܐ ܢܓܪܘܥ ܟܠܗ ܣܥܪܗ ܪܫܗ ܘܕܩܢܗ ܘܓܒܝܢܘܗܝ ܘܟܠܗ ܣܥܪܗ ܢܓܪܘܥ ܘܢܚܠܠ ܡܐܢܘܗܝ ܘܢܣܚܐ ܒܣܪܗ ܒܡܝܐ ܘܢܬܕܟܐ 10  ܘܒܝܘܡܐ ܕܬܡܢܝܐ ܢܣܒ ܬܪܝܢ ܐܡܪܝܢ ܕܠܝܬ ܒܗܘܢ ܡܘܡܐ ܘܦܪܬܐ ܚܕܐ ܒܪܬ ܫܢܬܐ ܕܠܝܬ ܒܗ ܡܘܡܐ ܘܬܠܬܐ ܥܣܪܘܢܝܢ ܢܫܝܦܐ ܣܡܝܕܐ ܕܦܝܠ ܒܡܫܚܐ ܘܡܢܩܝܬܐ ܕܡܫܚܐ 11  ܘܢܩܝܡܘܗܝ ܟܗܢܐ ܕܡܕܟܐ ܠܗܘ ܓܒܪܐ ܕܡܬܕܟܐ ܘܠܗܘܢ ܠܗܠܝܢ ܩܕܡ ܡܪܝܐ ܒܬܪܥܐ ܕܡܫܟܢ ܙܒܢܐ 

13  ܕܢܟܣ ܚܛܗܐ ܘܝܩܕܐ ܫܠܡܐ ܒܐܬܪܐ ܩܕܝܫܐ ܡܛܠ ܕܗܘ ܕܚܠܦ ܚܛܗܐ ܩܘܪܒܢܐ ܗܘ ܕܟܗܢܐ ܘܩܕܘܫ ܩܘܕܫܝܢ ܗܘ 14  ܘܢܣܒ ܟܗܢܐ ܡܢ ܕܡܐ ܕܚܛܗܐ ܘܢܪܘܣ ܟܗܢܐ ܥܠ ܛܪܦܐ ܕܐܕܢܗ ܕܝܡܝܢܐ ܕܗܘ ܕܡܬܕܟܐ ܘܥܠ ܟܪܬܐ ܕܐܝܕܗ ܕܝܡܝܢܐ ܘܥܠ ܟܪܬܐ ܕܪܓܠܗ ܕܝܡܝܢܐ 15  ܘܢܣܒ ܟܗܢܐ ܡܢܩܝܬܐ ܚܕܐ ܕܡܫܚܐ ܘܢܣܘܟ ܥܠ ܐܝܕܗ ܕܣܡܠܐ ܕܟܗܢܐ 16  ܘܢܨܒܘܥ ܟܗܢܐ ܨܒܥܗ ܕܝܡܝܢܐ ܡܢ ܡܫܚܐ ܕܒܐܝܕܗ ܕܣܡܠܐ ܘܢܪܘܣ ܟܗܢܐ ܡܢ ܡܫܚܐ ܒܨܒܥܗ ܫܒܥ ܙܒܢܝܢ ܩܕܡ ܡܪܝܐ 17  ܘܡܕܡ ܕܝܬܪ ܡܢ ܡܫܚܐ ܕܒܐܝܕܗ ܕܟܗܢܐ ܢܪܘܣ ܟܗܢܐ ܥܠ ܛܪܦܐ ܕܐܕܢܗ ܕܝܡܝܢܐ ܕܗܘ ܕܡܬܕܟܐ ܘܥܠ ܟܪܬܐ ܕܐܝܕܗ ܕܝܡܝܢܐ ܘܥܠ ܟܪܬܐ ܕܪܓܠܗ ܕܝܡܝܢܐ ܥܠ ܕܘܟܬ ܕܡܐ ܕܚܛܗܐ 18  ܘܡܕܡ ܕܡܫܬܚܪ ܡܢ ܡܫܚܐ ܕܒܐܝܕܗ ܕܟܗܢܐ ܢܪܡܐ ܒܪܫܗ ܕܗܘ ܕܡܬܕܟܐ ܘܢܚܣܐ ܥܠܘܗܝ ܟܗܢܐ ܩܕܡ ܡܪܝܐ 19  ܘܢܩܪܒ ܟܗܢܐ ܩܘܪܒܢܐ ܕܚܠܦ ܚܛܗܐ ܘܢܚܣܐ ܥܠܘܗܝ ܕܗܘ ܕܡܬܕܟܐ ܡܢ ܛܡܐܘܬܗ ܘܒܬܪܟܝܢ ܢܟܣܝܘܗܝ ܠܝܩܕܐ ܫܠܡܐ 20  ܘܢܣܩ ܟܗܢܐ ܝܩܕܐ ܫܠܡܐ ܘܣܡܝܕܐ ܥܠ ܡܕܒܚܐ ܘܢܚܣܐ ܥܠܘܗܝ ܟܗܢܐ ܘܢܬܕܟܐ 21  ܘܐܢ ܡܣܟܝܢ ܗܘ ܘܠܐ ܣܦܩܐ ܒܐܝܕܘܗܝ ܢܣܒ ܐܡܪܐ ܚܕ ܚܠܦ ܚܛܗܐ ܠܦܘܪܫܢܐ ܕܢܬܚܣܐ ܥܠܘܗܝ ܘܚܕ ܡܢ ܥܣܪܐ ܠܣܐܬܐ ܢܫܝܦܐ ܕܦܝܠ ܒܡܫܚܐ ܠܩܘܪܒܢܐ ܘܡܢܩܝܬܐ ܚܕܐ ܕܡܫܚܐ 22  ܘܬܪܝܢ ܫܘܦܢܝܢܝܢ ܐܘ ܬܪܝܢ ܒܢܝ ܝܘܢܐ ܡܕܡ ܕܣܦܩܐ ܒܐܝܕܘܗܝ ܘܢܗܘܐ ܚܕ ܚܠܦ ܚܛܗܐ ܘܚܕ ܠܥܠܬܐ 23  ܘܢܝܬܐ ܐܢܘܢ ܠܝܘܡܐ ܕܬܡܢܝܐ ܠܘܬ ܟܗܢܐ ܕܢܕܟܝܘܗܝ ܠܬܪܥܐ ܕܡܫܟܢ ܙܒܢܐ 

****

26  ܒܐܝܕܗ ܕܣܡܠܐ ܕܟܗܢܐ 27  ܘܢܪܘܣ ܟܗܢܐ ܒܨܒܥܗ ܕܝܡܝܢܐ ܡܢ ܡܫܚܐ ܕܒܐܝܕܗ ܕܣܡܠܐ ܫܒܥ ܙܒܢܝܢ ܩܕܡ ܡܪܝܐ 28  ܘܢܪܘܣ ܟܗܢܐ ܡܢ ܡܫܚܐ ܕܒܐܝܕܗ ܥܠ ܛܪܦܐ ܕܐܕܢܗ ܕܝܡܝܢܐ ܕܗܘ ܕܡܬܕܟܐ ܘܥܠ ܟܪܬܐ ܕܐܝܕܗ ܕܝܡܝܢܐ ܘܥܠ ܟܪܬܐ ܕܪܓܠܗ ܕܝܡܝܢܐ ܒܕܘܟܬ ܕܡܐ ܕܚܛܗܐ 29  ܘܡܕܡ ܕܡܫܬܚܪ ܡܢ ܡܫܚܐ ܕܒܐܝܕܗ ܕܟܗܢܐ ܢܪܘܣ ܥܠ ܪܫܗ ܕܗܘ ܕܡܬܕܟܐ ܘܢܚܣܐ ܥܠܘܗܝ ܩܕܡ ܡܪܝܐ 30  ܘܢܩܪܒ ܡܢ ܫܘܦܢܝܢܐ ܐܘ ܡܢ ܒܢܝ ܝܘܢܐ ܡܢ ܡܕܡ ܕܣܦܩܐ ܒܐܝܕܘܗܝ 31  ܘܢܗܘܐ ܚܕ ܚܠܦ ܚܛܗܐ ܘܚܕ ܠܥܠܬܐ ܥܠ ܣܡܝܕܐ ܘܢܚܣܐ ܟܗܢܐ ܩܕܡ ܡܪܝܐ ܥܠ ܗܘ ܕܡܬܕܟܐ 32  ܗܢܘ ܢܡܘܣܐ ܕܡܢ ܕܐܝܬ ܒܗ ܡܚܘܬܐ ܕܓܪܒܐ ܘܠܐ ܣܦܩܐ ܒܐܝܕܘܗܝ ܕܢܬܕܟܐ 33  ܘܡܠܠ ܡܪܝܐ ܥܡ ܡܘܫܐ ܘܥܡ ܐܗܪܘܢ ܘܐܡܪ ܠܗܘܢ 34  ܟܕ ܬܥܠܘܢ ܠܐܪܥܐ ܕܟܢܥܢ ܕܝܗܒ ܐܢܐ ܠܟܘܢ ܝܘܪܬܢܐ ܘܐܬܠ ܡܚܘܬܐ ܕܓܪܒܐ ܒܝܬ ܐܪܥ ܝܪܬܘܬܟܘܢ 35  ܢܐܬܐ ܡܪܗ ܕܒܝܬܐ ܘܢܚܘܐ ܠܟܗܢܐ ܘܢܐܡܪ ܠܗ ܐܝܟ ܡܚܘܬܐ ܕܓܪܒܐ ܐܬܚܙܝܬ ܠܝ ܒܒܝܬܐ 36  ܢܦܩܘܕ ܟܗܢܐ ܘܢܣܦܩܘܢܗ ܠܒܝܬܐ ܥܕܠܐ ܢܥܘܠ ܢܚܙܝܗ ܟܗܢܐ ܠܡܚܘܬܐ ܕܠܐ ܢܬܛܡܐ ܟܠ ܕܐܝܬ ܒܒܝܬܐ ܘܒܬܪܟܝܢ ܢܥܘܠ ܟܗܢܐ 37  ܘܢܚܙܝܗ ܠܡܚܘܬܐ ܘܗܐ ܡܚܘܬܐ ܒܐܣܬܐ ܕܒܝܬܐ ܩܠܦܐ ܕܝܘܪܩܢ ܐܘ ܕܣܘܡܩܢ ܘܚܙܘܗܝܢ 

ܥܡܝܩ ܡܢ ܐܣܬܐ 38  ܢܦܘܩ ܠܗ ܟܗܢܐ ܡܢ ܒܝܬܐ ܘܢܩܘܡ ܒܬܪܥܗ ܘܢܣܓܪܝܘܗܝ ܠܒܝܬܐ ܗܘ ܫܒܥܐ ܝܘܡܝܢ 39  ܘܢܗܦܘܟ ܟܗܢܐ ܒܝܘܡܐ ܕܫܒܥܐ ܘܢܚܙܐ ܐܢ ܗܠܟܬ ܡܚܘܬܐ ܒܐܣܬܐ ܕܒܝܬܐ 40  ܢܦܩܘܕ ܟܗܢܐ ܘܢܫܡܛܘܢ ܐܢܝܢ ܠܟܐܦܐ ܕܐܝܬ ܒܗܝܢ ܡܚܘܬܐ ܕܓܪܒܐ ܘܢܪܡܘܢ ܐܢܝܢ ܠܒܪ ܡܢ ܩܪܝܬܐ ܒܐܬܪܐ ܛܡܐܐ 41  ܘܒܝܬܐ ܗܘ ܢܩܠܦܘܢܗ ܡܢ ܠܓܘ ܟܕ ܚܕܪ ܘܢܫܕܘܢ ܥܦܪܐ ܕܩܠܦܘ ܠܒܪ ܡܢ ܩܪܝܬܐ ܒܐܬܪܐ ܛܡܐܐ 42  ܘܢܣܒܘܢ ܟܐܦܐ ܐܚܪܢܝܬܐ ܘܢܥܠܘܢ ܚܠܦ ܟܐܦܐ ܘܥܦܪܐ ܐܚܪܢܐ ܢܣܒܘܢ ܘܢܛܪܘܢܗ ܠܒܝܬܐ 43  ܘܐܢ ܬܗܠܟ ܡܚܘܬܐ ܘܬܣܓܐ ܒܒܝܬܐ ܡܢ ܒܬܪ ܕܐܬܢܣܒ ܟܐܦܐ ܘܡܢ ܒܬܪ ܕܐܬܩܠܦ ܒܝܬܐ ܘܐܬܛܪܝ 44  ܢܥܘܠ ܟܗܢܐ ܘܢܚܙܐ ܐܢ ܗܠܟܬ ܡܚܘܬܐ ܒܒܝܬܐ ܓܪܒܐ ܗܘ ܡܪܝܪܐ ܐܝܬ ܒܗ ܒܒܝܬܐ ܛܡܐܐ ܗܘ 45  ܢܥܩܪܘܢܗ ܠܒܝܬܐ ܠܟܐܦܘܗܝ ܘܠܩܝܣܘܗܝ ܘܠܟܠܗ ܥܦܪܗ ܘܢܦܩܘܢܗ ܠܒܪ ܡܢ ܩܪܝܬܐ ܠܐܬܪܐ ܛܡܐܐ ܘܢܘܩܕܘܢܗ ܒܢܘܪܐ 46  ܘܡܢ ܕܥܐܠ ܠܓܘܗ ܕܒܝܬܐ ܟܠ ܝܘܡܬܐ ܕܣܓܝܪ ܢܗܘܐ ܛܡܐ ܥܕܡܐ ܠܪܡܫܐ 47  ܘܡܢ ܕܕܡܟ ܒܓܘܗ ܕܒܝܬܐ ܢܚܠܠ ܡܐܢܘܗܝ ܘܡܢ ܕܐܟܠ ܒܓܘܗ ܕܒܝܬܐ ܢܚܠܠ ܡܐܢܘܗܝ 48  ܘܐܢ ܢܥܘܠ ܟܗܢܐ ܘܢܚܙܐ ܕܠܐ ܗܠܟܬ ܡܚܘܬܐ ܒܒܝܬܐ ܡܢ ܒܬܪ ܕܛܪܐܘܗܝ ܠܒܝܬܐ ܢܕܟܝܘܗܝ ܟܗܢܐ ܠܒܝܬܐ ܗܘ ܡܛܠ ܕܐܬܐܣܝܬ ܠܗ ܡܚܘܬܐ 49  ܘܢܣܒ ܠܡܕܟܝܘܬܗ ܠܒܝܬܐ ܬܪܬܝܢ ܨܦܪܝܢ ܚܝܬܐ ܕܟܝܬܐ ܘܩܝܣܐ ܕܐܪܙܐ ܘܙܘܦܐ ܘܨܘܒܥܐ ܕܙܚܘܪܝܬܐ ܘܢܦܩܘܕ ܟܗܢܐ 50  ܘܢܟܣܘܢ ܨܦܪܐ ܚܕܐ ܒܡܐܢܐ ܕܦܚܪܐ ܥܠ ܡܒܘܥܐ ܕܡܝܐ 51  ܘܢܣܒ ܠܨܦܪܐ ܗܝ ܚܝܬܐ ܐܚܪܬܐ ܘܠܩܝܣܐ ܕܐܪܙܐ ܘܙܘܦܐ ܘܨܘܒܥܐ ܕܙܚܘܪܝܬܐ ܘܢܨܒܘܥ ܐܢܘܢ ܠܗܠܝܢ ܒܕܡܐ ܕܨܦܪܐ ܗܝ ܕܢܟܝܣܐ ܘܒܡܝܐ ܚܝܐ ܘܢܪܘܣ ܥܠ ܒܝܬܐ ܗܘ ܫܒܥ ܙܒܢܝܢ 52  ܘܢܕܟܝܘܗܝ ܠܒܝܬܐ ܒܕܡܐ ܕܨܦܪܐ ܘܒܡܝܐ ܚܝܐ ܘܒܨܦܪܐ ܚܝܬܐ ܘܒܩܝܣܐ ܕܐܪܙܐ ܘܒܙܘܦܐ ܘܒܨܘܒܥܐ ܕܙܚܘܪܝܬܐ 53  ܘܢܦܪܚܝܗ ܠܨܦܪܐ ܚܝܬܐ ܠܒܪ ܡܢ ܩܪܝܬܐ ܠܐܦܝ ܚܩܠܐ ܘܢܚܣܐ ܥܠ ܒܝܬܐ ܘܢܬܕܟܐ 54  ܗܢܐ ܢܡܘܣܐ ܢܗܘܐ ܠܟܠ ܡܚܘܢ ܕܓܪܒܐ ܘܠܡܚܘܬܐ 55  ܕܓܪܒܐ ܕܡܪܛܘܛܐ ܘܕܒܝܬܐ 56  ܘܠܫܘܡܬܐ ܘܠܩܠܦܝܬܐ ܘܠܒܗܩܝܬܐ 57  ܘܠܡܦܪܫ ܒܝܬ ܛܡܐܐ ܠܕܟܝܐ ܗܢܐ ܢܡܘܣܐ ܕܓܪܒܐ 

1  ܘܡܠܠ ܡܪܝܐ ܥܡ ܡܘܫܐ ܘܥܡ ܐܗܪܘܢ ܘܐܡܪ ܠܗܘܢ 2  ܡܠܠܘ ܥܡ ܒܢܝ ܐܝܣܪܐܝܠ ܘܐܡܪܘ ܠܗܘܢ ܓܒܪ ܟܕ ܢܗܘܐ ܕܐܒ ܡܢ ܒܣܪܗ ܕܘܒܗ ܛܡܐ ܗܘ 3  ܘܗܕܐ ܬܗܘܐ ܛܡܐܘܬܐ ܕܕܘܒܗ ܪܕܐ ܒܣܪܗ ܥܡ ܕܘܒܗ ܐܘ ܚܬܝܡ ܒܣܪܗ ܡܢ ܕܘܒܗ ܛܡܐܘܬܗ ܗܝ 4  ܘܟܠ ܡܫܟܒܐ ܕܕܡܟ ܥܠܘܗܝ ܕܝܒܐ ܢܗܘܐ ܛܡܐ ܘܟܠ ܡܐܢܐ ܕܝܬܒ ܥܠܘܗܝ ܢܗܘܐ ܛܡܐ 5  ܘܓܒܪܐ ܕܢܩܪܘܒ ܠܡܫܟܒܗ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 6  ܘܡܢ ܕܝܬܒ ܥܠ ܡܐܢܐ ܕܝܬܒ ܥܠܘܗܝ ܕܝܒܐ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 7  ܘܡܢ ܕܢܩܪܘܒ ܠܒܣܪܗ ܕܕܝܒܐ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 8  ܘܐܢ ܢܪܘܩ ܗܘ ܡܢ ܕܕܐܒ ܥܠ ܡܢ ܕܕܟܐ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 9  ܘܟܠ ܡܕܡ ܕܪܟܒ ܥܠܘܗܝ ܗܘ ܡܢ ܕܕܐܒ ܢܗܘܐ ܛܡܐ 10  ܘܟܠ ܕܢܩܪܘܒ ܠܟܠܡܕܡ ܕܐܝܬ ܬܚܘܬܘܗܝ ܢܗܘܐ ܛܡܐ ܥܕܡܐ ܠܪܡܫܐ ܘܡܢ ܕܢܫܩܘܠ ܐܢܘܢ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 11  ܘܟܠ ܕܢܩܪܘܒ ܠܗܘ ܐܝܢܐ ܕܕܐܒ ܡܐ ܕܠܐ ܐܫܝܓ ܐܝܕܘܗܝ ܒܡܝܐ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 12  ܘܡܐܢܐ ܕܦܚܪܐ ܕܩܪܒ ܠܗ ܐܝܢܐ ܕܕܐܒ ܢܬܬܒܪ ܘܟܠ ܡܐܢܐ ܕܩܝܣܐ ܐܘ ܕܢܚܫܐ ܢܬܬܫܝܓ ܒܡܝܐ 13  ܘܐܢ ܢܬܕܟܐ ܐܝܢܐ ܕܕܐܒ ܡܢ ܕܘܒܗ ܢܡܢܐ ܠܗ ܫܒܥܐ ܝܘܡܝܢ ܘܢܬܕܟܐ ܘܢܚܠܠ ܡܐܢܘܗܝ ܘܢܣܚܐ ܒܣܪܗ ܒܡܝܐ ܚܝܐ ܘܢܬܕܟܐ 14  ܘܠܝܘܡܐ ܕܬܡܢܝܐ ܢܣܒ ܠܗ ܬܪܝܢ ܫܘܦܢܝܢܝܢ ܐܘ ܬܪܝܢ ܒܢܝ ܝܘܢܐ ܘܢܝܬܐ ܐܢܘܢ ܩܕܡ ܡܪܝܐ ܠܬܪܥܐ ܕܡܫܟܢ ܙܒܢܐ 15  ܠܕܒܚܐ ܫܠܡܐ ܘܢܚܣܐ ܥܠܘܗܝ ܟܗܢܐ ܡܢ ܕܘܒܗ ܩܕܡ ܡܪܝܐ 16  ܘܓܒܪܐ ܐܢ ܢܦܘܩ ܡܢܗ ܙܪܥܐ ܕܡܕܡܟܐ ܢܣܚܐ ܒܡܝܐ ܟܠܗ ܒܣܪܗ ܘܢܗܘܐ ܛܡܐ ܥܕܡܐ ܠܪܡܫܐ 17  ܘܟܠ ܡܪܛܘܛܐ ܐܘ ܡܫܟܒܐ ܕܢܦܠ ܥܠܘܗܝ ܙܪܥܐ ܕܡܕܡܟܐ ܢܬܚܠܠ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 18  ܘܐܢܬܬܐ ܕܢܕܡܟ ܠܘܬܗ ܓܒܪܐ ܡܕܡܟܐ ܕܙܪܥܐ ܢܣܚܘܢ ܒܡܝܐ ܘܢܗܘܘܢ ܛܡܐܝܢ ܥܕܡܐ ܠܪܡܫܐ 19  ܘܐܢܬܬܐ ܟܕ ܬܗܘܐ ܕܝܒܐ ܡܢ ܕܡܗ ܢܗܘܐ ܕܘܒܗ ܒܒܣܪܗ ܘܫܒܥܐ ܝܘܡܝܢ ܬܬܒ ܒܟܦܣܗ ܘܟܠ ܕܢܩܪܘܒ ܠܗ ܢܗܘܐ ܛܡܐ ܥܕܡܐ ܠܪܡܫܐ 20  ܘܟܠܡܕܡ ܕܬܕܡܟ ܥܠܘܗܝ ܒܟܦܣܗ ܢܗܘܐ ܛܡܐ ܘܟܠ ܡܕܡ ܕܬܬܒ ܥܠܘܗܝ ܢܗܘܐ ܛܡܐ 21  ܘܟܠ ܕܢܩܪܘܒ ܠܥܪܣܗ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 22  ܘܟܠ ܕܢܩܪܘܒ ܠܟܠ ܡܐܢ ܕܬܬܒ ܥܠܘܗܝ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 23  ܘܐܢ ܠܡܕܡܟܐ ܐܘ ܠܡܐܢܐ ܕܝܬܒܐ ܥܠܘܗܝ ܩܪܒ ܢܗܘܐ ܛܡܐ ܥܕܡܐ ܠܪܡܫܐ 24  ܘܐܢ ܢܕܡܟ ܠܘܬܗ ܓܒܪܐ ܘܢܦܠ ܡܢ ܟܦܣܗ ܥܠܘܗܝ ܢܗܘܐ ܛܡܐ ܫܒܥܐ ܝܘܡܝܢ ܘܟܠ ܡܕܡܟܐ ܕܕܡܟ ܥܠܘܗܝ ܢܗܘܐ ܛܡܐ 25  ܘܐܢܬܬܐ ܟܕ ܢܕܘܒ ܕܘܒܐ ܕܕܡܗ ܝܘܡܬܐ ܣܓܝܐܐ ܕܠܐ ܙܒܢܐ ܕܟܦܣܗ ܐܘ ܐܢ ܬܕܘܒ ܥܠ ܟܦܣܗ ܟܠ ܝܘܡܬܐ ܕܕܝܒܐ ܒܛܡܐܘܬܗ ܐܝܟ ܝܘܡܝ ܟܦܣܗ ܢܗܘܘܢ ܘܬܗܘܐ ܛܡܐܐ 26  ܘܟܘܠ ܡܕܡܟܐ ܕܬܕܡܟ ܥܠܘܗܝ ܟܠ ܝܘܡܝ ܕܘܒܗ ܐܝܟ ܡܕܡܟܐ ܕܟܦܣܗ ܢܗܘܐ ܠܗ ܘܟܘܠ ܡܐܢܐ ܕܬܬܒ ܥܠܘܗܝ ܢܗܘܐ ܛܡܐ ܐܝܟ ܛܡܐܘܬܐ ܕܟܦܣܗ 27  ܘܟܠ ܕܢܩܪܘܒ ܠܗܘܢ ܢܬܛܡܐ ܘܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ 28  ܘܐܢ ܕܟܝܬ ܡܢ ܕܘܒܗ ܬܡܢܐ ܠܗ ܫܒܥܐ ܝܘܡܝܢ ܘܒܬܪܟܝܢ ܬܬܕܟܐ 29  ܘܒܝܘܡܐ ܕܬܡܢܝܐ ܬܣܒ ܠܗ ܬܪܝܢ ܫܘܦܢܝܢܝܢ ܐܘ ܬܪܝܢ ܒܢܝ ܝܘܢܐ ܘܬܝܬܐ ܐܢܘܢ ܠܘܬ ܟܗܢܐ ܠܬܪܥܐ ܕܡܫܟܢ ܙܒܢܐ 30  ܕܛܡܐܘܬܗ ܩܕܡ ܡܪܝܐ 31  ܘܬܙܗܪܘܢ ܠܒܢܝ ܐܝܣܪܝܠ ܡܢ ܛܡܐܘܬܗܘܢ ܘܠܐ ܢܡܘܬܘܢ ܒܛܡܐܘܬܗܘܢ ܘܠܐ ܢܛܡܐܘܢ ܡܫܟܢܝ ܕܒܝܢܬܗܘܢ 32  ܗܢܐ ܢܡܘܣܐ ܠܡܢ ܕܕܐܒ ܘܠܡܢ ܕܢܦܘܩ ܡܢܗ ܙܪܥܐ ܕܡܕܡܟܐ ܕܢܬܛܡܐ ܒܗ 33  ܘܟܦܣܢܝܬܐ ܬܗܘܐ ܒܟܦܣܗ ܘܡܢ ܕܕܐܒ ܢܗܘܐ ܒܕܘܒܗ ܕܟܪܐ ܐܘ ܢܩܒܬܐ ܘܓܒܪܐ ܕܢܕܡܟ ܥܡ ܛܡܐܬܐ 

1  ܘܡܠܠ ܡܪܝܐ ܥܡ ܡܘܫܐ ܡܢ ܒܬܪ ܕܡܝܬܘ ܬܪܝܗܘܢ ܒܢܘܗܝ ܕܐܗܪܘܢ ܟܕ ܩܪܒܘ ܢܘܪܐ ܢܘܟܪܝܬܐ ܩܕܡ ܡܪܝܐ ܘܡܝܬܘ 2  ܘܐܡܪ ܡܪܝܐ ܠܡܘܫܐ ܡܠܠ ܥܡ ܐܗܪܘܢ ܐܚܘܟ ܕܠܐ ܢܗܘܐ ܥܐܠ ܒܟܠܙܒܢ ܠܩܘܕܫܐ ܠܓܘ ܡܢ ܐܦܝ ܬܪܥܐ ܕܩܕܡ ܚܘܣܝܐ ܕܩܒܘܬܐ ܕܠܐ ܢܡܘܬ ܡܛܠ ܕܒܥܢܢܐ ܡܬܚܙܐ ܐܢܐ ܥܠ ܚܘܣܝܐ 3  ܒܗܕܐ ܕܝܢ ܢܗܘܐ ܥܐܠ ܐܗܪܘܢ ܠܩܘܕܫܐ ܒܬܘܪܐ ܒܪ ܒܩܪܐ ܠܚܛܗܐ ܘܕܟܪܐ ܠܝܩܕܐ ܫܠܡܐ 4  ܘܟܘܬܝܢܐ ܕܒܘܨܐ ܕܩܘܕܫܐ ܢܠܒܫ ܘܡܐܢܐ ܕܒܘܨܐ ܢܗܘܘܢ ܥܠ ܒܣܪܗ ܘܒܗܡܝܢܐ ܕܒܘܨܐ ܢܬܚܙܩ ܘܡܨܢܦܬܐ ܕܒܘܨܐ ܢܣܝܡ ܒܪܫܗ ܡܛܠ ܕܠܒܘܫܐ ܐܢܘܢ ܕܩܘܕܫܐ ܘܢܣܚܐ ܒܡܝܐ ܒܣܪܗ ܘܢܠܒܫ ܐܢܘܢ 5  ܘܡܢ ܟܢܘܫܬܐ ܕܒܢܝ ܐܝܣܪܝܠ ܢܣܒ ܬܪܝܢ ܨܦܪܝܝܢ ܕܥܙܐ ܠܚܛܗܐ ܘܕܟܪܐ ܚܕ ܠܥܠܬܐ 6  ܘܢܩܪܒ ܥܠܘܗܝ ܐܗܪܘܢ ܬܘܪܐ ܕܚܛܗܐ ܕܝܠܗ ܘܢܚܣܐ ܥܠ ܢܦܫܗ ܘܥܠ ܒܝܬܗ 7  ܘܢܣܒ ܬܪܝܢ ܨܦܪܝܝܢ ܘܢܩܝܡ ܐܢܘܢ ܟܕ ܚܝܝܢ ܩܕܡ ܡܪܝܐ ܒܬܪܥܐ ܕܡܫܟܢ ܙܒܢܐ 

*****

1613  ܘܠܐ ܢܡܘܬ 

1614  ܘܢܣܒ ܡܢ ܕܡܐ ܕܬܘܪܐ ܘܢܪܘܣ ܒܨܒܥܗ ܠܐܦܝ ܚܘܣܝܐ ܡܢ ܡܕܢܚܝܗ ܘܩܕܡ ܚܘܣܝܐ ܢܪܘܣ ܫܒܥ ܙܒܢܝܢ ܡܢ ܕܡܐ ܒܨܒܥܗ 

15  ܘܢܟܘܣ ܨܦܪܝܐ ܕܚܛܗܐ ܕܥܡܐ ܘܢܥܠ ܕܡܗ ܠܓܘ ܡܢ ܐܦܝ ܬܪܥܐ ܘܢܥܒܕ ܠܕܡܗ ܐܝܟ ܕܥܒܕ ܠܕܡܐ ܕܬܘܪܐ ܘܢܪܣܝܘܗܝ ܥܠ ܚܘܣܝܐ ܘܩܕܡ ܚܘܣܝܐ 16  ܘܢܚܣܐ ܥܠ ܩܘܕܫܐ ܡܢ ܛܡܐܘܬܐ ܕܒܢܝ ܐܝܣܪܐܝܠ ܘܡܢ ܥܘܠܗܘܢ ܘܡܢ ܟܠܗܘܢ ܚܛܗܝܗܘܢ ܘܗܟܢܐ ܢܥܒܕ ܠܡܫܟܢ ܙܒܢܐ 

*****

18  ܕܩܕܡ ܡܪܝܐ ܘܢܚܣܐ ܥܠܘܗܝ ܘܢܣܒ ܡܢ ܕܡܐ ܕܬܘܪܐ ܘܡܢ ܕܡܐ ܕܨܦܪܝܐ ܘܢܪܘܣ ܥܠ ܩܪܢܬܗ ܕܡܕܒܚܐ ܟܕ ܚܕܪ 19  ܘܢܪܘܣ ܥܠܘܗܝ ܡܢ ܕܡܐ ܒܨܒܥܗ ܫܒܥ ܙܒܢܝܢ ܘܢܕܟܝܘܗܝ ܘܢܩܕܫܝܘܗܝ ܡܢ ܛܡܐܘܬܐ ܕܒܢܝ ܐܝܣܪܝܠ 20  ܘܡܐ ܕܫܠܡ ܠܡܚܣܝܘ ܥܠ ܩܘܕܫܐ ܘܥܠ ܡܫܟܢ ܙܒܢܐ 

*****

22  ܟܠܗ ܥܘܠܗܘܢ ܠܐܪܥܐ ܒܝܪܬܐ ܘܢܫܒܩܝܘܗܝ ܠܨܦܪܝܐ ܒܡܕܒܪܐ 

1623  ܘܢܥܘܠ ܐܗܪܘܢ ܠܡܫܟܢ ܙܒܢܐ 

1624  ܘܢܣܚܐ ܒܣܪܗ ܒܡܝܐ ܒܐܬܪܐ ܩܕܝܫܐ ܘܢܠܒܫ ܡܐܢܘܗܝ ܘܢܦܘܩ ܘܢܩܪܒ ܝܩܕܗ ܫܠܡܐ ܘܝܩܕܐ ܫܠܡܐ ܕܥܡܐ ܘܢܚܣܐ ܥܠ ܢܦܫܗ ܘܥܠ ܥܡܐ 

1625  ܘܬܪܒܐ ܕܚܛܗܐ ܢܣܩ ܠܡܕܒܚܐ 

1626  ܘܗܘ ܕܡܫܕܪ ܨܦܪܝܐ ܠܥܙܙܐܝܠ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܒܬܪܟܢ ܢܥܘܠ ܠܡܫܪܝܬܐ 

27  ܘܬܘܪܐ ܕܚܛܗܐ ܘܨܦܪܝܐ ܕܚܛܗܐ ܕܥܐܠ ܡܢ ܕܡܗܘܢ ܠܡܚܣܝܘ ܒܩܘܕܫܐ ܢܦܩܘܢ ܠܒܪ ܡܢ ܡܫܪܝܬܐ ܘܢܘܩܕܘܢ ܒܢܘܪܐ ܡܫܟܝܗܘܢ ܘܒܣܪܗܘܢ ܘܦܪܬܗܘܢ 28  ܘܡܢ ܕܡܘܩܕ ܠܗܘܢ ܢܚܠܠ ܡܐܢܘܗܝ ܘܢܣܚܐ ܒܣܪܗ ܒܡܝܐ ܘܗܝܕܝܢ ܢܥܘܠ ܠܡܫܪܝܬܐ 29  ܘܢܗܘܐ ܠܟܘܢ ܢܡܘܣܐ ܠܥܠܡ ܒܝܪܚܐ ܕܫܒܥܐ ܒܥܣܪܬܐ ܒܗ ܒܝܪܚܐ ܡܟܟܘ ܢܦܫܬܟܘܢ ܘܟܠ ܥܒܕ ܠܐ ܬܥܒܕܘܢ ܐܢܬܘܢ ܘܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܒܝܢܬܟܘܢ 30  ܡܛܠ ܕܒܝܘܡܐ ܗܢܐ ܢܬܚܣܐ ܥܠܝܟܘܢ ܕܬܬܕܟܘܢ ܡܢ ܟܠܗܘܢ ܚܛܗܝܟܘܢ ܩܕܡ ܡܪܝܐ ܬܬܕܟܘܢ 31  ܫܒܬܐ ܘܢܝܚܐ ܠܟܘܢ ܘܡܟܟܘ ܢܦܫܬܟܘܢ ܢܡܘܣܐ ܠܥܠܡ 32  ܘܢܚܣܐ ܟܗܢܐ ܕܡܬܡܫܚ ܘܕܡܫܡܠܐ ܐܝܕܘܗܝ ܠܡܫܡܫܘ ܒܬܪ ܐܒܘܗܝ ܘܢܠܒܫ ܠܒܘܫܐ ܕܒܘܨܐ ܘܡܐܢܐ ܕܩܘܕܫܐ 33  ܘܢܚܣܐ ܥܠ ܩܕܘܫ ܩܘܕܫܐ ܘܥܠ ܡܫܟܢ ܙܒܢܐ ܘܥܠ ܡܕܒܚܐ ܢܚܣܐ ܘܥܠ ܟܗܢܐ ܘܥܠ ܟܠܗ ܥܡܐ ܕܟܢܘܫܬܐ ܢܚܣܐ 34  ܘܢܗܘܐ ܠܟܘܢ ܗܢܐ ܢܡܘܣܐ ܠܥܠܡ ܕܢܬܚܣܐ ܥܠ ܒܢܝ ܐܝܣܪܝܠ ܡܢ ܟܠܗܘܢ ܚܛܗܝܗܘܢ ܚܕܐ ܒܫܢܬܐ ܘܥܒܕܘ ܐܝܟܢܐ ܕܦܩܕ ܡܪܝܐ ܠܡܘܫܐ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܡܠܠ ܥܡ ܐܗܪܘܢ ܘܥܡ ܒܢܘܗܝ ܘܥܡ ܟܠܗܘܢ ܒܢܝ ܐܝܣܪܝܠ ܘܐܡܪ ܠܗܘܢ ܗܢܘ ܦܬܓܡܐ ܕܦܩܕ ܡܪܝܐ ܠܡܐܡܪ 3  ܓܒܪ ܡܢ ܒܢܝ ܐܝܣܪܝܠ ܕܢܟܘܣ ܬܘܪܐ ܐܘ ܐܡܪܐ ܐܘ ܥܙܐ ܒܡܫܪܝܬܐ ܐܘ ܕܢܟܘܣ ܠܒܪ ܡܢ ܡܫܪܝܬܐ 4  ܘܠܬܪܥܐ ܕܡܫܟܢ ܙܒܢܐ 5  ܕܕܒܚܝܢ ܥܠ ܐܦܝ ܚܩܠܐ ܘܢܝܬܘܢ ܐܢܘܢ ܩܕܡ ܡܪܝܐ ܠܬܪܥܐ ܕܡܫܟܢ ܙܒܢܐ ܠܘܬ ܟܗܢܐ ܘܢܕܒܚܘܢ ܐܢܘܢ ܕܒܚܐ ܫܠܡܐ ܠܡܪܝܐ 6  ܘܢܪܘܣ ܟܗܢܐ ܕܡܐ ܥܠ ܡܕܒܚܗ ܕܡܪܝܐ ܒܬܪܥܐ ܕܡܫܟܢ ܙܒܢܐ ܠܡܪܝܐ 7  ܘܬܘܒ ܠܐ ܢܕܒܚܘܢ ܕܒܚܝܗܘܢ ܠܫܐܕܐ ܕܛܥܝܢ ܒܬܪܗܘܢ ܗܢܐ ܢܡܘܣܐ ܢܗܘܐ ܠܗܘܢ ܠܥܠܡ ܠܕܪܝܗܘܢ 8  ܘܐܡܪ ܠܗܘܢ ܓܒܪ ܡܢ ܒܝܬ ܐܝܣܪܝܠ ܘܡܢ ܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܒܝܢܬܟܘܢ ܕܢܣܩ ܝܩܕܐ ܫܠܡܐ ܐܘ ܕܒܚܐ 9  ܘܠܬܪܥܐ ܕܡܫܟܢ ܙܒܢܐ ܠܐ ܢܝܬܝܘܗܝ ܕܢܩܪܒܝܘܗܝ ܩܕܡ ܡܪܝܐ ܢܐܒܕ ܓܒܪܐ ܗܘ ܡܢ ܓܘ ܥܡܗ 10  ܘܓܒܪ ܓܒܪ ܡܢ ܐܝܣܪܝܠ ܘܡܢ ܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܒܐܝܣܪܐܝܠ ܕܢܐܟܘܠ ܕܡܐ ܐܬܠ ܪܘܓܙܝ ܒܢܦܫܐ ܕܐܟܠܐ ܕܡܐ ܘܐܘܒܕܝܗ ܡܢ ܓܘ ܥܡܗ 11  ܡܛܠ ܕܢܦܫܐ ܕܒܣܪܐ ܕܡܐ ܗܘ ܘܐܢܐ ܝܗܒܬܗ ܠܟܘܢ ܥܠ ܡܕܒܚܐ ܠܚܘܣܝܐ ܕܢܦܫܬܟܘܢ ܡܛܠ ܕܕܡܐ ܗܘ ܡܚܣܐ ܥܠ ܢܦܫܐ 12  ܡܛܠ ܗܢܐ ܐܡܪܬ ܠܒܢܝ ܐܝܣܪܝܠ ܟܠ ܢܦܫܐ ܡܢܟܘܢ ܠܐ ܬܐܟܘܠ ܕܡܐ ܘܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܥܡܟܘܢ ܠܐ ܢܐܟܠܘܢ ܕܡܐ 13  ܘܓܒܪ ܓܒܪ ܡܢ ܒܢܝ ܐܝܣܪܝܠ ܘܡܢ ܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܒܝܢܬܟܘܢ ܕܢܨܘܕ ܨܝܕܐ ܕܚܝܘܬܐ ܐܘ ܕܦܪܚܬܐ ܕܡܬܐܟܠܐ ܢܐܫܘܕ ܕܡܗ ܘܢܟܣܝܘܗܝ ܒܥܦܪܐ 14  ܡܛܠ ܕܢܦܫܐ ܕܟܠ ܒܣܪ ܕܡܐ ܗܘ ܘܐܡܪ ܠܒܢܝ ܐܝܣܪܝܠ ܕܡܐ ܕܟܠ ܒܣܪ ܠܐ ܬܐܟܠܘܢ ܡܛܠ ܕܢܦܫܐ ܕܟܠ ܒܣܪ ܕܡܐ ܗܘ ܘܟܠ ܡܢ ܕܐܟܠ ܠܗ ܢܐܒܕ 15  ܘܟܠ ܢܦܫܐ ܕܬܐܟܘܠ ܦܓܪܐ ܐܘ ܕܬܒܝܪ ܠܚܝܘܬܐ ܒܟܘܢ ܘܒܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܒܝܢܬܟܘܢ ܢܚܠܠ ܡܐܢܘܗܝ ܘܢܣܚܐ ܒܡܝܐ ܘܢܗܘܐ ܛܡܐ ܥܕܡܐ ܠܪܡܫܐ ܘܢܬܕܟܐ 16  ܘܐܢ ܠܐ ܢܚܠܠ ܡܐܢܘܗܝ ܘܒܣܪܗ ܠܐ ܢܣܚܐ ܢܩܒܠ ܚܛܗܗ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܐܢܐ ܡܪܝܐ ܐܠܗܟܘܢ 3  ܐܝܟ ܥܒܕܐ ܕܐܪܥܐ ܕܡܨܪܝܢ ܕܥܡܪܬܘܢ ܒܗ ܠܐ ܬܥܒܕܘܢ ܘܐܝܟ ܥܒܕܐ ܕܐܪܥܐ ܕܟܢܥܢ ܕܡܥܠ ܐܢܐ ܠܟܘܢ ܠܬܡܢ ܠܐ ܬܥܒܕܘܢ ܘܒܢܡܘܣܝܗܘܢ ܠܐ ܬܗܠܟܘܢ 4  ܐܠܐ ܥܒܕܘ ܕܝܢܝ ܘܛܪܘ ܦܘܩܕܢܝ ܘܗܠܟܘ ܒܗܘܢ ܐܢܐ ܡܪܝܐ ܐܠܗܟܘܢ 5  ܛܪܘ ܦܘܩܕܢܝ ܘܕܝܢܝ ܕܒܪܢܫܐ ܕܥܒܕ ܠܗܘܢ ܚܝܐ ܒܗܘܢ ܐܢܐ ܡܪܝܐ 6  ܓܒܪ ܥܠ ܟܠ ܩܪܝܒ ܒܣܪܗ ܠܐ ܬܬܩܪܒܘܢ ܠܡܓܠܝܘ ܦܘܪܣܝܐ ܐܢܐ ܡܪܝܐ 7  ܦܘܪܣܝܗ ܕܐܒܘܟ ܘܦܘܪܣܝܗ ܕܐܡܟ ܠܐ ܬܓܠܐ ܐܡܟ ܗܝ ܠܐ ܬܓܠܐ ܦܘܪܣܝܗ 8  ܦܘܪܣܝܗ ܕܐܢܬܬ ܐܒܘܟ ܠܐ ܬܓܠܐ ܦܘܪܣܝܗ ܗܘ ܓܝܪ ܕܐܒܘܟ 9  ܦܘܪܣܝܗ ܕܚܬܟ ܒܪܬ ܐܒܘܟ ܐܘ ܒܪܬ ܐܡܟ ܕܝܠܝܕܐ ܡܢ ܐܒܘܟ ܐܘ ܡܢ ܓܒܪ ܐܚܪܝܢ ܠܐ ܬܓܠܐ ܦܘܪܣܝܗ 10  ܦܘܪܣܝܗ ܕܒܪܬ ܒܪܟ ܐܘ ܕܒܪܬ ܒܪܬܟ ܠܐ ܬܓܠܐ ܦܘܪܣܝܗܝܢ ܡܛܠ ܕܦܘܪܣܝܟ ܗܘ 11  ܦܘܪܣܝܗ ܕܒܪܬ ܐܢܬܬ ܐܒܘܟ ܕܝܠܝܕܐ ܡܢ ܐܒܘܟ ܚܬܟ ܗܝ ܠܐ ܬܓܠܐ ܦܘܪܣܝܗ 12  ܦܘܪܣܝܐ ܕܚܬܗ ܕܐܒܘܟ ܠܐ ܬܓܠܐ ܩܪܝܒܬܗ ܗܝ ܓܝܪ ܕܐܒܘܟ 13  ܦܘܪܣܝܐ ܕܚܬܗ ܕܐܡܟ ܠܐ ܬܓܠܐ ܡܛܠ ܕܩܪܝܒܬܗ ܗܝ ܕܐܡܟ 14  ܦܘܪܣܝܗ ܕܐܢܬܬ ܕܕܟ ܠܐ ܬܓܠܐ ܘܠܐܢܬܬܗ ܠܐ ܬܬܩܪܒ ܡܛܠ ܕܐܢܬܬ ܕܕܟ ܗܝ ܠܐ ܬܓܠܐ ܦܘܪܣܝܗ 15  ܦܘܪܣܝܗ ܕܟܠܬܟ ܠܐ ܬܓܠܐ ܡܛܠ ܕܐܢܬܬ ܒܪܟ ܗܝ ܠܐ ܬܓܠܐ ܦܘܪܣܝܗ 16  ܦܘܪܣܝܗ ܕܐܢܬܬ ܐܚܘܟ ܠܐ ܬܓܠܐ ܦܘܪܣܝܗ ܗܘ ܓܝܪ ܕܐܚܘܟ 17  ܦܘܪܣܝܐ ܕܐܢܬܬܐ ܘܕܒܪܬܗ ܠܐ ܬܓܠܐ ܐܘ ܕܒܪܬ ܒܪܗ ܐܘ ܕܒܪܬ ܒܪܬܗ ܠܐ ܬܬܩܪܒ ܠܡܓܠܝܘ ܦܘܪܣܝܗܝܢ ܩܪܝܒܢ ܐܢܝܢ ܘܥܘܠܐ ܗܘ 18  ܘܐܢܬܬܐ ܥܠ ܚܬܗ ܠܐ ܬܣܒ ܘܬܥܝܩ ܠܗ ܘܬܓܠܐ ܦܘܪܣܝܗ ܥܠܝܗ ܒܚܝܝܗ 19  ܘܠܐܢܬܬܐ ܒܟܦܣܐ ܕܛܡܐܘܬܗ ܠܐ ܬܬܩܪܒ ܠܡܓܠܝܘ ܦܘܪܣܝܗ 20  ܘܒܐܢܬܬ ܚܒܪܟ ܠܐ ܬܪܡܐ ܙܪܥܐ ܕܡܕܡܟܟ ܘܬܬܛܡܐ ܒܗ 21  ܘܡܢ ܙܪܥܟ ܠܐ ܬܪܡܐ ܠܡܒܛܢܘ ܢܘܟܪܝܬܐ ܘܠܐ ܬܛܘܫ ܫܡܗ ܕܐܠܗܟ ܐܢܐ ܡܪܝܐ 22  ܘܥܡ ܕܟܪܐ ܠܐ ܬܕܡܟ ܡܕܡܟܐ ܕܐܢܬܬܐ ܡܛܘܠ ܕܛܡܐ ܗܘ 23  ܘܒܟܠ ܒܥܝܪܐ ܠܐ ܬܪܡܐ ܙܪܥܟ ܘܬܬܛܡܐ ܒܗ ܘܐܢܬܬܐ ܠܐ ܬܩܘܡ ܩܕܡ ܒܥܝܪܐ ܕܬܬܪܟܒ ܡܢܗ ܡܛܠ ܕܛܡܐܘܬܐ ܗܝ 24  ܠܐ ܬܬܛܡܐܘܢ ܒܗܠܝܢ ܟܠܗܝܢ ܡܛܠ ܕܒܗܠܝܢ ܟܠܗܝܢ ܐܬܛܡܐܘ ܥܡܡܐ ܕܫܕܐ ܐܢܐ ܡܢ ܩܕܡܝܟܘܢ 25  ܘܐܬܛܢܦܬ ܐܪܥܐ ܘܦܪܥܬ ܥܘܠܗ ܥܠܝܗ ܘܣܪܩܬ ܐܪܥܐ ܥܡܘܪܝܗ 26  ܛܪܘ ܩܝܡܝ ܘܕܝܢܝ ܘܠܐ ܬܥܒܕܘܢ ܚܕ ܡܢ ܗܠܝܢ ܟܠܗܘܢ ܚܛܗܐ ܠܐ ܐܢܬܘܢ ܘܠܐ ܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܒܝܢܬܟܘܢ 27  ܡܛܠ ܕܗܠܝܢ ܟܠܗܘܢ ܚܛܗܐ ܥܒܕܘ ܐܢܫܝ ܐܬܪܐ ܕܡܢ ܩܕܡܝܟܘܢ ܘܐܬܛܢܦܬ ܐܪܥܐ 28  ܠܐ ܬܛܡܐܘܢܗ ܠܐܪܥܐ ܕܠܐ ܬܣܪܩܟܘܢ ܐܝܟ ܕܣܪܩܬ ܠܥܡܐ ܕܡܢ ܩܕܡܝܟܘܢ 29  ܡܛܠ ܕܟܠ ܡܢ ܕܥܒܕ ܚܕ ܡܢ ܗܠܝܢ ܟܠܗܘܢ ܚܛܗܐ ܢܐܒܕܢ ܢܦܫܬܐ ܕܥܒܕܢ ܡܢ ܓܘ ܥܡܗܝܢ 30  ܛܪܘ ܢܛܘܪܬܝ ܘܠܐ ܬܥܒܕܘܢ ܡܢ ܢܡܘܣܐ ܕܚܛܗܐ ܕܥܒܕܘ ܕܩܕܡܝܟܘܢ ܘܠܐ ܬܬܛܡܐܘܢ ܒܗܘܢ ܐܢܐ ܡܪܝܐ ܐܠܗܟܘܢ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܡܠܠ ܥܡ ܟܠܗ ܟܢܘܫܬܐ ܕܒܢܝ ܐܝܣܪܝܠ ܘܐܡܪ ܠܗܘܢ ܗܘܘ ܩܕܝܫܝܢ ܡܛܠ ܕܩܕܝܫ ܐܢܐ ܐܢܐ ܡܪܝܐ ܐܠܗܟܘܢ 3  ܓܒܪ ܡܢ ܐܒܘܗܝ ܘܡܢ ܐܡܗ ܕܚܠܘ ܘܛܪܘ ܦܘܩܕܢܝ ܡܛܠ ܕܐܢܐ ܐܢܐ ܡܪܝܐ ܐܠܗܟܘܢ 4  ܠܐ ܬܬܦܢܘܢ ܒܬܪ ܫܐܕܐ ܘܐܠܗܐ ܕܢܣܟܬܐ ܠܐ ܬܥܒܕܘܢ ܠܟܘܢ ܐܢܐ ܡܪܝܐ ܐܠܗܟܘܢ 5  ܘܐܢ ܕܒܚܝܢ ܐܢܬܘܢ ܕܒܚܐ ܫܠܡܐ ܠܡܪܝܐ ܡܩܒܠܐ ܕܒܚܘ 6  ܘܒܝܘܡܐ ܕܡܬܕܒܚܝܢ ܢܬܐܟܠܘܢ ܘܠܝܘܡܐ ܐܚܪܢܐ ܢܬܐܟܠܘܢ ܘܡܕܡ ܕܝܬܪ ܠܝܘܡܐ ܕܬܠܬܐ ܒܢܘܪܐ ܢܐܩܕ ܘܠܐ ܢܬܐܟܠ 7  ܘܐܢ ܡܬܐܟܠܘ ܢܬܐܟܠ ܒܝܘܡܐ ܕܬܠܬܐ ܡܣܠܝ ܗܘ ܘܠܐ ܢܬܩܒܠ 8  ܘܡܢ ܕܐܟܠ ܡܢܗ ܚܛܗܐ ܢܩܒܠ ܡܛܠ ܕܩܘܕܫܗ ܕܡܪܝܐ ܛܘܫ ܘܬܐܒܕ ܢܦܫܐ ܗܝ ܡܢ ܥܡܗ 9  ܘܡܐ ܕܚܨܕܝܢ ܐܢܬܘܢ ܚܨܕܐ ܕܐܪܥܟܘܢ ܠܐ ܬܓܡܪܘܢ ܣܦܪܐ ܕܚܩܠܬܟܘܢ ܠܡܚܨܕ ܘܠܩܛܐ ܕܚܨܕܟܘܢ ܠܐ ܬܠܩܛܘܢ 10  ܘܟܪܡܝܟܘܢ ܠܐ ܬܒܥܪܘܢ ܘܢܬܪܐ ܕܙܝܬܝܟܘܢ ܠܐ ܬܠܩܛܘܢ ܐܠܐ ܫܒܘܩܘ ܐܢܘܢ ܠܡܣܟܢܐ ܘܠܐܝܠܝܢ ܕܡܬܦܢܝܢ ܠܘܬܝ ܡܛܠ ܕܐܢܐ ܐܢܐ ܡܪܝܐ ܐܠܗܟܘܢ 11  ܠܐ ܬܓܢܒܘܢ ܠܐ ܬܟܕܒܘܢ ܠܐ ܬܕܓܠܘܢ ܐܢܫ ܒܚܒܪܗ 12  ܠܐ ܬܐܡܘܢ ܒܫܡܝ ܒܟܕܒܘܬܐ ܘܬܛܘܫܘܢ ܫܡܗ ܕܐܠܗܟܘܢ ܐܢܐ ܡܪܝܐ 13  ܠܐ ܬܛܠܘܡ ܠܚܒܪܟ ܘܠܐ ܬܕܒܪܝܘܗܝ ܒܩܛܝܪܐ ܠܐ ܢܒܘܬ ܐܓܪܐ ܕܐܓܝܪܐ ܠܘܬܟ ܥܕܡܐ ܠܨܦܪܐ 14  ܠܐ ܬܨܚܐ ܠܚܪܫܐ ܘܩܕܡ ܥܘܝܪܐ ܠܐ ܬܣܝܡ ܬܘܩܠܬܐ ܐܠܐ ܕܚܠ ܡܢ ܐܠܗܟ ܐܢܐ ܡܪܝܐ 15  ܠܐ ܬܥܒܕܘܢ ܥܘܠܐ ܒܕܝܢܐ ܘܠܐ ܬܣܒ ܒܐܦܝ ܡܣܟܢܐ ܘܐܦ ܠܐ ܒܐܦܝ ܪܒܐ ܐܠܐ ܒܙܕܝܩܘܬܐ ܕܘܢ ܚܒܪܟ 16  ܠܐ ܬܐܟܘܠ ܩܪܨܐ ܕܥܡܟ ܘܠܐ ܬܩܘܡ ܥܠ ܕܡܐ ܕܚܒܪܟ ܡܛܠ ܕܐܢܐ ܐܢܐ ܡܪܝܐ 17  ܠܐ ܬܣܢܐ ܠܐܚܘܟ ܒܠܒܟ ܐܠܐ ܡܟܣܘ ܐܟܣܝܗܝ ܠܚܒܪܟ ܕܠܐ ܡܛܠܬܗ ܬܩܒܠ ܚܛܗܐ 18  ܠܐ ܬܛܪ ܒܥܠܕܒܒܘܬܐ ܠܒܢܝ ܥܡܟ ܐܠܐ ܪܚܡ ܠܚܒܪܟ ܐܝܟ ܢܦܫܟ ܐܢܐ ܡܪܝܐ 19  ܛܪܘ ܦܘܩܕܢܝ ܒܥܝܪܟܘܢ ܠܐ ܬܪܟܒܘܢ ܚܠܛܐ ܘܚܩܠܬܟܘܢ ܠܐ ܬܙܪܥܘܢ ܚܠܛܐ ܘܡܪܛܘܛܐ ܕܚܠܛܐ ܕܦܬܝܟܝܢ ܠܐ ܬܠܒܫܘܢ 20  ܘܓܒܪܐ ܕܢܕܡܟ ܥܡ ܐܢܬܬܐ ܡܕܡܟܐ ܕܙܪܥܐ ܘܐܡܬܗ ܗܝ ܙܒܝܢܐ ܠܗ ܠܓܒܪܐ ܘܡܬܦܪܩܘ ܠܐ ܐܬܦܪܩܬ ܘܚܐܪܘܬܐ ܠܐ ܐܬܝܗܒܬ ܠܗ ܫܐܘܠܐ ܢܗܘܘܢ ܥܠܝܗܘܢ ܘܠܐ ܢܬܩܛܠܘܢ ܡܛܠ ܕܠܐ ܗܘܬ ܡܚܪܪܐ 21  ܘܢܝܬܐ ܩܘܪܒܢܗ ܠܡܪܝܐ ܠܬܪܥܐ ܕܡܫܟܢ ܙܒܢܐ ܕܟܪܐ ܕܚܛܗܐ 22  ܘܢܚܣܐ ܥܠܘܗܝ ܟܗܢܐ ܒܕܟܪܐ ܕܚܛܗܐ ܩܕܡ ܡܪܝܐ ܥܠ ܚܛܗܐ ܕܚܛܐ ܘܢܫܬܒܩ ܠܗ ܚܛܗܐ ܕܚܛܐ 23  ܘܡܐ ܕܥܠܬܘܢ ܠܐܪܥܐ ܘܢܨܒܬܘܢ ܟܠ ܐܝܠܢܐ ܕܡܐܟܘܠܬܐ ܫܒܘܩܘ ܐܢܘܢ ܬܠܬ ܫܢܝܢ ܘܠܐ ܬܐܟܠܘܢ ܡܢ ܦܐܪܝܗܘܢ 24  ܘܒܫܢܬܐ ܕܐܪܒܥ ܢܗܘܘܢ ܟܠܗܘܢ ܦܐܪܝܗܘܢ ܩܘܕܫܐ ܘܫܘܒܚܐ ܠܡܪܝܐ 25  ܘܒܫܢܬܐ ܕܚܡܫ ܐܟܘܠܘ ܦܐܪܝܗܘܢ ܘܢܘܣܦܘܢ ܠܟܘܢ ܥܠܠܬܗܘܢ ܐܢܐ ܡܪܝܐ ܐܠܗܟܘܢ 26  ܠܐ ܬܐܟܠܘܢ ܕܡܐ ܠܐ ܬܢܚܫܘܢ ܒܚܝܘܬ ܟܢܦܐ ܠܐ ܬܩܨܡܘܢ 27  ܠܐ ܬܪܒܘܢ ܣܥܪܐ ܕܪܝܫܝܟܘܢ ܘܠܐ ܬܚܒܠܘܢ ܦܐܬܐ ܕܕܩܢܝܟܘܢ 28  ܘܚܘܪܛܬܐ ܥܠ ܢܦܫܐ ܠܐ ܬܥܒܕܘܢ ܒܒܣܪܟܘܢ ܘܟܬܒܐ ܕܢܘܩܕܬܐ ܠܐ ܬܥܒܕܘܢ ܒܟܘܢ ܐܢܐ ܡܪܝܐ 29  ܠܐ ܬܦܣ ܠܒܪܬܟ ܕܬܙܢܐ ܕܠܐ ܬܙܢܐ ܐܪܥܐ ܘܬܬܡܠܐ ܐܪܥܐ ܚܛܝܬܐ 30  ܐܠܐ ܛܪܘ ܦܘܩܕܢܝ ܘܡܢ ܡܩܕܫܝ ܕܚܠܘ ܐܢܐ ܡܪܝܐ 31  ܠܐ ܬܐܙܠܘܢ ܒܬܪ ܙܟܘܪܐ ܘܝܕܘܥܐ ܘܠܐ ܬܫܐܠܘܢ ܐܢܘܢ ܕܠܐ ܬܬܛܡܐܘܢ ܒܗܘܢ ܐܢܐ ܡܪܝܐ ܐܠܗܟܘܢ 32  ܡܢ ܩܕܡ ܣܒܐ ܗܘܝܬ ܩܐܡ ܘܗܘܝܬ ܡܝܩܪ ܠܡܢ ܕܩܫܝܫ ܡܢܟ ܘܕܚܠ ܡܢ ܐܠܗܟ ܐܢܐ ܡܪܝܐ 33  ܘܟܕ ܢܥܡܪ ܥܡܟܘܢ ܐܝܢܐ ܕܡܬܦܢܐ ܠܘܬܝ ܠܐ ܬܥܠܒܘܢܗ 34  ܐܠܐ ܐܟܘܬܟܘܢ ܘܡܢܟܘܢ ܢܗܘܐ ܘܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܥܡܟܘܢ ܪܚܡܘ ܐܢܘܢ ܐܝܟ ܢܦܫܟܘܢ ܡܛܠ ܕܐܦ ܐܢܬܘܢ ܥܡܘܪܐ ܗܘܝܬܘܢ ܒܐܪܥܐ ܕܡܨܪܝܢ ܐܢܐ ܡܪܝܐ ܐܠܗܟܘܢ 35  ܠܐ ܬܥܒܕܘܢ ܥܘܠܐ ܒܕܝܢܐ ܒܡܐܣܬܐ ܘܒܡܬܩܠܐ ܘܒܟܝܠܬܐ 36  ܡܣܐܬܐ ܕܩܘܫܬܐ ܘܡܬܩܠܐ ܕܩܘܫܬܐ ܘܟܝܠܬܐ ܕܩܘܫܬܐ ܘܗܡܝܢܐ ܕܩܘܫܬܐ ܢܗܘܘܢ ܠܟܘܢ ܐܢܐ ܡܪܝܐ ܐܠܗܟܘܢ ܕܐܦܩܬܟܘܢ ܡܢ ܐܪܥܐ ܕܡܨܪܝܢ 37  ܛܪܘ ܟܠܗܘܢ ܦܘܩܕܢܝ ܘܟܠܗܘܢ ܕܝܢܝ ܘܥܒܕܘ ܐܢܘܢ ܐܢܐ ܡܪܝܐ 

  
20
1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܐܡܪ ܠܒܢܝ ܐܝܣܪܝܠ ܓܒܪ ܡܢ ܒܢܝ ܐܝܣܪܝܠ ܘܡܢ ܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܒܐܝܣܪܝܠ ܕܢܪܡܐ ܡܢ ܙܪܥܗ ܒܢܘܟܪܝܬܐ ܡܬܩܛܠܘ ܢܬܩܛܠ ܓܒܪܐ ܗܘ ܘܥܡܐ ܕܐܪܥܐ ܢܪܓܡܘܢܗ ܒܟܐܦܐ 3  ܘܐܢܐ ܐܬܠ ܪܘܓܙܝ ܒܓܒܪܐ ܗܘ ܘܐܘܒܕܝܘܗܝ ܡܢ ܓܘ ܥܡܗ ܥܠ ܕܐܪܡܝ ܡܢ ܙܪܥܗ ܒܢܘܟܪܝܬܐ ܕܢܛܡܐ ܡܩܕܫܝ ܘܢܛܡܐ ܫܡܐ ܕܩܘܕܫܝ 4  ܘܐܢ ܢܪܟܢܘܢ ܥܝܢܝܗܘܢ ܥܡܐ ܕܐܪܥܐ ܡܢ ܓܒܪܐ ܗܘ ܕܐܪܡܝ ܡܢ ܙܪܥܗ ܒܢܘܟܪܝܬܐ ܕܠܐ ܢܩܛܠܘܢܗ 5  ܐܥܒܕ ܐܢܐ ܪܘܓܙܝ ܒܓܒܪܐ ܗܘ ܘܒܫܪܒܬܗ ܘܐܘܒܕܝܘܗܝ ܘܠܟܠ ܕܛܥܝܢ ܒܬܪܗ ܥܠ ܕܛܥܝܢ ܒܬܪ ܢܘܟܪܝܬܐ ܡܢ ܓܘ ܥܡܗܘܢ 6  ܘܢܦܫܐ ܕܬܐܙܠ ܒܬܪ ܙܟܘܪܐ ܘܝܕܘܥܐ ܘܬܛܥܐ ܒܬܪܗܘܢ ܐܬܠ ܪܘܓܙܝ ܒܢܦܫܐ ܗܝ ܘܐܘܒܕܝܗ ܡܢ ܓܘ ܥܡܗ 7  ܐܬܩܕܫܘ ܘܗܘܘ ܩܕܝܫܝܢ ܡܛܠ ܕܐܢܐ ܐܢܐ ܡܪܝܐ ܐܠܗܟܘܢ 8  ܛܪܘ ܦܘܩܕܢܝ ܘܥܒܕܘ ܐܢܘܢ ܐܢܐ ܡܪܝܐ ܕܡܩܕܫ ܐܢܐ ܠܟܘܢ 9  ܘܓܒܪܐ ܕܢܨܚܐ ܠܐܒܘܗܝ ܘܠܐܡܗ ܡܬܩܛܠܘ ܢܬܩܛܠ ܠܐܒܘܗܝ ܘܠܐܡܗ ܨܚܝ ܕܡܗ ܥܠܘܗܝ 10  ܘܓܒܪܐ ܕܢܓܘܪ ܐܢܬܬ ܓܒܪܐ ܘܢܓܘܪ ܐܢܬܬ ܚܒܪܗ ܡܬܩܛܠܘ ܢܬܩܛܠܘܢ ܓܝܪܐ ܘܓܝܪܬܐ 11  ܘܓܒܪܐ ܕܢܕܡܟ ܥܡ ܐܢܬܬ ܐܒܘܗܝ ܦܘܪܣܝܐ ܕܐܒܘܗܝ ܓܠܐ ܡܬܩܛܠܘ ܢܬܩܛܠܘܢ ܬܪܝܗܘܢ ܘܕܡܗܘܢ ܥܠܝܗܘܢ 12  ܘܓܒܪܐ ܕܢܕܡܟ ܥܡ ܟܠܬܗ ܡܬܩܛܠܘ ܢܬܩܛܠܘܢ ܬܪܝܗܘܢ ܡܛܠ ܕܚܛܝܬܐ ܥܒܕܘ ܕܡܗܘܢ ܥܠܝܗܘܢ 13  ܘܓܒܪܐ ܕܢܕܡܟ ܥܡ ܕܟܪܐ ܡܕܡܟܐ ܕܐܢܬܬܐ ܛܢܦܘܬܐ ܥܒܕܘ ܬܪܝܗܘܢ ܡܬܩܛܠܘ ܢܬܩܛܠܘܢ ܘܕܡܗܘܢ ܥܠܝܗܘܢ 14  ܘܓܒܪܐ ܕܢܣܒ ܐܢܬܬܐ ܘܐܡܗ ܚܛܝܬܐ ܗܝ ܒܢܘܪܐ ܢܘܩܕܘܢܗ ܠܗ ܘܠܗܝܢ ܘܠܐ ܬܗܘܐ ܚܛܝܬܐ ܒܝܢܬܟܘܢ 15  ܘܓܒܪܐ ܕܢܕܡܟ ܥܡ ܒܥܝܪܐ ܡܬܩܛܠܘ ܢܬܩܛܠ ܘܐܦ ܗܝ ܒܥܝܪܐ ܬܬܪܓܡ 16  ܘܐܢܬܬܐ ܕܬܬܩܪܒ ܠܘܬ ܒܥܝܪܐ ܕܬܬܪܟܒ ܡܢܗ ܩܛܘܠܘ ܠܐܢܬܬܐ ܘܐܦ ܠܒܥܝܪܐ ܡܬܩܛܠܘ ܢܬܩܛܠܘܢ ܘܕܡܗܘܢ ܥܠܝܗܘܢ 17  ܘܓܒܪܐ ܕܢܣܒ ܚܬܗ ܒܪܬ ܐܒܘܗܝ ܐܘ ܒܪܬ ܐܡܗ ܘܢܚܙܐ ܦܘܪܣܝܗ ܘܐܦ ܗܝ ܬܚܙܐ ܦܘܪܣܝܗ ܚܣܕܐ ܗܘ ܢܐܒܕܘܢ ܩܕܡ ܒܢܝ ܥܡܗܘܢ ܦܘܪܣܝܐ ܕܚܬܗ ܓܠܐ ܥܘܠܗܘܢ ܢܩܒܠܘܢ 18  ܘܓܒܪܐ ܕܢܕܡܟ ܥܡ ܐܢܬܬܐ ܟܦܣܢܝܬܐ ܘܢܓܠܐ ܦܘܪܣܝܗ ܡܒܘܥܗ ܓܠܐ ܘܗܝ ܓܠܬ ܡܒܘܥܐ ܕܕܡܗ ܢܐܒܕܘܢ ܬܪܝܗܘܢ ܡܢ ܓܘ ܥܡܗܘܢ 19  ܦܘܪܣܝܐ ܕܚܬܗ ܕܐܡܟ ܘܕܚܬܗ ܕܐܒܘܟ ܠܐ ܬܓܠܐ ܡܛܠ ܕܩܪܝܒܢ ܐܢܝܢ ܦܘܪܣܝ ܥܘܠܗܘܢ ܢܩܒܠܘܢ 20  ܘܓܒܪܐ ܕܢܕܡܟ ܥܡ ܐܢܬܬ ܕܕܗ ܦܘܪܣܝܐ ܕܕܕܗ ܓܠܐ ܚܛܝܬܗܘܢ ܢܩܒܠܘܢ ܘܕܠܐ ܒܢܝܢ ܢܡܘܬܘܢ 21  ܘܓܒܪܐ ܕܢܣܒ ܐܢܬܬ ܐܚܘܗܝ ܓܠܐ ܗܘ ܡܛܠ ܕܦܘܪܣܝܐ ܕܐܚܘܗܝ ܓܠܐ ܕܠܐ ܒܢܝܢ ܢܗܘܘܢ 22  ܛܪܘ ܟܠܗܘܢ ܦܘܩܕܢܝ ܘܕܝܢܝ ܘܥܒܕܘ ܐܢܘܢ ܘܠܐ ܬܣܪܩܟܘܢ ܐܪܥܐ ܕܡܥܠ ܐܢܐ ܠܟܘܢ ܠܗ ܠܡܬܒ ܒܗ 23  ܘܠܐ ܬܗܠܟܘܢ ܒܢܡܘܣܐ ܕܥܡܡܐ ܕܫܕܐ ܐܢܐ ܡܢ ܩܕܡܝܟܘܢ ܡܛܠ ܕܗܠܝܢ ܥܒܕܘ ܘܥܩܬ ܠܝ ܒܗܘܢ 24  ܘܐܡܪܬ ܠܟܘܢ ܕܐܢܬܘܢ ܬܐܪܬܘܢ ܐܪܥܗܘܢ ܘܐܢܐ ܐܬܠܝܗ ܠܟܘܢ ܘܬܐܪܬܘܢܗ ܐܪܥܐ ܕܡܪܕܝܐ ܚܠܒܐ ܘܕܒܫܐ ܐܢܐ ܡܪܝܐ ܐܠܗܟܘܢ ܕܦܪܫܬܟܘܢ ܡܢ ܥܡܡܐ 25  ܦܪܘܫܘ ܒܝܬ ܒܥܝܪܐ ܕܟܝܬܐ ܠܛܡܐܬܐ ܘܒܝܬ ܦܪܚܬܐ ܕܟܝܬܐ ܠܛܡܐܬܐ ܘܠܐ ܬܛܡܐܘܢ ܢܦܫܬܟܘܢ ܒܒܥܝܪܐ ܘܒܦܪܚܬܐ ܘܒܟܠܗ ܪܚܫܐ ܕܐܪܥܐ ܕܦܪܫܬ ܠܟܘܢ ܠܛܡܐܘܬܐ 26  ܘܬܗܘܘܢ ܩܕܝܫܝܢ ܡܛܠ ܕܐܢܐ ܐܢܐ ܡܪܝܐ ܩܕܝܫ ܐܢܐ ܘܦܪܫܬܟܘܢ ܡܢ ܥܡܡܐ ܕܬܗܘܘܢ ܠܝ 27  ܘܓܒܪܐ ܐܘ ܐܢܬܬܐ ܕܐܝܬ ܒܗܘܢ ܙܟܘܪܐ ܐܘ ܝܕܘܥܐ ܡܬܩܛܠܘ ܢܬܩܛܠܘܢ ܘܒܟܐܦܐ ܢܪܓܡܘܢ ܐܢܘܢ ܘܕܡܗܘܢ ܥܠܝܗܘܢ 

1  ܘܐܡܪ ܡܪܝܐ ܠܡܘܫܐ ܐܡܪ ܠܟܗܢܐ ܒܢܝ ܐܗܪܘܢ ܕܥܠ ܢܦܫܐ ܕܡܝܬܐ ܠܐ ܢܗܘܘܢ ܡܬܛܡܐܝܢ ܒܥܡܗܘܢ 2  ܐܠܐ ܐܢ ܒܩܪܝܒܗ ܕܩܪܝܒ ܠܗ ܒܐܒܘܗܝ ܘܒܐܡܗ ܘܒܒܪܗ ܘܒܒܪܬܗ ܘܒܐܚܘܗܝ ܘܒܚܬܗ 3  ܒܬܘܠܬܐ ܕܩܪܝܒܐ ܠܗ ܕܠܐ ܗܘܬ ܠܓܒܪܐ ܢܬܛܡܐܐ 4  ܠܐ ܢܬܛܡܐ ܒܪܒܐ ܕܥܡܗ ܕܠܐ ܢܬܛܢܦ 5  ܘܠܐ ܢܩܕܚܘܢ ܩܘܕܚܬܐ ܒܪܫܝܗܘܢ ܘܦܐܬܐ ܕܕܩܢܝܗܘܢ ܠܐ ܢܓܪܥܘܢ ܘܒܒܣܪܗܘܢ ܠܐ ܢܚܪܛܘܢ ܚܘܪܛܬܐ 6  ܐܠܐ ܢܗܘܘܢ ܩܕܝܫܝܢ ܠܐܠܗܗܘܢ ܘܠܐ ܢܛܢܦܘܢ ܫܡܐ ܕܐܠܗܗܘܢ ܡܛܠ ܕܩܘܪܒܢܘܗܝ ܕܡܪܝܐ ܠܚܡܐ ܕܐܠܗܗܘܢ ܗܢܘܢ ܡܩܪܒܝܢ ܘܢܗܘܘܢ ܩܕܝܫܝܢ 7  ܐܢܬܬܐ ܙܢܝܬܐ ܘܡܛܢܦܬܐ ܠܐ ܢܣܒܘܢ ܘܐܢܬܬܐ ܕܫܒܝܩܐ ܡܢ ܒܥܠܗ ܠܐ ܢܣܒܘܢ ܡܛܠ ܕܩܕܝܫ ܗܘ ܠܐܠܗܗ 8  ܩܕܫܝܗܝ ܡܛܠ ܕܠܚܡܐ ܕܐܠܗܟ ܗܘܝܘ ܡܩܪܒ ܩܕܝܫ ܢܗܘܐ ܠܟ ܡܛܠ ܕܩܕܝܫ ܗܘ ܐܢܐ ܡܪܝܐ ܕܡܩܕܫ ܐܢܐ ܠܟܘܢ 9  ܘܒܪܬ ܓܒܪܐ ܟܗܢܐ ܟܕ ܬܫܪܐ ܠܡܙܢܝܘ ܠܐܒܘܗ ܗܘ ܡܛܢܦܐ ܒܢܘܪܐ ܬܐܩܕ 10  ܘܟܗܢܐ ܪܒܐ ܡܢ ܐܚܘܗܝ ܕܡܬܢܣܟ ܥܠ ܪܫܗ ܡܫܚܐ ܕܡܫܝܚܘܬܐ ܘܕܡܫܡܠܐ ܐܝܕܗ ܠܡܠܒܫ ܡܐܢܐ ܪܫܗ ܠܐ ܢܦܪܘܥ ܘܡܐܢܘܗܝ ܠܐ ܢܨܪܐ 11  ܘܥܠ ܟܠ ܢܦܫܐ ܕܡܝܬܐ ܠܐ ܢܥܘܠ ܘܒܐܒܘܗܝ ܘܒܐܡܗ ܠܐ ܢܬܛܢܦ 12  ܘܡܢ ܡܩܕܫܐ ܠܐ ܢܦܘܩ ܘܠܐ ܢܛܢܦ ܡܩܕܫܐ ܕܐܠܗܗ ܡܛܠ ܕܟܠܝܠܐ ܕܡܫܚܐ ܕܡܫܝܚܘܬܐ ܕܐܠܗܗ ܥܠܘܗܝ ܐܢܐ ܡܪܝܐ 13  ܘܗܘ ܗܢܐ ܐܢܬܬܐ ܒܬܘܠܬܐ ܢܣܒ 14  ܘܐܪܡܠܬܐ ܘܫܒܝܩܬܐ ܘܕܡܛܢܦܐ ܒܙܢܝܘܬܐ ܚܕܐ ܡܢ ܗܠܝܢ ܠܐ ܢܣܒ ܐܠܐ ܒܬܘܠܬܐ ܡܢ ܥܡܗ ܢܣܒ ܐܢܬܬܐ 15  ܘܠܐ ܢܛܘܫ ܙܪܥܗ ܒܥܡܗ ܡܛܠ ܕܐܢܐ ܐܢܐ ܡܪܝܐ ܕܡܩܕܫ ܠܗ 16  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 17  ܡܠܠ ܥܡ ܐܗܪܘܢ ܘܐܡܪ ܠܗ ܓܒܪܐ ܡܢ ܙܪܥܟ ܠܕܪܗܘܢ ܕܢܗܘܐ ܒܗ ܡܘܡܐ ܠܐ ܢܬܩܪܒ ܠܡܩܪܒܘ ܠܚܡܐ ܕܐܠܗܗ 18  ܡܛܠ ܕܟܠ ܓܒܪܐ ܕܐܝܬ ܒܗ ܡܘܡܐ ܠܐ ܢܬܩܪܒ ܓܒܪ ܕܚܓܝܪ ܐܘ ܥܘܝܪ ܐܘ ܣܪܡ ܐܘ ܕܣܪܝܥܐ ܐܕܢܗ 19  ܐܘ ܓܒܪܐ ܕܐܝܬ ܒܗ ܬܒܪܐ ܕܪܓܠܐ ܐܘ ܬܒܪܐ ܕܐܝܕܐ 20  ܐܘ ܟܦܝܦ ܐܘ ܙܥܘܪ ܐܘ ܢܬܝܪܝܢ ܓܒܝܢܘܗܝ ܐܘ ܓܗܪ ܐܘ ܚܘܪܘܪܐ ܐܝܬ ܒܥܝܢܘܗܝ ܐܘ ܐܝܬ ܒܗ ܓܪܒܐ ܐܘ ܟܘܣܬܢ ܐܘ ܕܚܕܐ ܐܫܟܗ 21  ܟܠ ܓܒܪܐ ܕܐܝܬ ܒܗ ܡܘܡܐ ܡܢ ܙܪܥܗ ܕܐܗܪܘܢ ܟܗܢܐ ܠܐ ܢܬܩܪܒ ܠܡܩܪܒܘ ܩܘܪܒܢܗ ܕܡܪܝܐ ܡܛܠ ܕܡܘܡܐ ܒܗ ܠܠܚܡܐ ܕܐܠܗܗ ܠܐ ܢܬܩܪܒ ܠܡܩܪܒܘ 22  ܠܚܡܐ ܕܐܠܗܗ ܒܝܬ ܩܕܘܫ ܩܘܕܫܐ ܡܢ ܩܘܕܫܐ ܢܐܟܘܠ 23  ܒܪܡ ܕܝܢ ܠܓܘ ܡܢ ܐܦܝ ܬܪܥܐ ܠܐ ܢܥܘܠ ܘܠܡܕܒܚܐ ܠܐ ܢܬܩܪܒ ܡܛܠ ܕܡܘܡܐ ܐܝܬ ܒܗ ܘܠܐ ܢܛܘܫ ܡܩܕܫܝ ܡܛܠ ܕܐܢܐ ܐܢܐ ܡܪܝܐ ܕܡܩܕܫ ܐܢܐ ܠܗܘܢ 24  ܘܐܡܪ ܡܘܫܐ ܠܐܗܪܘܢ ܘܠܒܢܘܗܝ ܘܠܟܠܗܘܢ ܒܢܝ ܐܝܣܪܝܠ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܐܡܪ ܠܐܗܪܘܢ ܘܠܒܢܘܗܝ ܘܢܬܢܙܪܘܢ ܡܢ ܩܘܕܫܐ ܕܒܢܝ ܐܝܣܪܝܠ ܘܠܐ ܢܛܢܦܘܢ ܫܡܐ ܕܩܘܕܫܝ ܡܛܠ ܕܡܩܕܫܝܢ ܐܢܘܢ ܠܝ ܐܢܐ ܡܪܝܐ 3  ܐܡܪ ܠܗܘܢ ܠܕܪܝܗܘܢ ܟܠ ܓܒܪܐ ܕܢܩܪܘܒ ܡܢ ܟܠܗ ܙܪܥܟܘܢ ܠܩܘܕܫܐ ܕܡܩܕܫܝܢ ܒܢܝ ܐܝܣܪܝܠ ܠܡܪܝܐ ܟܕ ܛܢܦܘܬܗ ܐܝܬ ܥܠܘܗܝ ܬܐܒܕ ܢܦܫܐ ܗܝ ܡܢ ܩܕܡ ܥܝܢܝ ܐܢܐ ܡܪܝܐ 4  ܓܒܪ ܡܢ ܙܪܥܗ ܕܐܗܪܘܢ ܘܗܘ ܓܪܒ ܐܘ ܕܐܒ ܡܢ ܩܘܕܫܐ ܠܐ ܢܐܟܘܠ ܥܕܡܐ ܕܡܬܕܟܐ ܘܡܢ ܕܢܩܪܘܒ ܠܟܠܗ ܛܡܐܘܬܐ ܕܢܦܫܐ ܐܘ ܓܒܪܐ ܕܢܦܘܩ ܡܢܗ ܙܪܥܐ ܕܡܕܡܟܐ 5  ܐܘ ܓܒܪܐ ܕܢܩܪܘܒ ܠܟܠ ܪܚܫܐ ܕܛܡܐ ܠܗ ܐܘ ܒܐܢܫܐ ܕܛܡܐ ܠܗ ܒܟܠܗ ܛܡܐܘܬܗ 6  ܢܦܫܐ ܕܬܩܪܘܒ ܠܗ ܬܗܘܐ ܛܡܐܐ ܥܕܡܐ ܠܪܡܫܐ ܠܐ ܢܐܟܘܠ ܡܢ ܩܘܕܫܐ ܐܠܐ ܐܢ ܐܫܝܓ ܒܣܪܗ ܒܡܝܐ 7  ܘܒܡܥܪܒܝ ܫܡܫܐ ܢܬܕܟܐ ܘܗܝܕܝܢ ܢܐܟܘܠ ܡܢ ܩܘܕܫܐ ܡܛܠ ܕܠܚܡܗ ܗܘ 8  ܘܦܓܪܐ ܕܬܒܝܪ ܠܚܝܘܬܐ ܠܐ ܢܐܟܘܠ ܕܠܐ ܢܬܛܡܐܐ ܒܗ ܐܢܐ ܡܪܝܐ 9  ܘܢܛܪܘܢ ܢܛܘܪܬܝ ܕܠܐ ܢܩܒܠܘܢ ܥܠܝܗܘܢ ܚܛܗܐ ܘܢܡܘܬܘܢ ܒܗܘܢ ܡܛܠ ܕܛܘܫܘ ܢܦܫܬܗܘܢ ܐܢܐ ܡܪܝܐ ܕܡܩܕܫ ܐܢܐ ܠܗܘܢ 10  ܘܟܠ ܢܘܟܪܝܐ ܠܐ ܢܐܟܘܠ ܩܘܕܫܐ ܬܘܬܒܐ ܕܟܗܢܐ ܘܐܓܝܪܐ ܠܐ ܢܐܟܘܠ ܩܘܕܫܐ ܘܟܗܢܐ ܟܕ ܢܙܒܢ ܢܦܫܐ 11  ܙܒܝܢ ܟܣܦܗ ܢܐܟܘܠ ܡܢ ܠܚܡܗ ܘܝܠܝܕܝ ܒܝܬܗ ܗܢܘܢ ܢܐܟܠܘܢ ܡܢ ܠܚܡܗ 12  ܘܒܪܬ ܟܗܢܐ ܟܕ ܬܗܘܐ ܠܓܒܪܐ ܢܘܟܪܝܐ ܐܦ ܗܝ ܡܢ ܦܘܪܫܢܐ ܕܩܘܕܫܐ ܠܐ ܬܐܟܘܠ 13  ܘܒܪܬ ܟܗܢܐ ܟܕ ܬܗܘܐ ܐܪܡܠܬܐ ܘܫܒܝܩܬܐ ܘܒܢܝܐ ܠܝܬ ܠܗ ܘܬܗܦܘܟ ܠܒܝܬ ܐܒܘܗ ܐܝܟ ܕܒܛܠܝܘܬܗ ܡܢ ܠܚܡܐ ܕܐܒܘܗ ܬܐܟܘܠ ܘܟܠ ܢܘܟܪܝܐ ܠܐ ܢܐܟܘܠ ܡܢܗ 14  ܘܓܒܪܐ ܕܢܐܟܘܠ ܩܘܕܫܐ ܒܛܘܥܝܝ ܢܘܣܦ ܚܕ ܡܢ ܚܡܫܐ ܥܠܘܗܝ ܘܢܬܠܝܘܗܝ ܠܟܗܢܐ ܩܘܕܫܐ 15  ܘܠܐ ܢܛܘܫܘܢ ܒܢܝ ܐܝܣܪܝܠ ܩܘܕܫܐ ܕܡܦܪܫܝܢ ܠܡܪܝܐ 16  ܘܢܫܩܠܘܢ ܥܠܝܗܘܢ ܥܘܠܐ ܘܚܛܗܐ ܡܐ ܕܐܟܠܝܢ ܡܢ ܩܘܕܫܝܗܘܢ ܡܛܠ ܕܐܢܐ ܐܢܐ ܡܪܝܐ ܕܡܩܕܫ ܠܗܘܢ 17  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 18  ܡܠܠ ܥܡ ܐܗܪܘܢ ܘܥܡ ܒܢܘܗܝ ܘܥܡ ܟܠܗܘܢ ܒܢܝ ܐܝܣܪܝܠ ܘܐܡܪ ܠܗܘܢ ܓܒܪ ܡܢ ܒܝܬ ܐܝܣܪܝܠ ܘܡܢ ܐܝܠܝܢ ܕܡܬܦܢܝܢ ܠܘܬܝ ܕܥܡܪܝܢ ܒܐܝܣܪܝܠ ܕܢܩܪܒ ܩܘܪܒܢܗ ܡܢ ܟܠ ܢܕܪܝܗܘܢ ܘܡܢ ܟܠ ܦܘܪܫܢܝܗܘܢ ܕܡܩܪܒܝܢ ܠܡܪܝܐ 19  ܝܩܕܐ ܫܠܡܐ ܠܩܘܒܠܐ ܕܟܪܐ ܕܠܝܬ ܒܗ ܡܘܡܐ ܡܢ ܬܘܪܐ ܘܡܢ ܐܡܪܐ ܘܡܢ ܥܙܐ 20  ܟܠ ܘܐܝܬ ܒܗ ܡܘܡܐ ܠܐ ܬܩܪܒܘܢ ܡܛܠ ܕܠܐ ܗܘܐ ܠܟܘܢ ܠܨܒܝܢܐ 21  ܘܓܒܪܐ ܕܢܩܪܒ ܕܒܚܐ ܫܠܡܐ ܠܡܪܝܐ ܠܡܦܪܫ ܢܕܪܐ ܐܘ ܦܘܪܫܢܐ ܡܢ ܬܘܪܐ ܐܘ ܡܢ ܥܙܐ ܡܐ ܕܠܝܬ ܒܗ ܡܘܡܐ ܢܬܩܒܠ ܐܢ ܟܠ ܡܘܡ ܠܝܬ ܒܗ 22  ܕܥܘܝܪ ܐܘ ܕܬܒܝܪ ܐܘ ܕܚܙܙ ܐܘ ܕܪܫܠ ܐܘ ܕܓܪܒ ܐܘ ܕܩܣܕܢ ܠܐ ܬܩܪܒܘܢ ܚܕ ܡܢ ܗܠܝܢ ܠܡܪܝܐ ܘܩܘܪܒܢܐ ܡܢ ܗܠܝܢ ܠܐ ܬܣܝܡܘܢ ܥܠ ܡܕܒܚܐ ܠܡܪܝܐ 23  ܘܬܘܪܐ ܘܐܡܪܐ ܕܣܪܝܥܐ ܐܕܢܗ ܐܘ ܕܟܪܝܐ ܐܠܝܬܗ ܠܦܘܪܫܢܐ ܬܥܒܕܝܘܗܝ ܒܪܡ ܠܢܕܪܐ ܠܐ ܢܬܩܒܠ 24  ܘܕܪܨܝܨ ܘܕܦܣܝܩ ܘܕܩܛܝܥ ܠܐ ܬܩܪܒܘܢ ܠܡܪܝܐ ܘܠܐ ܬܥܒܕܘܢ ܒܐܪܥܟܘܢ 25  ܘܡܢ ܝܕ ܒܪ ܢܘܟܪܝܐ ܠܐ ܬܩܪܒܘܢ ܠܚܡܐ ܕܐܠܗܟܘܢ ܡܢ ܗܠܝܢ ܟܠܗܘܢ ܡܛܠ ܕܡܚܒܠܝܢ ܐܢܘܢ ܘܡܘܡܐ ܐܝܬ ܒܗܘܢ ܠܐ ܡܬܩܒܠܝܢ ܡܢܟܘܢ 26  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 27  ܬܘܪܐ ܐܘ ܐܡܪܐ ܐܘ ܓܕܝܐ ܟܕ ܢܬܝܠܕ ܢܗܘܐ ܫܒܥܐ ܝܘܡܝܢ ܒܬܪ ܐܡܗ ܘܡܢ ܝܘܡܐ ܕܬܡܢܝܐ ܘܠܗܠ ܢܬܩܒܠ ܩܘܪܒܢܗ ܩܘܪܒܢܐ ܠܡܪܝܐ 28  ܘܬܘܪܐ ܐܘ ܥܪܒܐ ܠܗ ܘܠܒܪܗ ܠܐ ܬܟܣܘܢ ܒܝܘܡܐ ܚܕ 29  ܘܐܢ ܬܕܒܚܘܢ ܕܒܚܐ ܕܬܘܕܝܬܐ ܠܡܪܝܐ ܠܩܘܒܠܐ ܕܘܒܚܘܗܝ 30  ܘܒܗ ܒܝܘܡܐ ܗܘ ܢܬܐܟܠ ܘܠܐ ܬܘܬܪܘܢ ܡܢܗ ܠܨܦܪܐ ܐܢܐ ܡܪܝܐ 31  ܛܪܘ ܦܘܩܕܢܝ ܘܥܒܕܘ ܐܢܘܢ ܐܢܐ ܡܪܝܐ 32  ܘܠܐ ܬܛܢܦܘܢ ܫܡܐ ܕܩܘܕܫܝ ܕܐܬܩܕܫ ܒܝܢܬ ܒܢܝ ܐܝܣܪܝܠ ܐܢܐ ܡܪܝܐ ܕܡܩܕܫ ܠܟܘܢ 33  ܕܐܦܩܬܟܘܢ ܡܢ ܐܪܥܐ ܕܡܨܪܝܢ ܕܐܗܘܐ ܠܟܘܢ ܐܠܗܐ ܐܢܐ ܡܪܝܐ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܥܕܥܐܕܘܗܝ ܕܡܪܝܐ ܕܬܩܪܘܢ ܐܢܘܢ ܩܪܝܐ ܘܩܕܝܫܐ ܗܠܝܢ ܐܢܘܢ ܥܕܥܐܕܝ 3  ܫܬܐ ܝܘܡܝܢ ܬܥܒܕܘܢ ܥܒܕܐ ܘܝܘܡܐ ܫܒܝܥܝܐ ܫܒܬܐ ܘܢܝܚܐ ܬܗܘܐ ܩܘܕܫܐ ܠܡܪܝܐ ܘܟܠ ܥܒܕ ܠܐ ܬܥܒܕܘܢ ܫܒܬܐ ܗܝ ܠܡܪܝܐ ܒܟܠܗ ܒܝܬ ܡܥܡܪܟܘܢ 4  ܗܠܝܢ ܥܕܥܐܕܘܗܝ ܕܡܪܝܐ ܩܪܝܐ ܘܩܕܝܫܐ ܬܩܪܘܢ ܐܢܘܢ ܒܙܒܢܝܗܘܢ 5  ܒܝܪܚܐ ܩܕܡܝܐ ܒܐܪܒܥܣܪܐ ܒܝܪܚܐ ܒܝܬ ܪܡܫܐ ܦܨܚܐ ܠܡܪܝܐ 6  ܘܒܚܡܫܥܣܪܐ ܒܗ ܒܝܪܚܐ ܗܢܐ ܥܕܥܐܕܐ ܕܦܛܝܪܐ ܠܡܪܝܐ ܫܒܥܐ ܝܘܡܝܢ ܦܛܝܪܐ ܬܐܟܠܘܢ 7  ܝܘܡܐ ܩܕܡܝܐ ܩܪܐ ܘܩܕܝܫ ܢܗܘܐ ܠܟܘܢ ܘܟܠ ܥܒܕ ܕܦܘܠܚܢܐ ܠܐ ܬܥܒܕܘܢ 8  ܘܩܪܒܘ ܩܘܪܒܢܐ ܠܡܪܝܐ ܫܒܥܐ ܝܘܡܝܢ ܘܝܘܡܐ ܕܫܒܥܐ ܢܗܘܐ ܩܪܐ ܘܩܕܝܫ ܘܟܠ ܥܒܕ ܕܦܘܠܚܢܐ ܠܐ ܬܥܒܕܘܢ 9  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 10  ܡܠܠ ܥܡ ܒܢܝ ܐܝܣܪܐܝܠ ܘܐܡܪ ܠܗܘܢ ܡܐ ܕܥܠܬܘܢ ܠܐܪܥܐ ܕܝܗܒ ܐܢܐ ܠܟܘܢ ܘܚܨܕܬܘܢ ܚܨܕܗ ܐܝܬܘ ܟܦܐ ܕܪܝܫ ܚܨܕܟܘܢ ܠܟܗܢܐ 11  ܘܢܦܪܫܝܗ ܠܟܦܐ ܩܕܡ ܡܪܝܐ ܠܩܘܒܠܐ ܘܒܬܪ ܝܘܡܐ ܐܚܪܢܐ ܢܦܪܫܝܗ ܟܗܢܐ 12  ܘܬܥܒܕܘܢ ܒܝܘܡܐ ܕܦܪܫܝܢ ܐܢܬܘܢ ܟܦܐ ܐܡܪܐ ܒܪ ܫܢܬܐ ܕܠܝܬ ܒܗ ܡܘܡܐ ܝܩܕܐ ܫܠܡܐ ܠܡܪܝܐ 13  ܘܩܘܪܒܢܗ ܬܪܝܢ ܥܣܪܘܢܝܢ ܡܢ ܬܪܬܝܢ ܣܐܝܢ ܢܫܝܦܐ ܕܦܝܠ ܒܡܫܚܐ ܩܘܪܒܢܐ ܠܡܪܝܐ ܠܪܝܚ ܣܘܬܐ ܘܢܘܩܝܗ ܚܡܪܐ ܪܘܒܥܗ ܕܗܡܝܢܐ 14  ܘܠܚܡܐ ܘܩܠܝܬܐ ܘܦܪܝܟܬܐ ܠܐ ܬܐܟܠܘܢ ܥܕܡܐ ܠܝܘܡܐ ܗܢܐ ܥܕܡܐ ܠܝܘܡܐ ܕܡܝܬܝܢ ܐܢܬܘܢ ܩܘܪܒܢܐ ܠܐܠܗܟܘܢ ܢܡܘܣܐ ܠܥܠܡ ܠܕܪܝܟܘܢ ܒܟܠܗ ܒܝܬ ܡܥܡܪܟܘܢ 15  ܘܡܢܘ ܠܟܘܢ ܡܢ ܒܬܪܗ ܕܝܘܡܐ ܡܢ ܝܘܡܐ ܕܡܝܬܝܢ ܐܢܬܘܢ ܟܦܐ ܕܦܘܪܫܢܐ ܫܒܥ ܫܒܘܥܢ ܫܠܡܠܡܢ ܢܗܘܝܢ 16  ܥܕܡܐ ܠܒܬܪ ܫܒܘܥܬܐ ܫܒܝܥܝܬܐ ܡܢܘ ܚܡܫܝܢ ܝܘܡܝܢ ܘܩܪܒܘ ܣܡܝܕܐ ܡܢ ܚܕܬܐ ܠܡܪܝܐ 17  ܡܢ ܒܝܬ ܡܥܡܪܟܘܢ ܐܝܬܘ ܠܚܡܐ ܕܦܘܪܫܢܐ ܬܪܬܝܢ ܚܚܪܢ ܡܢ ܬܪܝܢ ܥܣܪܘܢܝܢ ܕܢܫܝܦܐ ܢܗܘܝܢ ܘܚܡܝܥ ܢܬܐܦܝܢ ܒܟܪܐ ܠܡܪܝܐ 18  ܘܩܪܒܘ ܥܠ ܠܚܡܐ ܫܒܥܐ ܐܡܪܝܢ ܒܢܝ ܫܢܬܐ ܕܠܝܬ ܒܗܘܢ ܡܘܡܐ ܘܬܘܪܐ ܚܕ ܒܪ ܒܩܪܐ ܘܬܪܝܢ ܕܟܪܝܢ ܢܗܘܘܢ ܝܩܕܐ ܫܠܡܐ ܠܡܪܝܐ ܘܣܡܝܕܗܘܢ ܘܢܘܩܝܗܘܢ ܩܘܪܒܢܐ ܠܪܝܚ ܣܘܬܐ ܠܡܪܝܐ 19  ܘܥܒܕ ܨܦܪܝܐ ܚܕ ܕܥܙܐ ܚܠܦ ܚܛܗܐ ܘܬܪܝܢ ܐܡܪܝܢ ܒܢܝ ܫܢܬܐ ܠܕܒܚܐ ܫܠܡܐ 20  ܘܢܦܪܘܫ ܐܢܘܢ ܟܗܢܐ ܥܠ ܠܚܡܐ ܕܒܟܪܐ ܦܘܪܫܢܐ ܩܕܡ ܡܪܝܐ ܥܠ ܬܪܝܢ ܐܡܪܝܢ ܩܘܕܫܐ ܢܗܘܘܢ ܩܕܡ ܡܪܝܐ ܠܟܗܢܐ 21  ܘܩܪܘ ܠܝܘܡܐ ܗܢܐ ܩܪܝܐ ܘܩܕܝܫܐ ܘܟܠ ܥܒܕܐ ܕܦܘܠܚܢܐ ܠܐ ܬܥܒܕܘܢ ܢܡܘܣܐ ܠܥܠܡ ܠܕܪܝܟܘܢ ܒܟܠܗ ܒܝܬ ܡܥܡܪܟܘܢ 22  ܘܡܐ ܕܚܨܕܝܢ ܐܢܬܘܢ ܚܨܕܐ ܕܐܪܥܟܘܢ ܠܐ ܬܓܡܪܘܢ ܣܦܪܐ ܕܚܩܠܬܟܘܢ ܒܚܨܕܟܘܢ ܘܠܩܛܐ ܕܚܨܕܟܘܢ ܠܐ ܬܠܩܛܘܢ ܐܠܐ ܠܡܣܟܢܐ ܘܠܐܝܠܝܢ ܕܡܬܦܢܝܢ ܠܘܬܝ ܫܒܘܩܘ ܐܢܘܢ ܐܢܐ ܡܪܝܐ ܐܠܗܟܘܢ 23  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 24  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܒܚܕ ܒܝܪܚܐ ܫܒܝܥܝܐ ܢܗܘܐ ܠܟܘܢ ܢܝܚܐ ܘܕܘܟܪܢܐ ܕܩܪܝܬܐ ܩܪܝܐ ܘܩܕܝܫܐ ܢܗܘܐ ܠܟܘܢ 25  ܘܟܘܠ ܥܒܕ ܕܦܘܠܚܢܐ ܠܐ ܬܥܒܕܘܢ ܘܩܪܒܘ ܩܘܪܒܢܐ ܠܡܪܝܐ 26  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ 27  ܒܥܣܪܬܐ ܒܝܪܚܐ ܗܢܐ ܕܫܒܥܐ ܝܘܡܐ ܗܘ ܕܚܘܣܝܐ ܩܪܝܐ ܘܩܕܝܫܐ ܢܗܘܐ ܠܟܘܢ ܘܡܟܟܘ ܢܦܫܬܟܘܢ ܘܩܪܒܘ ܩܘܪܒܢܐ ܠܡܪܝܐ 28  ܘܟܠ ܥܒܕ ܠܐ ܬܥܒܕܘܢ ܒܗ ܒܝܘܡܐ ܗܢܐ ܡܛܠ ܕܝܘܡܐ ܗܘ ܕܚܘܣܝܐ ܠܡܚܣܝܘ ܥܠܝܟܘܢ ܩܕܡ ܡܪܝܐ ܐܠܗܟܘܢ 29  ܡܛܠ ܕܟܠ ܢܦܫܐ ܕܠܐ ܬܬܡܟܟ ܒܗ ܒܝܘܡܐ ܗܢܐ ܬܐܒܕ ܡܢ ܥܡܗ 30  ܘܟܠ ܢܦܫܐ ܕܬܥܒܕ ܟܠ ܥܒܕ ܒܗ ܒܝܘܡܐ ܗܢܐ ܐܘܒܕܝܗ ܠܢܦܫܐ ܗܝ ܡܢ ܓܘ ܥܡܗ 31  ܘܟܠ ܥܒܕ ܠܐ ܬܥܒܕܘܢ ܢܡܘܣܐ ܠܥܠܡ ܠܕܪܝܟܘܢ ܒܟܠܗ ܒܝܬ ܡܥܡܪܟܘܢ 32  ܫܒܬ ܫܒܐ ܗܝ ܠܟܘܢ ܘܡܟܟܘ ܢܦܫܬܟܘܢ ܒܬܫܥܬܐ ܒܝܪܚܐ ܒܪܡܫܐ ܒܝܬ ܪܡܫܐ ܡܢ ܪܡܫܐ ܘܥܕܡܐ ܠܪܡܫܐ ܐܫܒܬܘ ܫܒܝܟܘܢ 33  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 34  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܒܚܡܫܥܣܪܐ ܒܝܪܚܐ ܗܢܐ ܕܫܒܥܐ ܥܒܕܘ ܥܕܥܐܕܐ ܕܡܛܠܐ ܫܒܥܐ ܝܘܡܝܢ ܩܕܡ ܡܪܝܐ 35  ܝܘܡܐ ܩܕܡܝܐ ܩܪܝܐ ܘܩܕܝܫܐ ܢܗܘܐ ܠܟܘܢ ܘܟܠ ܥܒܕ ܕܦܘܠܚܢܐ ܠܐ ܬܥܒܕܘܢ 36  ܫܒܥܐ ܝܘܡܝܢ ܘܩܪܒܘ ܩܘܪܒܢܐ ܠܡܪܝܐ ܘܝܘܡܐ ܕܬܡܢܝܐ ܩܪܝܐ ܘܩܕܝܫܐ ܢܗܘܐ ܠܟܘܢ ܘܩܪܒܘ ܩܘܪܒܢܐ ܠܡܪܝܐ ܘܗܘܝܬܘܢ ܟܢܫܝܢ ܘܟܠ ܥܒܕ ܕܦܘܠܚܢܐ ܠܐ ܬܥܒܕܘܢ 37  ܗܠܝܢ ܐܢܘܢ ܥܕܥܐܕܘܗܝ ܕܡܪܝܐ ܕܬܩܪܘܢ ܐܢܘܢ ܩܪܝܐ ܘܩܕܝܫܐ ܘܬܩܪܒܘܢ ܒܗܘܢ ܩܘܪܒܢܐ ܠܡܪܝܐ ܝܩܕܐ ܫܠܡܐ ܘܣܡܝܕܐ ܘܢܘܩܝܐ ܘܕܒܚܐ ܙܕܩܐ ܕܝܘܡܐ ܒܝܘܡܐ 38  ܣܛܪ ܡܢ ܫܒܘܗܝ ܕܡܪܝܐ ܘܣܛܪ ܡܢ ܩܘܪܒܢܝܟܘܢ ܘܣܛܪ ܡܢ ܡܘܗܒܬܟܘܢ ܘܣܛܪ ܡܢ ܟܠܗܘܢ ܢܕܪܝܟܘܢ ܘܣܛܪ ܡܢ ܟܠܗ ܦܘܪܫܢܟܘܢ ܕܝܗܒܝܢ ܐܢܬܘܢ ܠܡܪܝܐ 39  ܒܪܡ ܕܝܢ ܒܚܡܫܥܣܪܐ ܒܝܪܚܐ ܕܫܒܥܐ ܡܐ ܕܚܡܠܝܢ ܐܢܬܘܢ ܥܠܠܬܐ ܕܐܪܥܐ ܥܒܕܘ ܥܕܥܐܕܐ ܠܡܪܝܐ ܫܒܥܐ ܝܘܡܝܢ ܒܝܘܡܐ ܩܕܡܝܐ ܒܛܠܢܐ ܘܒܝܘܡܐ ܕܬܡܢܝܐ ܢܝܚܐ 40  ܣܒܘ ܠܟܘܢ ܒܝܘܡܐ ܩܕܡܝܐ ܦܐܪܝ ܐܝܠܢܐ ܫܦܝܪܐ ܐܛܪܘܓܐ ܘܠܒܘܬܐ ܕܕܩܠܐ ܘܐܣܐ ܘܥܪܒܐ ܘܚܕܘ ܩܕܡ ܡܪܝܐ ܐܠܗܟܘܢ ܫܒܥܐ ܝܘܡܝܢ ܟܠܗܘܢ ܕܒܝܬ ܐܝܣܪܐܝܠ 41  ܘܥܘܒܕܘܗܝ ܥܕܥܐܕܐ ܗܢܐ ܠܡܪܝܐ ܫܒܥܐ ܝܘܡܝܢ ܒܫܢܬܐ ܢܡܘܣܐ ܠܥܠܡ ܠܕܪܝܟܘܢ ܒܝܪܚܐ ܕܫܒܥܐ ܥܘܒܕܘܗܝ 42  ܒܡܛܠܐ ܬܒܘ ܫܒܥܐ ܝܘܡܝܢ ܟܠܗܘܢ ܕܒܝܬ ܐܝܣܪܝܠ ܢܬܒܘܢ ܒܡܛܠܐ 43  ܕܢܕܥܘܢ ܕܪܝܟܘܢ ܕܒܡܛܠܐ ܐܘܬܒܬ ܠܒܢܝ ܐܝܣܪܐܝܠ ܟܕ ܐܦܩܬ ܐܢܘܢ ܡܢ ܐܪܥܐ ܕܡܨܪܝܢ ܐܢܐ ܡܪܝܐ ܐܠܗܟܘܢ 44  ܘܐܡܪ ܡܘܫܐ ܠܒܢܝ ܐܝܣܪܝܠ ܥܕܥܐܕܘܗܝ ܕܡܪܝܐ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܦܩܕ ܠܒܢܝ ܐܝܣܪܝܠ ܘܢܝܬܘܢ ܠܟ ܡܫܚܐ ܕܟܝܐ ܕܙܝܬܐ ܥܨܝܪܐ ܠܡܢܗܪܘ ܫܪܓܐ ܐܡܝܢܐܝܬ 3  ܠܒܪ ܡܢ ܐܦܝ ܬܪܥܐ ܕܣܗܕܘܬܐ ܒܡܫܟܢ ܙܒܢܐ 

*****

7  ܘܣܝܡ ܥܠ ܣܕܪܐ ܠܒܘܢܬܐ ܕܟܝܬܐ ܩܕܡ ܡܪܝܐ ܘܢܗܘܐ ܠܠܚܡܐ ܕܘܟܪܢܐ ܘܩܘܪܒܢܐ ܠܡܪܝܐ 8  ܒܝܘܡܐ ܕܫܬܐ ܢܗܘܐ ܣܕܪ ܠܗܘܢ ܐܗܪܘܢ ܩܕܡ ܡܪܝܐ ܐܡܝܢܐܝܬ ܡܢ ܠܘܬ ܒܢܝ ܐܝܣܪܝܠ 9  ܩܝܡܐ ܠܥܠܡ ܢܗܘܐ ܠܐܗܪܘܢ ܘܠܒܢܘܗܝ ܘܢܐܟܠܘܢܗ ܒܐܬܪܐ ܩܕܝܫܐ ܡܛܠ ܕܩܕܘܫ ܩܘܕܫܝܢ ܗܘ ܠܗ ܡܢ ܩܘܪܒܢܘܗܝ ܕܡܪܝܐ ܢܡܘܣܐ ܠܥܠܡ 10  ܘܢܦܩ ܒܪ ܐܢܬܬܐ ܐܝܣܪܠܝܬܐ ܘܗܘ ܒܪ ܓܒܪܐ ܗܘܐ ܡܨܪܝܐ ܒܝܢܬ ܒܢܝ ܐܝܣܪܝܠ ܘܢܨܘ ܒܡܫܪܝܬܐ ܒܪ ܐܝܣܪܠܝܬܐ ܘܓܒܪܐ ܐܝܣܪܠܝܐ 11  ܘܦܪܫ ܒܪ ܐܢܬܬܐ ܐܝܣܪܠܝܬܐ ܫܡܐ ܘܨܚܝ ܘܐܝܬܝܘܗܝ ܠܘܬ ܡܘܫܐ ܘܫܡܐ ܕܐܡܗ ܫܠܘܡܝܬ ܒܪܬ ܕܒܪܝ ܡܢ ܫܒܛܐ ܕܕܢ 12  ܘܚܒܫܘܗܝ ܒܝܬ ܢܛܘܪܬܐ ܕܢܬܦܫܩ ܠܗܘܢ ܡܢ ܦܘܡܗ ܕܡܪܝܐ 13  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 14  ܐܦܩܘܗܝ ܠܗܘ ܕܨܚܝ ܠܒܪ ܡܢ ܡܫܪܝܬܐ ܘܟܠ ܕܫܡܥܘܗܝ ܢܣܝܡܘܢ ܐܝܕܝܗܘܢ ܥܠ ܪܫܗ ܘܢܪܓܡܘܢܗ ܟܘܠܗ ܟܢܘܫܬܐ 15  ܘܥܡ ܒܢܝ ܐܝܣܪܝܠ ܡܠܠ ܘܐܡܪ ܠܗܘܢ ܓܒܪ ܟܕ ܢܨܚܐ ܠܐܠܗܗ ܢܩܒܠ ܚܛܗܗ 16  ܘܡܢ ܕܢܦܪܘܫ ܫܡܗ ܕܡܪܝܐ ܡܬܩܛܠܘ ܢܬܩܛܠ ܘܡܪܓܡ ܢܪܓܡܘܢܗ ܟܠܗ ܟܢܘܫܬܐ ܐܝܢܐ ܕܡܬܦܢܐ ܠܘܬܝ ܐܘ ܒܪ ܐܝܣܪܝܠ ܡܐ ܕܦܪܫ ܫܡܝ ܢܬܩܛܠ 17  ܘܓܒܪܐ ܐܢ ܢܩܛܘܠ ܟܠ ܢܦܫܐ ܕܒܪܢܫܐ ܡܬܩܛܠܘ ܢܬܩܛܠ 18  ܘܕܢܩܛܘܠ ܢܦܫܐ ܕܒܥܝܪܐ ܢܦܪܘܥ ܢܦܫܐ ܚܠܦ ܢܦܫܐ 19  ܘܓܒܪܐ ܐܢ ܢܥܒܕ ܡܘܡܐ ܒܚܒܪܗ ܐܝܟ ܕܥܒܕ ܡܘܡܐ ܒܚܒܪܗ ܗܟܢܐ ܢܬܥܒܕ ܠܗ 20  ܬܒܪܐ ܚܠܦ ܬܒܪܐ ܥܝܢܐ ܚܠܦ ܥܝܢܐ ܫܢܐ ܚܠܦ ܫܢܐ ܐܝܟ ܕܥܒܕ ܡܘܡܐ ܒܚܒܪܗ ܗܟܢܐ ܢܬܥܒܕ ܠܗ 21  ܘܕܢܩܛܘܠ ܒܥܝܪܐ ܢܦܪܥܝܗ ܘܕܢܩܛܘܠ ܢܦܫܐ ܢܬܩܛܠ 22  ܕܝܢܐ ܚܕ ܢܗܘܐ ܠܟܘܢ ܘܠܐܝܢܐ ܕܡܬܦܢܐ ܠܘܬܝ ܘܠܒܪ ܐܝܣܪܝܠ ܗܟܢܐ ܢܗܘܐ ܐܢܐ ܡܪܝܐ ܐܠܗܟܘܢ 23  ܘܐܡܪ ܡܘܫܐ ܠܒܢܝ ܐܝܣܪܝܠ ܘܐܦܩܘܗܝ ܠܗܘ ܕܨܚܝ ܠܒܪ ܡܢ ܡܫܪܝܬܐ ܘܪܓܡܘܗܝ ܒܟܐܦܐ ܘܡܝܬ ܘܥܒܕܘ ܒܢܝ ܐܝܣܪܝܠ ܐܝܟ ܕܦܩܕ ܡܪܝܐ ܠܡܘܫܐ 

1  ܘܡܠܠ ܡܪܝܐ ܥܡ ܡܘܫܐ ܒܛܘܪܐ ܕܣܝܢܝ ܘܐܡܪ ܠܗ 2  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܡܐ ܕܥܠܬܘܢ ܠܐܪܥܐ ܕܝܗܒ ܐܢܐ ܠܟܘܢ ܝܘܪܬܢܐ ܬܫܒܬ ܐܪܥܐ ܫܒܬܐ ܠܡܪܝܐ 3  ܫܬ ܫܢܝܢ ܬܙܪܥܘܢ ܚܩܠܬܟܘܢ ܘܫܬ ܫܢܝܢ ܬܟܣܚܘܢ ܟܪܡܝܟܘܢ ܘܫܬ ܫܢܝܢ ܗܘܝܬܘܢ ܚܡܠܝܢ ܥܠܠܬܟܘܢ 4  ܘܫܢܬܐ ܕܫܒܥ ܫܒܬ ܫܒܐ ܬܗܘܐ ܠܐܪܥܐ ܘܬܗܘܐ ܠܟܘܢ ܫܒܬܐ ܠܡܪܝܐ ܚܩܠܬܟܘܢ ܠܐ ܬܙܪܥܘܢ ܘܟܪܡܝܟܘܢ ܠܐ ܬܟܣܚܘܢ 5  ܘܟܐܬܐ ܕܚܨܕܟܘܢ ܠܐ ܬܚܨܕܘܢ ܘܥܢܒܐ ܕܫܒܫܬܝܟܘܢ ܠܐ ܬܩܛܦܘܢ ܫܢܬܐ ܕܫܒܬܐ ܬܗܘܐ ܠܐܪܥܐ 6  ܘܬܗܘܐ ܠܟܘܢ ܫܒܬܐ ܕܐܪܥܐ ܠܡܐܟܘܠܬܐ ܠܟܘܢ ܘܠܥܒܕܝܟܘܢ ܘܠܐܡܗܬܟܘܢ ܘܠܐܓܝܪܝܟܘܢ ܘܠܬܘܬܒܐ ܕܥܡܪܝܢ ܥܡܟܘܢ 7  ܘܠܒܥܝܪܟܘܢ ܘܠܚܝܘܬܐ ܕܒܐܪܥܟܘܢ ܬܗܘܐ ܠܟܘܢ ܟܘܠܗ ܥܠܠܬܐ ܠܡܐܟܘܠܬܐ 8  ܘܡܢܘ ܠܟܘܢ ܫܒܥ ܫܢܝܢ ܕܫܒܐ ܫܒܥ ܫܢܝܢ ܥܠ ܫܒܥ ܙܒܢܝܢ ܘܢܗܘܘܢ ܠܟܘܢ ܝܘܡܬܐ ܕܫܒܥ ܫܒܐ ܕܫܢܝܐ ܐܪܒܥܝܢ ܘܬܫܥ ܫܢܝܢ 9  ܘܩܪܘ ܒܫܝܦܘܪܐ ܕܝܘܒܒܐ ܒܥܣܪܬܐ ܒܝܪܚܐ ܕܫܒܥܐ ܒܝܘܡܐ ܕܚܘܣܝܐ ܩܪܘ ܫܝܦܘܪܐ ܒܟܠܗ ܐܪܥܟܘܢ 10  ܘܩܕܫܘܗ ܠܫܢܬ ܚܡܫܝܢ ܫܢܝܢ ܘܩܪܘ ܚܐܪܘܬܐ ܒܐܪܥܐ ܠܟܠܗܘܢ ܥܡܘܪܝܗ ܘܦܘܢܝܐ ܢܗܘܐ ܠܟܘܢ ܘܗܦܘܟܘ ܐܢܫ ܠܝܪܬܘܬܗ ܘܐܢܫ ܠܫܪܒܬܗ 11  ܘܦܘܢܝܐ ܒܫܢܬ ܚܡܫܝܢ ܫܢܝܢ ܢܗܘܐ ܠܟܘܢ ܠܐ ܬܙܪܥܘܢ ܐܪܥܟܘܢ ܘܠܐ ܬܚܨܕܘܢ ܟܐܬܗ ܘܠܐ ܬܩܛܦܘܢ ܫܒܫܬܝܗ 12  ܡܛܠ ܕܦܘܢܝܐ ܗܘ ܘܩܘܕܫܐ ܢܗܘܐ ܠܟܘܢ ܘܡܢ ܚܩܠܐ ܐܟܘܠܘ ܥܠܠܬܐ 13  ܒܫܢܬܐ ܗܕܐ ܕܦܘܢܝܐ ܘܗܦܘܟܘ ܐܢܫ ܠܝܪܬܘܬܗ 14  ܘܐܢ ܬܙܒܢ ܙܒܢܐ ܠܚܒܪܟ ܐܘ ܐܢ ܬܙܒܢ ܡܢ ܚܒܪܟ ܠܐ ܬܥܠܒܘܢ ܓܒܪ ܠܐܚܘܗܝ 15  ܒܡܢܝܢܐ ܕܫܢܝܐ ܒܬܪ ܦܘܢܝܐ ܙܒܢ ܡܢ ܚܒܪܟ ܘܒܡܢܝܢܐ ܕܫܢܝܐ ܕܥܠܠܬܐ ܢܙܒܢ ܠܟ 16  ܠܦܘܬ ܣܘܓܐܐ ܕܫܢܝܐ ܬܣܓܐ ܙܒܝܢܬܗ ܘܠܦܘܬ ܙܥܘܪܘܬܐ ܕܫܢܝܐ ܬܙܥܪ ܙܒܝܢܬܗ ܡܛܠ ܕܒܡܢܝܢܐ ܗܘ ܕܥܠܠܬܐ ܕܫܢܝܐ ܡܙܒܢ ܠܟ 17  ܘܠܐ ܬܥܠܒܘܢ ܐܢܫ ܠܐܚܘܗܝ ܘܕܚܠ ܡܢ ܐܠܗܟ ܡܛܠ ܕܐܢܐ ܐܢܐ ܡܪܝܐ ܐܠܗܟ 18  ܥܒܕܘ ܦܘܩܕܢܝ ܘܛܪܘ ܕܝܢܝ ܘܥܒܕܘ ܐܢܘܢ ܘܬܒܘ ܒܐܪܥܐ ܒܫܠܝܐ 19  ܘܬܬܠ ܐܪܥܐ ܦܐܪܝܗ ܘܬܐܟܠܘܢ ܘܬܣܒܥܘܢ ܘܬܬܒܘܢ ܒܗ ܒܫܠܝܐ 20  ܘܐܢ ܐܡܪܝܢ ܐܢܬܘܢ ܡܢܐ ܢܐܟܘܠ ܒܫܢܬܐ ܕܫܒܥ ܕܠܐ ܙܪܥܝܢ ܚܢܢ ܘܠܐ ܚܡܠܝܢܢ ܥܠܠܬܗ 21  ܐܫܕܪ ܠܟܘܢ ܒܘܪܟܬܝ ܒܫܢܬܐ ܫܬܝܬܝܬܐ ܘܬܥܒܕ ܥܠܠܬܐ ܕܬܠܬ ܫܢܝܢ 22  ܘܬܙܪܥܘܢ ܒܫܢܬܐ ܬܡܝܢܝܬܐ ܘܬܐܟܠܘܢ ܡܢ ܥܠܠܬܐ ܥܬܝܩܬܐ ܥܕܡܐ ܠܫܢܬܐ ܬܫܝܥܝܬܐ ܥܕܡܐ ܕܥܐܠܐ ܥܠܠܬܐ ܗܘܝܬܘܢ ܐܟܠܝܢ ܥܬܝܩܐ 23  ܘܐܪܥܐ ܒܫܪܪܐ ܠܐ ܬܙܕܒܢ ܠܥܠܡ ܡܛܠ ܕܕܝܠܝ ܗܝ ܐܪܥܐ ܘܥܡܘܪܐ ܐܢܬܘܢ ܘܬܘܬܒܐ ܥܡܝ 24  ܘܒܟܠܗ ܐܪܥܐ ܕܝܪܬܘܬܟܘܢ ܦܘܪܩܢܐ ܕܐܪܥܐ ܗܘܝܬܘܢ ܝܗܒܝܢ 25  ܘܐܢ ܢܬܡܣܟܢ ܐܚܘܟ ܘܢܙܒܢ ܡܢ ܝܪܬܘܬܗ ܢܐܬܐ ܩܪܝܒܗ ܕܩܪܝܒ ܠܗ ܢܦܪܘܩ ܙܒܢܗ ܕܐܚܘܗܝ 26  ܘܐܢ ܠܝܬ ܡܢ ܕܦܪܩ ܘܢܡܛܐ ܒܐܝܕܗܝ ܘܢܫܟܚ ܡܣܬ ܦܘܪܩܢܗ 27  ܢܚܫܘܒ ܫܢܝܐ ܕܙܒܝܢܬܗ ܘܢܦܢܐ ܝܬܝܪܐ ܠܓܒܪܐ ܕܙܒܢ ܡܢܗ ܘܢܗܦܘܟ ܠܝܪܬܘܬܗ 28  ܘܐܠܐ ܡܛܐ ܒܐܝܕܘܗܝ ܐܝܟ ܕܢܦܪܥܝܘܗܝ ܬܗܘܐ ܙܒܝܢܬܐ ܫܪܝܪܐ ܠܡܢ ܕܙܒܢܗ ܥܕܡܐ ܠܫܢܬܐ ܕܦܘܢܝܐ ܘܢܦܘܩ ܒܦܘܢܝܐ ܘܢܗܦܘܟ ܠܝܪܬܘܬܗ 29  ܘܓܒܪܐ ܐܢ ܢܙܒܢ ܒܝܬ ܡܥܡܪܐ ܕܩܪܝܬܐ ܕܐܝܬ ܠܗ ܫܘܪܐ ܢܗܘܐ ܦܘܪܩܢܗ ܥܕܡܐ ܕܫܠܡܐ ܫܢܬܐ ܕܙܒܝܢܬܗ ܡܢ ܥܕܢ ܠܥܕܢ ܢܗܘܐ ܦܘܪܩܢܗ 30  ܘܐܢ ܠܐ ܡܬܦܪܩ ܥܕܡܐ ܕܫܠܡܐ ܠܗ ܫܢܬܐ ܫܠܡܬܐ ܢܩܘܡ ܒܝܬܐ ܕܒܩܪܝܬܐ ܕܐܝܬ ܠܗ ܫܘܪܐ ܒܫܪܪܐ ܠܡܢ ܕܙܒܢܗ ܘܢܗܘܐ ܠܕܪܘܗܝ ܘܠܐ ܢܦܘܩ ܡܢܗ ܒܦܘܢܝܐ 31  ܒܬܐ ܕܝܢ ܕܫܛܚܐ ܕܠܐ ܚܕܪ ܠܗܘܢ ܫܘܪܐ ܐܝܟ ܚܩܠܐ ܕܐܪܥܐ ܢܬܚܫܒܘܢ ܦܘܪܩܢܐ ܢܗܘܐ ܠܗܘܢ ܘܒܦܘܢܝܐ ܢܦܘܩ 32  ܘܩܘܪܝܐ ܕܠܘܝܐ ܒܬܐ ܕܒܩܘܪܝܐ ܕܝܪܬܘܬܗܘܢ ܦܘܪܩܢܐ ܠܥܠܡ ܢܗܘܐ ܠܠܘܝܐ 33  ܘܕܢܦܪܘܩ ܦܘܪܩܢܐ ܡܢ ܠܘܝܐ ܢܦܘܩ ܡܢ ܙܒܢܗ ܕܒܝܬܐ ܘܩܪܝܬܐ ܕܝܪܬܘܬܗ ܒܦܘܢܝܐ ܡܛܠ ܕܒܬܐ ܕܩܘܪܝܐ ܕܠܘܝܐ ܗܢܘܢ ܐܢܘܢ ܝܪܬܘܬܗܘܢ ܒܝܢܬ ܒܢܝ ܐܝܣܪܝܠ 34  ܘܚܩܠܐ ܕܒܣܦܪܝ ܩܘܪܝܗܘܢ ܠܐ ܬܙܕܒܢ ܡܛܠ ܕܝܘܪܬܢܐ ܗܝ ܠܗܘܢ ܠܥܠܡ 35  ܘܐܢ ܢܬܡܣܟܢ ܐܚܘܟ ܘܢܪܟܢ ܐܝܕܗ ܥܡܟ ܠܐ ܬܐܚܕܝܘܗܝ ܐܝܟ ܥܡܘܪܐ ܘܐܝܟ ܬܘܬܒܐ ܘܢܚܐ ܥܡܟ 36  ܠܐ ܬܣܒ ܡܢܗ ܩܨܨܐ ܘܪܒܝܬܐ ܘܕܚܠ ܡܢ ܐܠܗܟ ܘܢܚܐ ܐܚܘܟ ܥܡܟ 37  ܟܣܦܟ ܠܐ ܬܬܠ ܠܗ ܒܩܨܨܐ ܘܒܪܒܝܬܐ ܠܐ ܬܬܠ ܡܐܟܘܠܬܟ 38  ܐܢܐ ܡܪܝܐ ܐܠܗܟܘܢ ܕܐܦܩܬܟܘܢ ܡܢ ܐܪܥܐ ܕܡܨܪܝܢ ܕܐܬܠ ܠܟܘܢ ܐܪܥܐ ܕܟܢܥܢ ܘܐܗܘܐ ܠܟܘܢ ܐܠܗܐ 39  ܘܐܢ ܢܬܡܣܟܢ ܐܚܘܟ ܘܢܙܕܒܢ ܠܟ ܠܐ ܬܦܠܘܚ ܒܗ ܦܘܠܚܢܐ ܕܥܒܕܐ 40  ܐܝܟ ܐܓܝܪܐ ܘܐܝܟ ܬܘܬܒܐ ܢܗܘܐ ܥܡܟ ܥܕܡܐ ܠܫܢܬܐ ܕܦܘܢܝܐ ܢܗܘܐ ܥܡܟ 41  ܘܢܦܘܩ ܡܢ ܠܘܬܟ ܗܘ ܘܒܢܘܗܝ ܥܡܗ ܘܢܗܦܘܟ ܠܫܪܒܬܗ ܘܠܝܪܬܘܬܐ ܕܐܒܘܗܝ ܢܗܦܘܟ 42  ܡܛܠ ܕܥܒܕܝ ܐܢܘܢ ܕܐܦܩܬ ܐܢܘܢ ܡܢ ܐܪܥܐ ܕܡܨܪܝܢ ܠܐ ܢܙܕܒܢܘܢ ܒܙܒܢܐ ܕܥܒܕܐ 43  ܘܠܐ ܬܦܠܚܝܘܗܝ ܦܘܠܚܢܐ ܩܫܝܐ ܘܕܚܠ ܡܢ ܐܠܗܟ 44  ܘܥܒܕܝܟܘܢ ܘܐܡܗܬܟܘܢ ܕܢܗܘܘܢ ܠܟܘܢ ܡܢ ܥܡܡܐ ܕܒܚܕܪܝܟܘܢ ܡܢܗܘܢ ܬܙܒܢܘܢ ܥܒܕܐ ܘܐܡܗܬܐ 45  ܘܐܦ ܡܢ ܒܢܝ ܬܘܬܒܐ ܕܥܡܪܝܢ ܥܡܟܘܢ ܡܢܗܘܢ ܬܩܢܘܢ ܘܡܢ ܫܪܒܬܗܘܢ ܕܥܡܟܘܢ ܕܐܘܠܕܘ ܒܐܪܥܟܘܢ ܘܢܗܘܘܢ ܠܟܘܢ ܝܘܪܬܢܐ 46  ܘܐܘܪܬܘ ܐܢܘܢ ܠܒܢܝܟܘܢ ܒܬܪܟܘܢ ܠܡܐܪܬ ܝܘܪܬܢܐ ܘܠܥܠܡ ܒܗܘܢ ܬܦܠܚܘܢ ܘܒܐܚܝܟܘܢ ܒܢܝ ܐܝܣܪܐܝܠ ܓܒܪ ܒܐܚܘܗܝ ܠܐ ܬܦܠܚܘܢ ܦܘܠܚܢܐ ܩܫܝܐ 47  ܘܐܢ ܣܦܩܐ ܒܐܝܕܘܗܝ ܕܥܡܘܪܐ ܘܕܬܘܬܒܐ ܕܥܡܟ ܘܢܬܡܣܟܢ ܐܚܘܟ ܥܡܗ ܘܢܙܕܒܢ ܠܥܡܘܪܐ ܘܠܬܘܬܒܐ ܕܥܡܟ ܐܘ ܠܐܝܠܝܕܐ ܕܫܪܒܬܐ ܕܥܡܘܪܐ ܕܥܡܟ 48  ܡܢ ܒܬܪ ܕܢܙܕܒܢ ܦܘܪܩܢܐ ܢܗܘܐ ܠܗ ܚܕ ܡܢ ܐܚܘܗܝ ܢܦܪܩܝܘܗܝ 49  ܐܘ ܕܕܗ ܐܘ ܒܪ ܕܕܗ ܢܦܪܩܝܘܗܝ ܡܢ ܩܪܝܒ ܒܣܪܗ ܡܢ ܫܪܒܬܗ ܢܦܪܩܝܘܗܝ ܘܐܢ ܬܣܦܩ ܒܐܝܕܘܗܝ ܘܢܬܦܪܩ 50  ܢܚܫܘܒ ܥܡ ܙܒܘܢܗ ܡܢ ܫܢܬܐ ܕܐܙܕܒܢ ܠܗ ܥܕܡܐ ܠܫܢܬܐ ܕܦܘܢܝܐ ܘܢܗܘܐ ܟܣܦܐ ܕܙܒܢܗ ܒܡܢܝܢܐ ܕܫܢܝܐ ܐܝܟ ܝܘܡܬܐ ܕܐܓܝܪܐ ܢܗܘܐ ܥܡܗ 51  ܘܐܢ ܩܝܡܢ ܬܘܒ ܣܘܓܐܐ ܕܫܢܝܐ ܠܦܘܬܗܝܢ ܢܗܦܟ ܦܘܪܩܢܗ ܡܢ ܟܣܦܐ ܕܙܒܝܢܬܗ 52  ܘܐܢ ܩܠܝܠ ܢܫܬܚܪ ܒܫܢܝܐ ܥܕܡܐ ܠܫܢܬܐ ܕܦܘܢܝܐ ܢܚܫܘܒ ܥܡܗ ܘܐܝܟ ܠܦܘܬ ܫܢܘܗܝ ܢܗܦܟ ܦܘܪܩܢܗ 53  ܐܝܟ ܐܓܝܪܐ ܫܢܐ ܒܫܢܐ ܢܗܘܐ ܥܡܗ ܠܐ ܢܦܠܚܝܘܗܝ ܩܫܝܐܝܬ ܠܥܢܝܟ 54  ܘܐܢ ܠܐ ܢܬܦܪܩ ܒܗܠܝܢ ܢܦܘܩ ܒܫܢܬܐ ܕܦܘܢܝܐ ܗܘ ܘܒܢܘܗܝ ܥܡܗ 55  ܡܛܠ ܕܒܢܝ ܐܝܣܪܐܝܠ ܕܝܠܝ ܐܢܘܢ ܥܒܕܐ ܥܒܕܝ ܐܢܘܢ ܕܐܦܩܬ ܐܢܘܢ ܡܢ ܐܪܥܐ ܕܡܨܪܝܢ ܐܢܐ ܡܪܝܐ ܐܠܗܟܘܢ 

1  ܠܐ ܬܥܒܕܘܢ ܠܟܘܢ ܕܚܠܬܐ ܘܨܠܡܐ ܘܩܝܡܬܐ ܠܐ ܬܩܝܡܘܢ ܠܟܘܢ ܘܟܐܦܐ ܕܣܓܕܬܐ ܠܐ ܬܥܒܕܘܢ ܒܐܪܥܟܘܢ ܘܠܐ ܬܣܓܕܘܢ ܠܗܝܢ ܐܢܐ ܡܪܝܐ ܐܠܗܟܘܢ 2  ܦܘܩܕܢܝ ܛܪܘ ܘܡܢ ܡܩܕܫܝ ܕܚܠܘ ܐܢܐ ܡܪܝܐ 3  ܐܢ ܒܢܡܘܣܝ ܬܗܠܟܘܢ ܘܦܘܩܕܢܝ ܬܛܪܘܢ ܘܬܥܒܕܘܢ ܐܢܘܢ 4  ܐܬܠ ܡܛܪܝܟܘܢ ܒܙܒܢܗܘܢ ܘܐܪܥܐ ܬܬܠ ܥܠܠܬܗ ܘܐܝܠܢܐ ܕܚܩܠܐ ܢܬܠ ܦܐܪܘܗܝ 5  ܘܬܕܪܟ ܕܪܟܬܐ ܠܩܛܦܐ ܘܩܛܦܐ ܢܕܪܟ ܠܙܪܥܐ ܘܬܐܟܠܘܢ ܠܚܡܟܘܢ ܘܬܣܒܥܘܢ ܘܬܬܒܘܢ ܒܐܪܥܟܘܢ ܒܫܠܝܐ 6  ܘܐܬܠ ܫܠܡܐ ܒܐܪܥܟܘܢ ܘܬܕܡܟܘܢ ܘܠܐ ܢܗܘܐ ܕܡܕܚܠ ܠܟܘܢ ܘܐܒܛܠ ܚܝܘܬܐ ܒܝܫܬܐ ܡܢ ܐܪܥܐ ܘܚܪܒܐ ܠܐ ܬܥܒܪ ܒܐܪܥܟܘܢ 7  ܘܬܪܕܦܘܢ ܠܒܥܠܕܒܒܝܟܘܢ ܘܢܦܠܘܢ ܩܕܡܝܟܘܢ ܒܚܪܒܐ 8  ܘܢܪܕܦܘܢ ܚܡܫܐ ܡܢܟܘܢ ܠܡܐܐ ܘܡܐܐ ܡܢܟܘܢ ܢܪܕܦܘܢ ܠܪܒܘܬܐ ܘܢܦܠܘܢ ܒܥܠܕܒܒܝܟܘܢ ܩܕܡܝܟܘܢ ܒܚܪܒܐ 9  ܘܐܬܦܢܐ ܥܠܝܟܘܢ ܘܐܟܒܪܟܘܢ ܘܐܣܓܝܟܘܢ ܘܐܩܝܡ ܩܝܡܝ ܥܡܟܘܢ 10  ܘܬܐܟܠܘܢ ܥܬܝܩܐ ܕܥܬܝܩ ܘܥܬܝܩܐ ܡܢ ܩܕܡ ܚܕܬܐ ܬܦܩܘܢ 11  ܘܐܬܠ ܡܫܟܢܝ ܒܝܢܬܟܘܢ ܘܠܐ ܬܓܥܨ ܢܦܫܝ ܡܢܟܘܢ 12  ܘܐܗܠܟ ܒܝܢܬܟܘܢ ܘܐܗܘܐ ܠܟܘܢ ܐܠܗܐ ܘܐܢܬܘܢ ܬܗܘܘܢ ܠܝ ܥܡܐ 13  ܐܢܐ ܡܪܝܐ ܐܠܗܟܘܢ ܕܐܦܩܬܟܘܢ ܡܢ ܐܪܥܐ ܕܡܨܪܝܢ ܕܠܐ ܬܗܘܘܢ ܠܗܘܢ ܥܒܕܐ ܘܬܒܪܬ ܢܝܪܐ ܕܫܘܥܒܕܟܘܢ ܘܗܠܟܬܟܘܢ ܒܩܘܡܬܐ ܦܫܝܛܬܐ 14  ܐܢ ܠܐ ܕܝܢ ܬܫܡܥܘܢܢܝ ܘܠܐ ܬܥܒܕܘܢ ܗܠܝܢ ܟܠܗܘܢ ܦܘܩܕܢܐ 15  ܐܢ ܢܡܘܣܝ ܬܣܠܘܢ ܘܒܕܝܢܝ ܬܓܥܨ ܢܦܫܟܘܢ ܘܠܐ ܬܥܒܕܘܢ ܟܠܗܘܢ ܦܘܩܕܢܝ ܘܩܝܡܝ ܬܒܛܠܘܢ 16  ܐܦ ܐܢܐ ܗܟܢܐ ܐܥܒܕ ܠܟܘܢ ܐܦܩܘܕ ܥܠܝܟܘܢ ܬܗܪܐ ܘܓܪܒܐ ܘܩܠܦܝܬܐ ܘܪܕܝܐ ܕܡܓܡܪ ܥܝܢܐ ܘܡܕܝܒ ܢܦܫܐ ܘܬܙܪܥܘܢ ܙܪܥܟܘܢ ܣܪܝܩܐܝܬ ܘܢܐܟܠܘܢܗ ܒܥܠܕܒܒܝܟܘܢ 17  ܘܐܬܠ ܪܘܓܙܝ ܒܟܘܢ ܘܬܬܒܪܘܢ ܩܕܡ ܒܥܠܕܒܒܝܟܘܢ ܘܢܫܬܠܛܘܢ ܒܟܘܢ ܣܢܐܝܟܘܢ ܘܬܐܥܪܩܘܢ ܘܬܥܪܩܘܢ ܟܕ ܠܝܬ ܕܪܕܦ ܠܟܘܢ 18  ܘܐܢ ܬܘܒ ܒܗܠܝܢ ܠܐ ܬܫܡܥܘܢܢܝ ܐܘܣܦ ܠܡܪܕܟܘܢ ܚܕ ܒܫܒܥܐ ܠܚܛܗܝܟܘܢ 19  ܘܐܬܒܪ ܓܐܝܘܬܐ ܕܥܘܫܢܟܘܢ ܘܐܥܒܕ ܫܡܝܟܘܢ ܐܝܟ ܦܪܙܠܐ ܘܐܪܥܟܘܢ ܐܝܟ ܢܚܫܐ 20  ܘܢܓܡܪ ܚܝܠܟܘܢ ܒܣܪܝܩܘܬܐ ܘܐܪܥܟܘܢ ܠܐ ܬܬܠ ܥܠܠܬܗ ܘܐܝܠܢܐ ܕܐܪܥܐ ܠܐ ܢܬܠܘܢ ܦܐܪܝܗܘܢ 21  ܘܐܢ ܬܗܠܟܘܢ ܥܡܝ ܩܪܝܐܝܬ ܘܠܐ ܬܨܒܘܢ ܠܡܫܡܥܢܝ ܐܘܣܦ ܥܠܝܟܘܢ ܡܚܘܬܐ ܚܕ ܒܫܒܥܐ ܠܚܛܗܝܟܘܢ 22  ܘܐܫܕܪ ܥܠܝܟܘܢ ܚܝܘܬܐ ܕܚܩܠܐ ܘܬܓܙܝܟܘܢ ܘܬܘܒܕ ܒܥܝܪܟܘܢ ܘܬܙܥܪܟܘܢ ܘܢܨܕܝܢ ܐܘܪܚܬܟܘܢ 23  ܘܐܢ ܬܘܒ ܒܗܠܝܢ ܠܐ ܬܬܪܕܘܢ ܘܬܗܠܟܘܢ ܥܡܝ ܩܪܝܐܝܬ 24  ܐܗܠܟ ܐܦ ܐܢܐ ܥܡܟܘܢ ܩܪܝܐܝܬ ܘܐܡܚܝܟܘܢ ܐܦ ܐܢܐ ܚܕ ܒܫܒܥܐ ܠܚܛܗܝܟܘܢ 25  ܘܐܝܬܐ ܥܠܝܟܘܢ ܚܪܒܐ ܕܡܬܦܪܥܐ ܦܘܪܥܢܐ ܕܩܝܡܐ ܘܬܥܪܩܘܢ ܠܩܘܪܝܟܘܢ ܘܐܫܕܪ ܒܟܘܢ ܡܘܬܢܐ ܘܬܫܬܠܡܘܢ ܒܐܝܕܐ ܘܒܥܠܕܒܒܐ 26  ܘܐܬܒܪ ܩܢܝܐ ܕܥܒܘܪܟܘܢ ܘܢܐܦܝܢ ܥܣܪ ܢܫܝܢ ܠܚܡܟܘܢ ܒܚܕ ܬܢܘܪ ܘܢܬܠܢ ܠܟܘܢ ܠܚܡܐ ܒܡܬܩܠܐ ܘܬܐܟܠܘܢ ܘܠܐ ܬܣܒܥܘܢ 27  ܘܐܢ ܒܗܠܝܢ ܬܘܒ ܠܐ ܬܫܡܥܘܢܢܝ ܘܬܗܠܟܘܢ ܥܡܝ ܩܪܝܐܝܬ 28  ܘܐܦ ܐܢܐ ܐܗܠܟ ܥܡܟܘܢ ܒܚܡܬܐ ܘܒܩܪܝܝܘܬܐ ܘܐܪܕܝܟܘܢ ܚܕ ܒܫܒܥܐ ܠܚܛܗܝܟܘܢ 29  ܘܬܐܟܠܘܢ ܒܣܪܐ ܕܒܢܝܟܘܢ ܘܒܣܪܐ ܕܒܢܬܟܘܢ ܬܐܟܠܘܢ 30  ܘܐܚܪܒ ܦܪܟܝܟܘܢ ܘܐܘܒܕ ܕܚܠܬܟܘܢ ܘܐܪܡܐ ܦܓܪܝܟܘܢ ܥܠ ܦܓܪܐ ܕܕܚܠܬܟܘܢ ܘܬܓܥܨ ܢܦܫܝ ܡܢܟܘܢ 31  ܘܐܥܒܕ ܩܘܪܝܟܘܢ ܠܚܘܪܒܐ ܘܐܨܕܐ ܡܩܕܫܟܘܢ ܘܠܐ ܐܪܝܚ ܪܝܚܐ ܕܣܘܬܟܘܢ 32  ܘܐܚܪܒܝܗ ܐܦ ܐܢܐ ܠܐܪܥܐ ܘܢܬܡܗܘܢ ܥܠܝܗ ܒܥܠܕܒܒܝܟܘܢ ܕܥܡܪܝܢ ܒܗ 33  ܘܠܟܘܢ ܐܒܕܪ ܒܝܬ ܥܡܡܐ ܘܐܫܡܘܛ ܒܬܪܟܘܢ ܣܝܦܐ ܘܬܗܘܐ ܐܪܥܟܘܢ ܠܚܒܠܐ ܘܩܘܪܝܟܘܢ ܢܗܘܝܢ ܠܚܘܪܒܐ 34  ܘܗܝܕܝܢ ܬܨܛܒܐ ܐܪܥܐ ܒܫܒܝܗ ܟܠܗܘܢ ܝܘܡܬܐ ܕܨܕܝܘܬܗ ܟܕ ܐܢܬܘܢ ܒܐܪܥܐ ܕܒܥܠܕܒܒܝܟܘܢ ܘܗܝܕܝܢ ܬܫܒܬ ܐܪܥܐ ܘܬܨܛܒܐ ܒܫܒܝܗ 35  ܟܠܗܘܢ ܝܘܡܬܐ ܕܨܕܝܘܬܗ ܬܫܒܬ ܥܠ ܕܠܐ ܐܫܒܬܬ ܒܫܒܝܟܘܢ ܟܕ ܥܡܪܝܢ ܗܘܝܬܘܢ ܒܗ 36  ܘܕܡܫܬܚܪܝܢ ܒܟܘܢ ܐܪܡܐ ܪܗܝܒܘܬܐ ܒܠܒܗܘܢ ܒܐܪܥܬܐ ܕܒܥܠܕܒܒܝܗܘܢ ܘܢܪܕܘܦ ܐܢܘܢ ܩܠ ܛܪܦܐ ܕܢܩܫ ܘܢܥܪܩܘܢ ܐܝܟ ܕܥܪܩܝܢ ܡܢ ܩܕܡ ܣܝܦܐ ܘܢܦܠܘܢ ܟܕ ܠܝܬ ܕܪܕܦ ܠܗܘܢ 37  ܘܢܬܬܩܠܘܢ ܓܒܪ ܒܐܚܘܗܝ ܐܝܟ ܕܡܢ ܩܕܡ ܚܪܒܐ ܟܕ ܠܝܬ ܕܪܕܦ ܠܗܘܢ ܘܠܐ ܬܗܘܐ ܠܗܘܢ ܩܝܡܬܐ ܩܕܡ ܒܥܠܕܒܒܝܗܘܢ 38  ܘܬܐܒܕܘܢ ܒܝܬ ܥܡܡܐ ܘܬܐܟܘܠܟܘܢ ܐܪܥܐ ܕܒܥܠܕܒܒܝܟܘܢ 39  ܘܐܝܠܝܢ ܕܡܫܬܚܪܝܢ ܒܟܘܢ ܢܬܡܣܘܢ ܒܥܘܠܗܘܢ ܒܐܪܥܐ ܕܒܥܠܕܒܒܝܗܘܢ ܘܐܦ ܒܥܘܠܐ ܕܐܒܗܝܗܘܢ ܗܢܘܢ ܢܬܡܣܘܢ 40  ܘܢܘܕܘܢ ܥܘܠܗܘܢ ܘܥܘܠܐ ܕܐܒܗܝܗܘܢ ܒܥܘܠܐ ܕܐܥܠܝܘ ܒܝ ܘܕܗܠܟܘ ܥܡܝ ܒܩܪܝܝܘܬܐ 41  ܐܦ ܐܢܐ ܐܗܠܟ ܥܡܗܘܢ ܒܩܪܝܝܘܬܐ ܘܐܝܬܐ ܐܢܘܢ ܠܐܪܥܐ ܕܒܥܠܕܒܒܝܗܘܢ ܘܗܝܕܝܢ ܢܬܬܒܪ ܠܒܗܘܢ ܥܘܪܠܐ ܘܗܝܕܝܢ ܢܨܛܒܘܢ ܒܥܘܠܗܘܢ 42  ܘܐܬܕܟܪ ܩܝܡܝ ܕܥܡ ܝܥܩܘܒ ܘܩܝܡܝ ܕܥܡ ܐܝܣܚܩ ܘܩܝܡܝ ܕܥܡ ܐܒܪܗܡ ܐܬܕܟܪ ܘܐܪܥܐ ܐܬܕܟܪ 43  ܘܐܪܥܐ ܬܫܬܒܩ ܡܢܗܘܢ ܘܬܨܛܒܐ ܒܫܒܝܗ ܡܐ ܕܨܕܬ ܡܢܗܘܢ ܘܗܢܘܢ ܢܨܛܒܘܢ ܒܥܘܠܗܘܢ ܥܠ ܕܐܣܠܝܘ ܕܝܢܝ ܘܒܦܘܩܕܢܝ ܓܥܨܬ ܢܦܫܗܘܢ 44  ܘܐܦ ܟܕ ܗܘܘ ܒܐܪܥܐ ܕܒܥܠܕܒܒܝܗܘܢ ܠܐ ܐܣܠܝܬ ܐܢܘܢ ܘܠܐ ܕܚܩܬ ܐܢܘܢ ܘܠܐ ܐܘܒܕܬ ܐܢܘܢ ܘܠܐ ܒܛܠܬ ܩܝܡܝ ܕܥܡܗܘܢ 45  ܐܠܐ ܐܬܕܟܪܬ ܠܗܘܢ ܩܝܡܐ ܕܩܕܡܝܐ ܡܛܠ ܕܐܢܐ ܐܢܐ ܡܪܝܐ ܐܠܗܗܘܢ ܕܐܦܩܬ ܐܢܘܢ ܡܢ ܐܪܥܐ ܕܡܨܪܝܢ ܠܥܝܢ ܥܡܡܐ ܘܗܘܝܬ ܠܗܘܢ ܐܠܗܐ ܐܢܐ ܡܪܝܐ 46  ܗܠܝܢ ܦܘܩܕܢܐ ܘܢܡܘܣܐ ܘܕܝܢܐ ܕܝܗܒ ܡܪܝܐ ܒܝܢܘܗܝ ܠܒܢܝ ܐܝܣܪܝܠ ܒܛܘܪܐ ܕܣܝܢܝ ܒܐܝܕܐ ܕܡܘܫܐ 

1  ܘܡܠܠ ܡܪܝܐ ܥܡ ܡܘܫܐ ܘܐܡܪ ܠܗ 2  ܡܠܠ ܥܡ ܒܢܝ ܐܝܣܪܝܠ ܘܐܡܪ ܠܗܘܢ ܓܒܪܐ ܟܕ ܢܦܪܘܫ ܢܕܪܐ ܒܕܡܝܐ ܕܢܦܫܬܐ ܠܡܪܝܐ 

3  ܢܗܘܘܢ ܕܡܘܗܝ ܕܕܟܪܐ ܡܢ ܒܪ ܥܣܪܝܢ ܫܢܝܢ ܘܠܥܠ ܘܥܕܡܐ ܠܒܪ ܫܬܝܢ ܫܢܝܢ ܢܗܘܘܢ ܕܡܘܗܝ ܚܡܫܝܢ ܡܬܩܠܝܢ ܕܟܣܦܐ ܒܡܬܩܠܐ ܕܩܘܕܫܐ 4  ܘܐܢ ܢܩܒܬܐ ܗܝ ܢܗܘܘܢ ܕܡܝܗ ܬܠܬܝܢ ܡܬܩܠܝܢ 5  ܘܐܢ ܡܢ ܒܪ ܚܡܫ ܫܢܝܢ ܘܥܕܡܐ ܠܒܪ ܥܣܪܝܢ ܫܢܝܢ ܢܗܘܘܢ ܕܡܘܗܝ ܕܕܟܪܐ ܥܣܪܝܢ ܡܬܩܠܝܢ 6  ܘܕܢܩܒܬܐ ܥܣܪܐ ܡܬܩܠܝܢ ܘܐܢ ܡܢ ܒܪ ܝܪܚܐ ܘܥܕܡܐ ܠܒܪ ܚܡܫ ܫܢܝܢ ܢܗܘܘܢ ܕܡܘܗܝ ܕܕܟܪܐ ܚܡܫܐ ܡܬܩܠܝܢ ܕܟܣܦܐ ܘܕܢܩܒܬܐ ܬܠܬܐ ܡܬܩܠܝܢ ܕܟܣܦܐ 7  ܘܐܢ ܕܟܪܐ ܗܘ ܡܢ ܒܪ ܫܬܝܢ ܫܢܝܢ ܘܠܥܠ ܢܗܘܘܢ ܕܡܘܗܝ ܚܡܫܬܥܣܪ ܡܬܩܠܝܢ ܘܕܢܩܒܬܐ ܥܣܪܐ ܡܬܩܠܝܢ 8  ܘܐܢ ܡܣܟܝܢ ܗܘ ܡܢ ܕܡܝܐ ܢܩܝܡܘܢܗ ܩܕܡ ܟܗܢܐ ܘܢܦܣܘܩ ܟܗܢܐ ܕܡܘܗܝ ܐܝܟ ܕܣܦܩܐ ܒܐܝܕܘܗܝ ܕܡܢ ܕܢܕܪ ܢܕܪܐ ܗܟܢܐ ܢܦܣܘܩ ܕܡܘܗܝ ܟܗܢܐ 9  ܘܐܢ ܒܥܝܪܐ ܗܝ ܕܡܩܪܒܝܢ ܡܢܗ ܩܘܪܒܢܐ ܠܡܪܝܐ ܟܠ ܕܝܗܒ ܡܢܗ ܠܡܪܝܐ ܢܗܘܐ ܩܕܝܫ 10  ܠܐ ܢܚܠܦܝܘܗܝ ܛܒܐ ܒܒܝܫܐ ܘܒܝܫܐ ܒܛܒܐ ܘܐܢ ܡܚܠܦܘ ܢܚܠܦ ܒܥܝܪܐ ܒܒܥܝܪܐ ܗܝ ܘܬܚܠܘܦܗ ܢܗܘܘܢ ܩܘܕܫܐ ܠܡܪܝܐ 11  ܘܐܢ ܒܥܝܪܐ ܗܝ ܛܡܐܬܐ ܕܠܐ ܡܩܪܒܝܢ ܡܢܗ ܩܘܪܒܢܐ ܠܡܪܝܐ ܢܩܝܡܘܢܗ ܠܒܥܝܪܐ ܩܕܡ ܟܗܢܐ 12  ܘܢܦܣܘܩ ܕܡܝܗ ܟܗܢܐ ܒܝܬ ܛܒܬܐ ܠܒܝܫܬܐ ܘܐܝܟ ܕܦܣܩ ܕܡܝܗ ܟܗܢܐ ܗܟܢܐ ܢܗܘܐ 13  ܘܐܢ ܡܦܪܩ ܢܦܪܩܝܗ ܢܘܣܦ ܚܕ ܡܢ ܚܡܫܐ ܥܠ ܕܡܝܗ 14  ܘܓܒܪܐ ܐܢ ܢܩܕܫ ܒܝܬܗ ܩܘܕܫܐ ܠܡܪܝܐ ܢܦܣܘܩ ܕܡܘܗܝ ܟܗܢܐ ܒܝܬ ܛܒܬܐ ܠܒܝܫܬܐ ܘܐܝܟ ܕܦܣܩ ܕܡܘܗܝ ܟܗܢܐ ܗܟܢܐ ܢܩܘܡ 15  ܘܐܢ ܗܘ ܕܡܩܕܫ ܢܦܪܩܝܘܗܝ ܠܒܝܬܗ ܢܘܣܦ ܚܕ ܡܢ ܚܡܫܐ ܟܣܦܐ ܕܕܡܘܗܝ ܥܠܘܗܝ ܘܢܗܘܐ ܕܝܠܗ 16  ܘܐܢ ܡܢ ܚܩܠܐ ܕܝܪܬܘܬܗ ܢܩܕܫ ܓܒܪܐ ܠܡܪܝܐ ܢܗܘܘܢ ܕܡܝܗ ܠܦܘܬ ܙܪܥܗ ܒܝܬ ܙܪܥܐ ܕܟܘܪ ܣܥܪܝܢ ܒܚܡܫܝܢ ܡܬܩܠܝܢ ܕܟܣܦܐ 17  ܘܐܢ ܡܢ ܫܢܬܐ ܕܦܘܢܝܐ ܢܩܕܫ ܚܩܠܗ ܐܝܟ ܕܡܝܗ ܗܟܢܐ ܢܩܝܡ 18  ܘܐܢ ܡܢ ܒܬܪ ܦܘܢܝܐ ܢܩܕܫ ܚܩܠܗ ܢܚܫܘܒ ܠܗ ܟܗܢܐ ܟܣܦܐ ܠܦܘܬ ܫܢܝܐ ܕܐܫܬܚܪ ܥܕܡܐ ܠܫܢܬܐ ܕܦܘܢܝܐ ܘܢܒܨܘܪ ܡܢ ܕܡܝܗ 19  ܘܐܢ ܡܦܪܩ ܢܦܪܩܝܗ ܠܚܩܠܐ ܗܘ ܡܢ ܕܡܩܕܫ ܠܗ ܢܘܣܦ ܚܕ ܡܢ ܚܡܫܐ ܟܣܦܐ ܕܕܡܝܗ ܥܠܝܗ ܘܬܗܘܐ ܕܝܠܗ 20  ܘܐܢ ܠܐ ܢܦܪܩܝܗ ܠܚܩܠܐ ܘܢܙܒܢܝܗ ܠܓܒܪܐ ܐܚܪܢܐ ܬܘܒ ܠܐ ܬܬܦܪܩ 21  ܐܠܐ ܬܗܘܐ ܚܩܠܐ ܡܐ ܕܢܦܩܐ ܒܦܘܢܝܐ ܩܘܕܫܐ ܠܡܪܝܐ ܐܝܟ ܚܩܠܐ ܕܚܪܡܐ ܕܟܗܢܐ ܬܗܘܐ ܝܪܬܘܬܐ 22  ܘܐܢ ܚܩܠܐ ܗܝ ܕܙܒܝܢܬܐ ܘܠܐ ܗܘܐ ܚܩܠܐ ܕܝܪܬܘܬܗ ܡܩܕܫ ܓܒܪܐ ܠܡܪܝܐ 23  ܢܚܫܘܒ ܟܗܢܐ ܕܡܝܗ ܥܕܡܐ ܠܫܢܬܐ ܕܦܘܢܝܐ ܘܢܬܠ ܕܡܝܗ ܒܝܘܡܐ ܗܘ ܩܘܕܫܐ ܠܡܪܝܐ 24  ܘܒܫܢܬܐ ܕܦܘܢܝܐ ܬܬܦܢܐ ܚܩܠܐ ܠܡܢ ܕܙܒܢܗ ܗܘܐ ܡܢܗ ܠܡܢ ܕܕܝܠܗ ܗܝ ܝܪܬܘܬܐ ܕܐܪܥܐ 25  ܘܟܠܗܘܢ ܕܡܝܗ ܢܗܘܘܢ ܒܡܬܩܠܐ ܥܣܪܝܢ ܡܥܝܢ ܗܘܐ ܡܬܩܠܐ 26  ܒܪܡ ܕܝܢ ܒܘܟܪܐ ܕܡܬܒܟܪ ܠܡܪܝܐ ܡܢ ܒܥܝܪܐ ܠܐ ܢܩܕܫܝܘܗܝ ܓܒܪܐ ܐܢ ܬܘܪܐ ܗܘ ܐܘ ܐܡܪܐ ܕܡܪܝܐ ܗܘ 27  ܘܐܢ ܒܥܝܪܐ ܗܝ ܛܡܐܬܐ ܬܬܦܪܩ ܒܕܡܝܐ ܘܢܘܣܦ ܚܕ ܡܢ ܚܡܫܐ ܥܠܝܗ ܘܐܢ ܠܐ ܡܬܦܪܩܐ ܬܙܕܒܢ ܒܕܡܝܐ 28  ܒܪܡ ܕܝܢ ܟܠ ܚܪܡܐ ܕܡܚܪܡ ܓܒܪܐ ܠܡܪܝܐ ܡܢ ܟܠ ܡܕܡ ܕܐܝܬ ܠܗ ܡܢ ܐܢܫܐ ܘܡܢ ܒܥܝܪܐ ܘܡܢ ܚܩܠܐ ܕܝܪܬܘܬܗ ܠܐ ܢܙܕܒܢ ܘܠܐ ܢܬܦܪܩ ܟܠܗ ܚܪܡܐ ܩܕܘܫ ܩܘܕܫܝܢ ܗܘ ܠܡܪܝܐ 29  ܘܟܠ ܚܪܡܐ ܕܡܚܪܡ ܡܢ ܐܢܫܐ ܠܐ ܢܬܦܪܩ ܐܠܐ ܡܬܩܛܠܘ ܢܬܩܛܠ 30  ܘܟܠ ܡܥܣܪܐ ܕܐܪܥܐ ܡܢ ܙܪܥܐ ܕܐܪܥܐ ܘܡܢ ܦܐܪܐ ܕܐܝܠܢܐ ܕܡܪܝܐ ܗܘ ܘܩܘܕܫܐ ܗܘ ܠܡܪܝܐ 31  ܘܐܢ ܡܦܪܩ ܢܦܪܘܩ ܓܒܪܐ ܡܢ ܡܥܣܪܗ ܢܘܣܦ ܥܠܘܗܝ ܚܕ ܡܢ ܚܡܫܐ 32  ܘܟܠ ܡܥܣܪܐ ܕܬܘܪܐ ܘܕܥܢܐ ܟܠ ܕܥܒܪ ܬܚܝܬ ܚܘܛܪܐ ܕܪܥܝܐ ܢܗܘܐ ܩܘܕܫܐ ܠܡܪܝܐ 33  ܠܐ ܢܫܐܠ ܒܝܬ ܛܒ ܠܒܝܫ ܘܒܝܬ ܒܝܫ ܠܛܒ ܘܠܐ ܢܚܠܦܝܘܗܝ ܘܐܢ ܡܚܠܦܘ ܢܚܠܦܝܘܗܝ ܗܘ ܘܬܚܠܘܦܗ ܢܗܘܐ ܩܘܕܫܐ ܘܠܐ ܢܬܦܪܩ 34  ܗܠܝܢ ܦܘܩܕܢܐ ܕܦܩܕ ܡܪܝܐ ܠܡܘܫܐ ܥܠ ܒܢܝ ܐܝܣܪܐܝܠ ܒܛܘܪܐ ܕܣܝܢܝ 

